
Djesuwuŋu ŋamakurru dhäwu
Markkuŋuwukirripuy

Mark
1Dhuwalamanymak yana dhäwu. Ga

dhäwunydja dhuwala Garray Christkalaŋawuy
ŋunhi ŋayi Gäthuꞌmirriŋu Godku. Ŋunhi ŋanya
GodthuMaŋutji-dhunupayaŋala ŋäthili. Ga
nhanŋuwuynydja ga dhäwu bitjanna
ŋurru-djirrꞌyunwaŋa gamꞌ.
Johndhu Ḻiya-ḻupthunamirriy gana dhukarr
riwalꞌyurruna Djesuwa
(Matthew 3:1-12; Luke 3:1-18; John 1:19-28)

2Bäyŋu yana ŋayi ŋunhi Djesuy ŋurru-djirrꞌyuna
djäma bitjanadhi ŋanydja Godthu bili
djuyꞌyurruna yolŋunha yäku Johnnha. Ŋayina
ŋunhi Johndhu nhanŋu riwalꞌyurruna
dhukarrnydja Djesuwa. Ga ŋäthili yanamuka
ŋayi ŋunhi Godthu gana bäki nhanŋuwuy
djawarrkmirrinha yolŋunha yäku Isaiahnha. Ga
bitjarra ŋayi ŋunhi ŋäthilinydjawukirri gamꞌ:
“Ŋäkuwalala! Dhuwala ŋarra ga djuyꞌyuna

yolŋunhana dhäwumirrinha ŋarrakuwuy. Ŋayi
dhu dhukarrnha riwalꞌyun nhuŋu.✡

3Gamarrtji ŋayi dhu ŋunhiyi yolŋu ŋunha
ganbaꞌlili wäŋalili yolŋumiriwlilina, ga
ŋunhalana ŋayi dhu boŋguŋu
djawarrkthurrunydja,

✡ 1:2 1:2:Malachi 3:1

‘Bukmak yolŋu bawalamirriŋura, gatjuy
ŋamaŋamayunmirrina nhanŋu Garrayguna.

Dhukarrnydja dhunupayaŋuna, nhanŋu.’ ”✡
4-6Ga ŋunhiyina ŋunhi Johndja ŋunhi ŋayi

Ḻiya-ḻupmaranhamirri yolŋu. Ga nhinananydja ŋayi
gana gäna yana yolŋumiriwŋurawäŋaŋura galki
mayaŋŋura yäkuŋura Jordan. Ga girriynyꞌtja ŋayi
gana dhaṯthunmina cameḻwala galŋay, ga
guwaḻpuynydja ŋayi gana gurrukaŋala
warrakanꞌku galŋa. Ga ŋathanydja ŋayi ŋuli ganha
ḻukanha garanyinyi yana ga guku.✡
Ga balanyamirriy dharrwa yolŋuwalala

marrtjina beŋuru Jerusalemŋuru ga
bawalamirriŋuruwäŋaŋurumakarrŋu Judeaŋuru,
bunana walala nhanŋu Djesuwa. Ga
marrtjinanydja walala ŋunhi, bili walala djälthina
walala dhu ŋanya nhäma ga ŋäma nhanukuŋu
dhäwu nhaltjarra ŋayi gana yolŋunhamala
marŋgikuŋala. Ga bitjarra ŋayi gana walalaŋgu
waŋana, “Way, walala, ḻakaraŋuna ga
dhawaṯmaraŋuna nhumalaŋguwuy nhuma
yätjkurrunydja rommalanha, bilyurruna, bala
yäna gunharrayurruna, marr ga ŋayi dhu Godthu
nhumalaŋgu bäy-ḻakaramana. Djalkthurruna
walala dhuwala yätjkurrunydja rommalanha bala
ḻiya-ḻupthurrunamarr ga dhu ŋuruŋiyi
maŋutji-ḻakaramana ŋunhi nhumanydja bilina
ŋamakurruna.”
Ga yätjkurrunydja romwalala marrtjina

ḻakaraŋalanawalalaŋguwuywalala ga

✡ 1:3 1:3:Isaiah 40:3 ✡ 1:4-6 1:4-6:2 Kings 1:8

dhawaṯmaraŋalana, bala ŋayiwalalanha
Ḻiya-ḻupmaraŋalana ŋunhala Jordanmayaŋŋura.

7Ga bitjarra ŋayiwalalaŋguwaŋana, “Dhika ga
wiripu yolŋumarrtji buluna galꞌŋu djuḻkmarama
ŋayi ga ŋarranha. Ga ŋarrapinydja dhuwala bäyŋu
yana ganaꞌ ŋuruku nhanŋu dhapathuŋgu
yupmaranharawa, ŋarranydja dhuwala märr ŋuli
waliwaliŋu yolŋu.*

8Ŋarranydja dhu nhumalanha ḻiya-ḻupmarama
gapuy yana waŋganydhu. Yurru, ŋayina dhu ŋunhi
Godthu nhumalaŋgu rarryun
Dhuyu-Birrimbirrnha, ŋunhi buluna galꞌŋu ga
djuḻkmarama.”
Johndhu ḻiya-ḻupmaraŋalaDjesunha
(Matthew 3:13-17; Luke 3:21-22)

9Ga balanyamirriynydja Djesu ganamarrtjina
beŋurumakarrŋuruwäŋaŋuru Galileeŋuru
yäkuŋuruNazarethŋuru. Bala Johndhu ŋanya
ḻiya-ḻupmaraŋalana Djesunha ŋunhiliyimayaŋŋura
Jordan.

10Ga beŋurudhi ŋayiwalmana Djesu gapuŋuru,
bala ŋayi djiwarrꞌnydja ḻapthurrunana. Ga Godku
Dhuyu-Birrimbirrnydja yarrgupthurruna
balanya nhakunamurryil.

11Bala walala ŋäkulana rirrakaynha waŋana
gana bitjarra,

* 1:7 1:7: Ŋunha ŋäthiliŋuraGreekŋura Romŋura balanya ŋayimay-
aliꞌ gamꞌ, ‘Ga ŋarrapi dhuwala bäyŋu yana ganaꞌ nhanŋu dhap-
athuŋgu yupmaranharawa’ bili ŋayi gana bitjarra guyaŋanhamina
ŋayi ŋunhi yaka ŋurruŋupuy. Bäyŋu ŋayi ŋunhi ganaꞌ, yäna ŋuli
nhanŋu Garraygu nhakuna djämamirri ḻäypuynha.

“Dhuwalanydja ŋarrakumarrkapmirri
gäthuꞌmirriŋu.

Gamirithirri yana ŋarra ŋuli ga dhuwala
goŋmirriyirri nhanŋu.”✡

Satandhu guwaḻ-ṉirrꞌmaraŋalaDjesunha
(Matthew 4:1-11; Luke 4:1-13)

12Ga dhäŋuru beŋuruyi, bala ŋayi
Dhuyu-Birrimbirryu gäŋalana Djesunha
ganbaꞌlilina wäŋalili.

13Ga ŋunhiliyina ŋayi gana nhinana 40 walu. Ga
wiripunydja ŋayi gana nhinana wakinꞌŋuwalana
warrakangala malaŋuwala. Ga ŋunhilidhina
Satandhu ŋanya guwaḻꞌ-ṉirrꞌmaraŋalana ga
birrka'yurruna. Yurru ŋayi Djesu nhanŋu bäyŋu
malthuna. Bala djiwarrꞌpuynydja dhäwumirri
yolŋuwalala bunana nhanŋu guŋgaꞌyunarawana.

Djesuymaŋutji-gurruparaGodku dhukarr ŋunhala
Galilee
(Matthew 4:12-22; Luke 4:14-15; 5:1-11)

14Waŋganydhuwaluy walala ŋayathaŋalana
Johnnha ḻiya-ḻupmaranhamirrinha bala galkarana
dharruŋgulilina. Bala ŋayi Djesumarrtjinana
Galileelilina, marr ga ŋayi dhu dhäwuna ḻakarama
Godkalaŋawuynha.

15Ga bitjarrana ŋayi gana ŋunhiwaŋananydja,
“Ŋäkunawalala! Garraygunydja dhuwala walu

bilina bunana!
Ga bukmak yana dhu yolŋunydjamarŋgithirri
ŋunhi Godthu dhu boŋguŋu romdja

✡ 1:11 1:11:Genesis 22:2; Psalms 2:7; Isaiah 42:1; Matthew 3:17;
12:18; Mark 9:7; Luke 3:22

nhanŋuwuy ŋayi yindikuŋuna, ga
dhuwalana ŋunhi dhiyaŋuna bala.

Gatjuy bilyurruna walala beŋuru yätjŋuru
romŋuru,
bala roŋiyina, bala malthurruna nhanŋu
Godkuna dhärukku.

Bala märr-yuwalkthina ŋurukiyina
Godkunamanymakkuna dhäwuwa.”✡

Djesuy gaḏaymara guya djämamirrinhamala
16Waŋganymirry Djesu ganamarrtjina

galiꞌ-djawꞌyurruna raŋikurru Galileewurru. Ga
ŋunhilidhi ŋayimaḻŋꞌmaraŋalawäwaꞌmanydjinha
Simonnha ga Andrewnha. Ŋunhilimaṉḏa gana
nhinana guya warryurruna ganybuy. Ŋunhiyi bili
yanamaṉḏaŋgu ŋunhi djämanydja.

17Bala ŋayi Djesu wäthurrunanamaṉḏaŋgu,
“Wäy,maṉḏa, go! Malthurrunamaṉḏa ŋarraku.
Ŋarra dhu nhumalanhamarŋgikumana
gaṯmaranharawana yolŋuwanamalaŋuwa.”

18Ga ŋunhimaṉḏa ŋäkulanydja balanyawuy bala
gunharrayurrunana ŋunhi ganybunydja bala
malthurrunana nhanŋu.

19Ga bitjarra bala ŋayi Djesumarrtjina ga
nhäŋala Zebedeewa gäthuꞌmirriŋumaṉḏanha
Jamesnha ga Johnnha. Ga bitjarra bili maṉḏa
gana ganybu dhunu-dhunupayaŋala
marthaŋayŋura.

20Bala ŋayi Djesu wäthurrunanamaṉḏaŋgu,
“Way, malthurrunamaṉḏa ŋarraku go!” Bala
maṉḏa gunharrayurrunanamaṉḏaŋguymaṉḏa
bäpaꞌmirriŋunha ga djämaꞌmirrinhamala
✡ 1:15 1:15:Matthew 3:2

ŋunhilidhimarthaŋayŋura. Bala maṉḏa
malthurrunana nhanŋu.
Djesuy dhawaṯmaraŋala yätjkurru birrimbirr
ḏirramuwala
(Luke 4:31-37)

21Gawalala bunana wäŋaŋura Capernaum, ga
yolŋuywalala ŋanya bämarayurruna Djesunha. Ga
NhinanhamirriynhaWaluy, bala Djesumarrtjina
Jewwalana buṉbulili, ŋayi dhumarŋgikumana
walalanha ŋunhilidhi.†

22Ga ŋunhiwalala ŋanya ŋäkulanydja
waŋanhawuy bala walala ganyimꞌthurrunana, bili
ŋayimarŋgimirithirri ŋurukiyimala dhäwuwa.
Djuḻkmaraŋala gana ŋunhi Jewwa
rom-wukirrimirriwuŋumalaŋuwuŋu
marŋgikunhawuy.✡

23Ga balanyamirriy yolŋu birrimbirr yätjmirri
gulŋiyina baladhi buṉbulili yurru dhä-rirrakaymirri,

24yatjurrunamarrtjina, “Wäy, Djesu wäŋa
Nazarethpuy, nhaku nhe rälimarrtji? Nhaltjana
nhe dhu, baḏu-baḏuyuna napurrunhamuka?
Napurru dhuwala dharaŋala nhuna, nhenydja
dhuwala Maŋutji-dhunupayanhawuy yolŋu
Godkuŋu dhawuꞌ-nhirrpanawuy bamanꞌpuy.
Nhenydja dhuwala Godku Dharrpalnha Yolŋu,
nhämiriwnha.”

25Bala ŋayi Djesu dhäruk-gurupanmina,waŋana
manapara ŋanya bitjarrana, “Wäy! mukthurruna,
ga dhawaṯthurruna dhiyakaladhi yolŋuwala!”
† 1:21 1:21: Jewwala Nhinanhamirriy Waluy walala ŋuli gulyur-
runa djämaŋuru. Ga walalaŋguwuy yäku ŋunhi ‘Sabbath Walu’.
✡ 1:22 1:22:Matthew 7:28-29

26Bala ŋuruŋiyi birrimbirryu yätjkurruy
rurrꞌrurryurruna ŋunhiyi yolŋunhamirithina
yana. Bala dhunupana ŋayi dhawaṯthurrunana
dhä-rirrakaymirrina.

27Ga yolŋumala ganyimꞌthurruna ŋunhiwalala
nhäŋala ŋunhiliyi buṉbuŋura bala
märr-maŋmaŋdhurrunana. Bala walala waŋanana
bitjarrana, “Nhä dhuwala? Dhuwalanydja ŋayi ga
dhäruk-ŋayathama ŋuruku yätjkurruwa
birrimbirrgu dhawaṯmaranharawa,marr ga
walalanydja ga ŋunha dhärukmärramana yana.
Nhäna limurrunha ga dhuwala yuṯana rom
marŋgikuma?”

28Bala dhäwunydjamarrtjina
ḻatjuwarrꞌyurrunana ŋunhiliyimakarrŋura
wäŋaŋura Galilee. Yolŋunydjamalamarrtjina
ŋunhi ḻakaranhaminana.
Djesuy ḏukmaraŋala dharrwa yolŋuꞌyulŋunha
(Matthew 8:14-17; Luke 4:38-41)

29Ga ŋunhiwalala dhawaṯthurrunanydja beŋuru
buṉbuŋuru, bala Djesumarrtjinana balana
Simongala ga Andrewwalana wäŋalili.

30Ga ŋunhilidhi Simongumukulꞌ rumaru gana
rirrikthurruna gorrmurꞌyu. Ga ŋunhi Djesu ga
ḻunduꞌmirriŋumala nhanŋu gulŋiyinanydja, ga
yolŋuwaṉḏina bala ḻakaraŋalana bitjarrana,
“Dhuwala worruŋu ga rirrkthun gorrmurꞌyu.”

31Bala ŋayi Djesumarrtjina baladhi
miyalkkalana, ga ŋayathaŋalana ŋanya ŋarambiyana
bala rurꞌmaraŋalana. Ga ŋunhi gorrmur'tja
dhawaṯthurruna bala ŋunhamiyalktja ŋayi
marrtjina bathuluna ŋathawanawalalaŋgu.

32Ga ŋunhimarrtjina walu gulŋiyinanydja bala
yolŋuynydjawalala marrtjina gäŋa-gaŋalana
rerrimirrinhanamala ga birrimbirr yätjmirrinha
mala baladhi Djesuwalana ḏukmaranharawana.

33Ga dharrwamirithirri ŋunhi yolŋunydjamala
ḻuŋꞌthurruna baladhi wäŋalili,
mala-nhirrpanmina gana.

34Ga dharrwanha ŋayi gana ḏukmaraŋalanydja,
wiripu-wiripuŋuru rerrriŋuru. Bukmaknha ŋayi
gana ḏukmaraŋala. Ga dhawaṯmaraŋala ŋayi gana
dharrwa yätjkurru birrimbirr malanha. Ga ŋunhi
yätjkurru birrimbirr mala nhanŋumarŋgithinana,
bala ŋayi Djesuynydja walalanha dhurrwarana
mukmaraŋala.
Djesu ganamarrtjina buku-ḻiwꞌmaraŋalawäŋakurru
malaŋuwurru
(Luke 4:42-44)

35Gawiripuŋuynhawaluy yurru
munhagumirri, Djesu rurꞌyurruna bala
dhawaṯthurruna beŋuruwäŋaŋuru. Ga
marrtjinanydja ŋayi ŋunhi gänalili
bukumirriyanharawamarr gamaṉḏa dhu
waŋanhamirri bäpaꞌmirriŋu nhanŋu.

36Ga Simon ga wiripuwurrumalthunamirri
walala rurꞌyurruna yakurrŋuru bala ḻarruŋalana
nhanŋu.

37Ga ŋunhiwalala maḻŋꞌmaraŋalanydja ŋanya
bala bitjarrana waŋana, “Dharrwana dhuwala
yolŋunydjamala nhuŋu ga ḻarruma.”

38Yurru bitjarrana ŋayiwalalaŋgu
buku-bakmaraŋalanydja, “Manymak dhuwali.
Ŋurruŋunydja limurru dhu dhuwala marrtjina

ḻiwꞌmaramana ŋunhawäŋakurrumala. Dhuwala
ŋunhiwäŋamalamarrtji dhärra-dhärra galkiwatj.
Bili ŋarra ga djälthirri ŋarra dhu ḻakarama
walalaŋgu nhakunaManymak Dhäwu,
dhuwalidhi muka ŋarraku ŋunhi djämanydja.”

39Ga beŋurudhi, bala ŋayimarrtjina
buku-ḻiwꞌmaraŋalanamakarrkurru
Galileekurruna, marr ga ŋayi dhu ḻakarama
manymak dhäwu Godkalaŋawuy ŋunhala Jewwala
bukumirriyanhaŋura buṉbuŋuramalaŋura. Ga
bitjarra bili ŋayi gana yätjkurrunydja birrimbirr
malanha ŋaŋꞌŋaŋdhurruna yolŋuwalaŋaŋurunydja.
✡

Djesuy ḏukmaraŋala burrunhdhiyamirrinha
yolŋunha
(Matthew 8:1-4; Luke 5:12-16)

40Ga balanyamirriynydja waluy
burrunhdhiyamirri yolŋumarrtjina nhanukala
Djesuwala. Bala bunꞌkumu-djipthurrunana ga
ŋäŋdhurruna ŋanya guŋgaꞌyunarawa,
“Marrkapmirri, guŋgaꞌyurru ŋarranha! Ŋarra
marŋgi nhe dhu dhuwala ŋarrakala burrunhdhiya
rerri buwayakumana ŋunhi galꞌŋu nhe djäl,marr
ga dhu yakana yolŋumala ŋarraku nyinyaŋꞌthun.”

41Ga Djesu nhanŋuwuyurruna ga ŋarambiyana
djarryurruna, bala ŋayathaŋalana ga waŋana. “Djäl
ŋarra dhuwala, ŋarra dhu nhuna ḏukmaramana.
Bilina nhe dhuwala manymakthinana!”

42Ga dhunupana yana ŋayi ŋunhi ḏirramunydja
manymakthinana, wothinana ŋunhiyi rerrinydja
nhanukala.
✡ 1:39 1:39:Matthew 4:23; 9:35

43Gawaŋana ŋayi Djesu ḏälyu dhärukthu bala
yänguŋalana ŋanyawäŋalilina,

44bitjarrana, “Way, yaka lakaraŋu
wiripuwurruŋgalanydja! Dhunupan nhe dhu
dhuwala marrtjinya balana ŋunhi rom-djägamirri
yolŋuwalanydja. Ga ŋuhi ŋayi nhuna dhu
manymak-lakaramana, nhenydja dhu
mundhurrnha gurrupan buku-gurrpanna
Godkala, bitjana yana bili nhakuna ŋunhi
Moses-kala ga romŋura dhäruk-gurrupanminyawuy
barraŋga'yun,marr ga bukmaknha yolŋunha
walala dhumarŋgithirri nhuŋu, ŋunhi nhenydja
dhuwali bilina ḏarrtjalknha.”✡

45Ga ŋunhiyi yolŋu dhawaṯthurruna bala
birrŋꞌmaraŋalanamarrtjina dhäwu ḻakaraŋalana
bawalamirrikurruna wäŋakurru. Ga dharrwana
ŋunhi yolŋunydjamala gana ḻarruŋala nhanŋu
Djesuwa. Ga bäyŋu ŋayipinydjamarrtjinha ŋunha
yolŋu dharrwamirrilili wäŋalili bili yolŋuy ŋanya
walala nhakuna djorkuŋalana, ŋunhiliyi banydji
ŋayi gana ŋunhiwirwiryurruna ganbaꞌŋurana
wäŋaŋura. Yurru yolŋunydjamala nhanŋu gana
ḻarruŋala yana, nhänharawawalala gana djälthina.

2
Djesuy ḏukmaraŋala gaṉuŋnha yolŋunha
(Matthew 9:1-8; Luke 5:17-26)

1Ga ŋula nhämunha nhakuna walu
djuḻkthurruna, bala ŋayi Djesu roŋiyinana baladhi
Capernaumlilina. Ga yolŋuymalamarrtjina
✡ 1:44 1:44:Leviticus 14:1-32

ḻakaranhamina Djesunha ŋunhi ŋayi gana ŋunhilidhi
bili wäŋaŋura nhinana.

2Ga dharrwa yolŋumalamarrtjina
ḻuŋꞌthurruna bawalamirriŋuru. Gulŋiyina
marrtjina ga dhaŋaŋ, bemuka gana
mala-nhirrpanmina, dhurrwaranydja gungaŋala.
Bala Djesuynydja ganamarŋgikuŋalana dhäwuna
ḻakaraŋala Godkalaŋawuynha ŋayaŋupuy.

3Ga ŋunhi ŋayi gana baḏak nhakuna waŋana,
ḏämbumiriwyu yolŋuywalala gäŋala gaṉuŋnha
yolŋunha baladhi Djesuwala.

4Ga dharrwa ŋunhi yolŋumala gana
mala-nhirrpanmina ŋunhilidhi, ga bäyŋuna
nhakuna walalaŋgu dhukarr wanhatjana walala
dhu ŋunhiyi yolŋunha gäma Djesuwala. Bala
walala ŋalꞌyurrunana ŋunha ŋapaꞌlili balaꞌlili bala
ŋarŋgana djäma ŋunha garramat dhunupana yana
ŋunhiwanhami gana Djesu dhärrana. Ga ŋunhi
balaꞌ ḻapthurrunanydja bala walala
yarrgupmaraŋalana ŋunhi yolŋunha
gayanhꞌthamirri.*

5Ga ŋunhiwalalanha Djesuy nhäŋalanydja bala
ŋayimarŋgithinana ŋunhiwalala ganamirithina
yana nhanukala märr-nherranmina. Bala ŋayi
gaṉuŋgalanydja yolŋuwala bitjarrana waŋana,
“Bilina ŋarra dhuwala nhuŋu yätjkurrunydja rom
bäy-ḻakaraŋalana.”

6Ga ŋunhili gana nhinana ḏilkurruwurru
Rom-marŋgikunhamirrimala. Ga ŋunhiwalala
ŋäkulanydja Djesunha balanyawuywaŋanhawuy
* 2:4 2:4: Gayanhꞌtha ŋunhi djämapuy ḏälpuymanydjarrkaꞌŋuru

bala walala ŋayaŋuna yätjina, bäyŋunawalala
galŋa-ŋamathinya ŋuruŋiyi.

7Bala walala bitjarrana waŋanhamina, “Nhä
ŋayi dhuwala goramiriwnha balanyarawa
waŋanharawa. Dhuwala ŋuli ga ŋayipi yana Godthu
yolŋuwa bäy-ḻakarama yätjkurrupuynydja rombuy.
Nhaltjan ŋayi ga dhuwala guyaŋanhamirri, yanapi
maṉḏa dhuwala rrambaŋi God? Dhuwala ŋayi
dhä-wiripunawaŋana bitjarrai?”

8Yurru Djesu walalaŋgumarŋgithina, bala
bitjarrana waŋana, “Yaka walala biyakiyi guyaŋi!

9-10Nhaltjan dhika ŋarra dhuwaŋanydja? Ŋuli
ŋarra dhu bitjandja, ‘Maꞌ, bilina ŋarra nhuŋu
yätjkurrunydja bäy-ḻakaraŋalana’, nhuma dhuwala
bäyŋumarŋgi ŋunhi dhu bitjanmaḻŋꞌthun, maku
bäyŋuna. Ga ŋuli ŋarra dhu bitjandja waŋa, ‘Maꞌ
mänŋuna nhuŋuwuy nhe dhuwala gayanhꞌtha
bala marrtjina wäŋalilina’, ga yorruna nhuma
dhu nhämanydja ŋunhi ŋarra dhuwala Yuwalk
Galꞌŋu Yolŋu. Ga ŋarramuka ga dhuwala
ganydjarrnydja ŋayathama bäy-ḻakaranharawanydja
yolŋuwanydjawalalaŋgu yätjkurruwa.”

11Ga dhäŋuru beŋuruyi bala ŋayi Djesu
waŋanana ŋunhi gaṉuŋnhanydja yolŋunha
bitjarrana, “Yo, ŋäkuna! nhenydja dhuwala bilina
ḏukthurrunana, gatjuy, rurꞌyurruna gamänŋuna
nhuŋuwuy gayanhꞌthanytja bala marrtjina
wäŋalilina.”

12Ga ŋunhi ŋayi ŋuruŋudhi yolŋuy ŋäkulanydja,
bala dhunupana ŋayi rurꞌyurrunana. Ga
gayanhꞌtha ŋayimärraŋala bala marrtjina
dhawaṯthurrunana. Ga yolŋunydjawalala
mirithina yana ganyimꞌthurruna ga

wokthurrunamanapara. “Bäyŋu dhuwala
napurru dhiyaŋuna bala nhäŋala balanyawuy.”
Yuwalk yana ŋayi dhuwala Godkunydja
ganydjarr yindi.

Djesuwaŋana Levinhamalthunarawa nhanŋu
(Matthew 9:9-13; Luke 5:27-32)

13Ga beŋurudhi ŋayi Djesu nhakuna bulu
marrtjina raŋilili ŋunha Galilee. Ga dharrwa
yolŋuwalala gumurr-waṉḏina nhanŋu bala ŋayi
gana ḻakaraŋalanawalalaŋgu Godkalaŋawuynha
ŋayaŋupuy.

14Ga ŋunhilidhi yolŋu gana nhinana yäku Levi.
Alphaeusku gäthuꞌmirriŋu. Ga djäma ŋayi ŋuli
ganha rrupiya ḻuŋꞌmaranha yäku tax Romangu
Buŋgawawa. Ga Djesumarrtjina waṉḏina, bala
nhäŋalana Levinha. Ga bitjarrana ŋayiwaŋana,
“Way nhawi, go malthurruna ŋarraku!”
Ga ŋunhi ŋayi Djesunha balanyawuynydja

ŋäkula, bala ŋayi Levi rurꞌyurruna bala
dhunupana yanamalthurruna nhanŋu.

15Ga dhäŋuru beŋurudhi Djesu ga
malthunamirri mala nhanŋu gana nhinanana
ŋunhilidhi Leviwalana wäŋaŋura, rrambaŋiwalala
ḻunduꞌmirriŋumala nhanŋu Leviku ŋunhi
rrupiya-märranhamirrimala. Ga ŋunhilidhi bili
ŋurrukŋura gana nhinana yolŋumala ŋunhi
walala ŋuli ga djälthirri nhakuna
buthuru-bitjunarawa nhanŋu Djesuwa.

16Ga balanyamirriy ŋunhili gana nhinana
rom-marŋgikunhamirrimala Phariseesŋuru
ŋurrukŋuru. Bala walala nhäŋalana ŋanya
Djesunha ŋayi gana ŋatha ḻukana ŋunhilidhi tax



Mark 2:17 xiv Mark 2:19

djämamirriwalamalaŋuwala. Bala walala
ŋäŋdhurruna ŋunhimalthunamirrinhamala
bitjarra, “Nhaku ga ŋunha nhumalaŋgu
marŋgikunhamirri nhina tax-djämamirriwala ga
dhuwurr-yätjmirriwala yolŋuwalamalaŋuwala?”

17Ga Djesuy walalanha ŋäkula, bala bitjarrana
waŋanawalalaŋgu, “Rerrimirri yana yolŋumala
dhumarrtji marrŋgitjkala, yaka ḏäwalamirri. Ŋarra
dhuwala marrtjina dhipala yätjkurruwa yolŋuwa
walalaŋgu, yaka ŋurikiwurruŋgu yolŋuwa ŋunhi
walala ŋuli ga rom-dhunupa ḻakaranhamirri.”
Djesuwuŋu ŋunhi yuṯanamarŋgikunhawuy
(Matthew 9:14-17; Luke 5:33-39)

18Waŋganymirriy, yolŋumala Phariseesŋuru
ŋurrukŋuru gana ŋoy-ŋathamiriw nhinana ŋurukiyi
romgu yanamalthurruna. Yo, ga nhäŋalawalala
Johngu ŋunhi Ḻiya-ḻupthunamirriwamalthunamirri
mala gana bitjarra bili ŋoy-ŋathamiriw nhinana.
Bäyŋuwalala Djesuwamalthunamirrinha
nhänha balanyalili nhakuna. Bala yolŋumala
bunana nhanŋu Djesuwa ga dhä-birrkaꞌyurruna
bitjarra, “Way, ŋanapurru ŋuli ga dhuwala
ŋoy-ŋathamiriw nhina, romgu nhakunamalthun.
Ga ŋunha Johngumalthunamirri mala ga
bitjarradhi bili. Ga nhaku ŋuli gi ŋunha
nhuŋunydjamalthunamirri mala bäyŋu biyakiyi
nhini?”

19Bala ŋayimayaliꞌmirrina Djesuy dhäwu
ḻakaraŋala bitjarrana, “Bili muka nhuma dhuwala
marŋgi: Ŋunhi ŋuli yolŋumaṉḏanhamärranhamirri,
ga yolŋunydjamala ŋuli bäyŋuna
dhurrwara-yupthurru ŋathaŋuru, lukana walala

ŋulimarrtji ŋunhi ŋathanydja
maranhukunhamirrina. Ga ŋuruŋiyi ḏirramuy
dhumärramamiyalknha nhanŋuwuy ŋayi, ga
ŋunhilidhina ŋayi dhu ga nhina, ga yolŋuynydja dhu
marrtji ḻukana ŋatha.

20Ga ŋunhiwalala dhu ḏirramunha nhakuna
djawꞌyunna, ga walalanydja dhu
ḻunduꞌmirriŋunydjamala nhanŋu ŋayaŋu-yätjirrina
ga yorruna walala dhu ga ŋoy-ŋathamiriwnydja
nhina.”

21Bala ŋayi Djesuy wiripuna dhäwuwalalaŋgu
ḻakaraŋalamayaliꞌmirrina, “Bäyŋu dhu dhuwala
yolŋuy dhä-manapan yuṯamanydjarrkaꞌ ŋunha
ŋäthiliŋulilimanydjarrkaꞌlili. Bili yalalaŋumirriy
dhu ŋunhi girriꞌ rurrguyun, bala dhu girrinyꞌtja
dhoṯthirrina ga gurririthina, bala dhu girrinyꞌtja
barrꞌyunna.

22Ga balanya bili: Bäyŋu dhu dhuwala yuṯa
dhakal wiyikaꞌ rarryun ŋunha ŋäthiliŋulili
bathilili, ŋayi dhu ŋunhi barrꞌyunna bala dhu
wiyikaꞌnydja ḻurryunawaṉḏirrina. Yuṯana dhakal
wiyikaꞌ dhu rarryun yuṯalilina yana bathilili.”†
Djesuwalamalthunamiriymarrtjinawapmaraŋala
berratha NhinanhamirriyWaluy
(Matthew 12:1-8; Luke 6:1-5)

23WaŋganymirriyNhinanhamirriyWaluy Djesu
gamalthunamirri mala nhanŋu ganamarrtjina
dhukarr-ŋupara, yurru berrathamirrikurru. Bala
nhanukala malthunamirriy mala marrtjina
† 2:22 2:22: Bitjarra ŋayi Djesuy walalaŋgu ḻakaraŋala, ŋunhi
nhanŋu Djesuwa yuṯana marŋgikunhawuy dhu bäyŋuna
maŋutji-manapanbaladhi ŋunhinhäwalala ŋuli ganha Phariseesthu
malaŋuymarŋgikunha.

gulkmaraŋalana ḏämbu berratha bala marrtjina
ḻukanana, bili walala djaṉŋarrthina.✡

24Ga Phariseethu nhäŋalawalalanha, bala
bitjarrana ḻakaraŋala Djesuwala, “Nhaku dhuwala
nhokala malthunamirriy malaŋuy napurruŋgu
romdja bakmarama? Dhuwala walala marrtji
berratha ŋunhawapmarama Nhinanhamirriy
Waluy. Yaka walala dhu ga bitjan!”

25-26Bala ŋayiwalalaŋgu buku-bakmaraŋalana,
“Way, walala, guyaŋa nhuma ga dhuwali dhäwu
ŋunhi balanyamirriy waluy dhuyu rom-djägamirri
yolŋu yäku Abiathar gana nhinana? Ga walala
ŋunhi David gamalthunamirri mala nhanŋu
djaṉŋarrthina bala walala yäna gulŋiyinana
baladhi Jewwala buṉbulili bala marrtjina
wapmaraŋalana ŋunhiyi ŋatha. Ga romdja gana
barraŋgaꞌyurruna ŋunhi dhu dhuyu
rom-djägamirriymala yana ḻuka ŋunhiyi ŋatha,
bäyŋu nhakuna bukmakthu. Ga ŋayi Davidthu ga
nhanukala malay ḻukana yana ga bäyŋu
walalanha ŋunhi yolŋuy nhakuna
rom-nyamirꞌyuna.”✡

27Ga bulu ŋayi Djesu bitjarra waŋana, “Way
walala, yaka walala moŋu, ŋunhi Godthu djäma
Nhinanhamirri Walu guŋgaꞌyunarawa yolŋuwa.
Yaka ŋayi yolŋunha djäma ŋayi dhu ga ŋurukiyi bili
yanamalthun romgu Nhinanhamirriwa
Waluwa.

28Bili ŋarranydja ŋunhi Yuwalk Galꞌŋu Yolŋu,
ŋarrakuwuynha dhuwala dhunupanyꞌtja nhakuna
ŋarra dhuwaŋa yolŋunha nhä ŋayi dhu djäma,wo
✡ 2:23 2:23:Deuteronomy 23:25 ✡ 2:25-26 2:25-26:1 Samuel
21:1-6; Leviticus 24:9

bäyŋu ŋayi dhu djäma balanyamirriynydja
NhinanhamirriyWaluy.”

3
Djesuy ḏukmaraŋala goŋ-dhoṯnha yolŋunha
NhinanhamirriyWaluy
(Matthew 12:9-14; Luke 6:6-11)

1Ga beŋurudhi ŋayi Djesu roŋiyina bala Jewwala
bukumirriyanhalili buṉbulili Ga ŋunhili ŋayi
maḻŋꞌmaraŋala yolŋunha goŋ-dhoṯnha.

2Ga ŋunhili gana Pharisees mala
dhärra-dhärrana ga dharr-bitjarra walala ŋanya
gana nhäŋala Djesunha wanha balaŋu ŋayi dhu
ḏukmarama yolŋunhaNhinanhamirriyWaluy
marr ga walala dhu ŋanya rom nyamirꞌyun
Djesunhamalŋ'marama.

3Bala ŋayi Djesu wäthurruna ŋurukiyi goŋ-dhoṯku
yolŋuwa bitjarra, “Gomarrtji räli, dhiyala dhärri
gumurrŋura,marr ga bukmakthu yurru nhäma.”

4Bala ŋayi Djesu waŋana ŋurukiwurruŋgu
Phariseeskumala bitjarrana, “Nhaltjan ga
limurruŋgu romdja waŋa dhiyaku ŋunhi
NhinanhamirriwaWaluwa? Nhämuka dhuwala
dhunupanydja limurru dhu ŋamakurrunydja djäma
yolŋuwa balanyamirriy waluy, wo limurru dhu ga
yätjkurruna djäma? Nhaltjan ŋarra dhu yolŋunha
walŋakuma,wo bumanamurrkayꞌkumana,
muka?” Gawalalanydja Phariseestja mala
bäyŋuna nhakuna buku-bakmaranha nhanŋu.

5Bala Djesuynydja gana nhäŋalana yolŋunha
mala, ga mirithina ŋayiwalalaŋgu ŋunhi
maḏakarritjthina ga warguyurrunamanapara bili
walala ŋunhi ŋayaŋu-ḏälmirri. Ŋunhiwalala gana

romgu yana nhakunamirithinamalthurruna.
Bala ŋayi Djesu waŋana ŋurukiyi goŋ-dhoṯku
bitjarrana, “Maꞌ goŋ-djarryurruna!” Bala ŋayi ŋunhi
yolŋu goŋ djarryurruna bala manymakthinana
dhunupayinana yana.

6Bala Phariseestja mala marrtjina
ḻatjuwarrꞌyurrunana, ga ŋunhalana bala walala
ḻuŋꞌmarahamina wiripuwurru yolŋuꞌyulŋumala,
King Herodku ŋaḻapaḻmirri ŋurru-warryunamirri
mala. Ga ŋunhilidhinawalala gana
waŋanhaminanydja bunharawa nhanŋu
Djesuwanydja.

Djesuy ḏukmaraŋala dharrwa yolŋunhamala
7-8Waŋganydhunydjawaluy Djesu ga

malthunamirri mala nhanŋumarrtjina bala
yindilili guḻunꞌlili Galileelilina. Ga dharrwa yolŋu
malamalthurruna nhanŋu bili walala ŋäkula
ŋunhi nhä ŋayi gana Djesuy nhakuna djäma. Ga
yolŋumala ŋunhimarrtjina baladhi Galileeŋuru
makarrŋuru ga Judeaŋurumakarrŋuru ga
Idumeaŋurumakarrŋuru. Gawiripunydja ŋunhi
yolŋumalamarrtjina beŋuruwäŋaŋuru
Jerusalemŋuru ga Sidonŋuru ga Tyreŋuru. Ga
dharrwawiripu yolŋumalamarrtjina beŋuru
Jordanŋuru yurru galki dhimurruŋuruna. Ga
bukmak gana ḏuk-ḏukmirriyinawalala dhu
walalawuy yana nhäma ŋanya Djesunha.

9-10Ga dharrwanha ŋayi gana Djesuy
ḏukmaraŋala, ga dharrwa yolŋumala gana
ḏuk-ḏukmirriyinawalala dhu ŋanya ŋayathama,
marr ga walala dhu ŋamathirri. Bala yolŋunydja
malamarrtjina galkithinana, ḏur-ḏuryunmina

marrtjina ŋunha galkikurruna
nhanukalaŋawurruna. Bala ŋayi Djesu waŋanana
nhanukalaŋawamalthunamirriwala bitjarrana,
“Marthaŋaywalala ŋarrakumänŋu, bili bäyŋuna
ŋarraku dhuwala dhaḻakarrnydja. Ŋunha yolŋuy
malaŋuy ŋarranhamarrtji djorkumana, ŋarra dhu
marthaŋaylilina ŋalꞌyun.”✡

11Gawiripu birrimbirr yätjmirri yolŋumala
baladhi marrtjina. Ga ŋunhiwalala nhäŋala
ŋuriŋuwurruy Djesunha, bala birrimbirryumala
gana djalkthurruna ŋunhiyi yolŋunhamala
munathalili yatjurrunana gana bitjarra, “Nhe
dhuwala Godku Gäthuꞌmirriŋu.”

12Yurru ŋayiwalalanha dhurrwara
mukmaraŋala, “Yakana nhuma dhu dhuwala
yolŋuwalanydjawalalaŋgala ḻakarama, yol Ŋarra
dhuwala!”
Djesuymala-djarrꞌyurruna 12-nha
malthunamirrinhamala
(Matthew 10:1-4; Luke 6:12-16)

13Bala ŋayi Djesumarrtjina ŋalꞌyurruna
bukulili ga wäthurruna ḻurrkunꞌku yana ḏirramuwa
mala ŋunhiwalalaŋgu ŋayaŋu nhakuna
dhä-manapan nhanukala Djesuwala.

14Gamala-djarrꞌyurrunanydja ŋayi ŋunhi
12-nha yana bala nhanŋuwalala gana
malthurrunana yana bitjarra bili, ŋunhi
djuyꞌyunamirri mala nhanŋu Gamarrtjinydja
walala gana bawalamirrilili wäŋalili dhäwuwa
ḻakaranharawa Godkalaŋawuynha yolŋuwala
malaŋuwala.
✡ 3:9-10 3:9-10:Mark 4:1; Luke 5:1-3



Mark 3:15 xx Mark 3:20

15Ga gurrupara ŋayiwalalanha ganydjarr,
marr ga walala dhu ga yätjkurrunha
birrimbirrnhamala dhawaṯmarama
yolŋuwalaŋaŋuru.

16-19Ga dhuwala mala ŋunhi yolŋunydja gamꞌ
Simon (ŋunhi Djesuy ŋanya yäku nhirrpara
Peter)

ga James
ga John, dhuwala maṉḏa Zebedeewa
gäthuꞌthumirriŋumaṉḏanha. (Ga Djesuy
maṉḏanhawiripu yäku gurrupara,
‘Boanerges’mayaliꞌ
‘Murryuꞌmurryunamirri.’)

ga Andrew
ga Philip
ga Bartholomew
gaMatthew
ga Thomas
ga James (Alphaeusku gäthuꞌmirriŋu)
ga Thaddaeus
ga Simon, (ŋunhi ŋayi ganamalthurruna
Zealot malaŋuwa)*

ga Judas Iscariot (ŋayina ŋunhi yolŋu dhuwala
mulkuruyina Djesuwa.)

Rom-marŋgikunhamirriymala nyamirꞌyurruna
Djesunha
(Matthew 12:22-32; Luke 11:14-23; 12:10)

20Yo, Djesu gamalthunamirri mala nhanŋu
yarrku-yarrkupthurruna beŋuru bukuŋuru.
Marrtjinanydja walala bala gulŋiyinana
* 3:16-19 3:16-19 b: Dhuwala Zealot yolŋu mala gana
gänaŋꞌthunmina bala Rome ŋuru Governmentŋuru romŋuru
mala.

balaꞌlilina. Ga bitjarra bili yolŋunydjamala
ḻuŋꞌthurruna dharrwamirithirri, ga
bäyŋudhinanawalalaŋgu ŋunhiwalunydja ŋathawa
ḻukanharawa Djesuwa gamalthunamirriwa
nhanukalaŋawa.

21Ga ŋunhi Djesuku gurruṯmirrimala nhanŋu
walala gana ŋäkula nhämala ŋayi djäma, bala
walala waŋanhminana bitjarra. “Go ŋunha Djesu
marrtji babaꞌyunna djämaymalaŋuy!” bitjarra
Bala gurruṯmirrimala nhanŋumarrtjinamarr ga
walala dhu gaḏayman ŋanyawäŋalilina. Walala
dhu ga walalawuynha nhanŋu nhakuna djäga.

22Manymak, ga rom-marŋgikunhamirrimala
bunana beŋuru Jerusalemŋuru ga bitjarra bili
walala Djesunha nhäŋala, bala bitjarrana walala
waŋana, “Way, walala, yaka nhuma dhu ga
malthun, bili ganydjarrnydja ŋayi ŋuli ga dhuwali
märrama Satanguŋu ŋunhi ŋayi buŋgawa dhiyaku
yätjkurruwa birrimbirrgumalaŋuwa, ga wiripu
ŋayi yäku Beelzebulnha. Ga balanyaraynha ŋayi
ŋuli ga dhuwali yätjkurrunydja birrimbirr
malaŋunha dhawaṯmarama.”✡

23Ga ŋayi Djesumarŋgithina ŋunhi nhaltjarra
walala gana waŋana, bala ŋayiwäthurrunana
walalaŋgu. “Go räliwalala marrtji ga
buthuru-bitjurru ŋarraku,” bitjarra. Bala ŋayi
walalaŋgu dhäwuna ḻakaraŋalamarr ga dhu
buḻarryunna. Ga bitjarra ŋayiwaŋana gamꞌ,
“Nhaltjanna ŋayi ŋuli ŋunhi Satandhu buma
Satannha yana? Dhuwala mayaliꞌmiriwnha rom.

24Ga ŋäkuwalala! Ŋunhi dhu ga yolŋumala
✡ 3:22 3:22:Matthew 9:34; 10:25

bunhamirri waŋganybuynydjawäŋapuy,
walalanydja dhu ganydjarrmiriwyirrina bala
malanydja dhu dhawarꞌyunna.

25Ga ŋunhi dhuwaŋgany bäpurru yolŋumala
bitjandhi bili bunhamirri, bala gurruṯumirrinydja
mala dhu barrkuwatjthirrina, bala
dhawarꞌyunna.

26Ga balanya bili, ŋunhi dhu ga Satandhu buma
nhanŋuwuy ŋayimalanha, bala bukmaknha dhu
ŋunhi ganydjarrmiriwyirrina bala bäyŋuyirrina,
dhawarꞌyuna dhu!

27Ga ŋäkunawalala dhuwala mayaliꞌmirri
dhäwu ŋarra dhu ḻakarama: Waŋgany yolŋu
djälthina ŋayi dhu girriꞌmanaŋirri beŋuru ḏälwala
yolŋuwala. Ga ŋurruŋunydja ŋathili ŋayi garrpira
ŋunhidhi ḏälnha yolŋunha, ga yorruna ŋayi
girrinyꞌtja mala nhanŋuwapmaraŋala.

28Dhuwala wiripu yuwalk yana dhäruk ŋarra
dhu ḻakarama: Ŋuli nhe dhu yätjkurrukumawaŋa
nhanŋu Godku, maku ŋayi dhu Godthu nhuŋu
bäy-ḻakarama.

29Ga ŋuli dhu nhe yätjkurrukumawaŋa nhanŋu
Dhuyu-Birrimbirrgu, ŋayinydja dhu Godthu
bäyŋuna nhuŋu bäy-ḻakarama, ga yäna bili ga wäŋa
dhu boŋguŋu dhuwala dhawarꞌyurru!”✡

30Ga bitjarrana ŋayi ŋunhi Djesunydja waŋana
bili walala nhanŋu ŋunhi bitjan waŋa, “Dhuwala
yolŋu yätjkurrumirri birrimbirrmirri.”
Yolŋumala ganamalthurruna Godku
(Matthew 12:46-50; Luke 8:19-21)
(Matthew 12:46-50; Luke 8:19-21)
✡ 3:29 3:29:Luke 12:10

31Ga beŋurudhi Djesuwa ŋäṉḏiꞌmirriŋu ga
wäwaꞌmirriŋumala nhanŋu gana ḻarruŋala. Bala
walala gana dhärra-dharrananawarraŋul
ŋunhilidhi buṉbuŋura ŋunhiwanhami ŋayi gana
marŋgikuŋala yolŋunhamalaŋunha. Ga yänguŋala
walala yolŋunha gaḏaymanarawa nhanŋu Djesuwa.

32Ga balanyamirriynydja ŋayi Djesuynydja
ganamarŋgikuŋala yolŋunhamala. Bala ŋunhi
yolŋunydjamarrtjina, bala bitjarrana waŋana,
“Dhuwala ŋäṉḏiꞌmirriŋu nhuŋu ga wäwaꞌmirriŋu
mala ga ḻarruma nhuŋu,” bitjarra.

33Bala ŋayi Djesu bitjarrana waŋana, “Yol mala
dhika ŋarraku gurruṯumirrinydja?”

34Bala ŋayimarrtjina nhäŋalana ḻiwꞌmaraŋalana
ŋunhiyi yolŋunhamala ŋunhimarrtjina
nhinaꞌnhinana. Bala ŋayi bitjarrana waŋana,
“Dhuwalamala ŋarraku ŋäṉḏiꞌmirriŋu ga
wäwaꞌmirriŋumala.

35Ŋunhi yolŋu ŋayaŋu-malthunamirri Godku
ŋayaŋuwa, ŋunhiyina ŋarraku galkipuynydja
gurruṯumirri.”

4
Djesuy ḻakaraŋalamayaliꞌmirri dhäwumaŋutjipuy ga
munathaꞌpuy
(Matthew 13:1-9; Luke 8:4-8)

1Waŋganymirriy Djesu roŋiyina baladhi
Galileelili. Ga dharrwa yolŋumala ḻuŋꞌthurruna
nhanukala baladhi. Bala ŋayimarthaŋaylilina
ŋalꞌyurruna, ga gaŋga yana yarrkyarrkmaraŋala
marthaŋaynydja, bala nhinana ga beŋuruthina ŋayi

gana ŋunhi dhäwunydjawalalaŋgu ḻakaraŋala,
marŋgikuŋalanydjawalalanha.✡

2Ga dharrwa ŋayi gana ŋunhi dhäwunydja
mayaliꞌmirri ḻakaraŋala,marr ga walala dhu
yolŋuywalala dharaŋarana yana.

3 “Yo, ŋäkunawalala: Waŋgany yolŋu djälthina
ŋayi dhumaŋutji ŋatha djalkthun bala
munathalili marr ga dhu ŋathana ŋuthan.

4Bala ŋayimarrtjina djalkthurrunana. Ga
wiripumaŋutji galkina dhukarrlili märr ŋuli
barrkulili. Ga walalanydja warrakanꞌthu nhäŋala
bala barrtjurrunanamarrtjina ḻukana
dhawarꞌmaraŋalana.

5Ga baḏaknha yana ŋayimarrtjina ŋuruŋiyi
yolŋuynydjamaŋutji djakthurruna, wiripu
marrtjina galkina bitjarra bala, ga wiripu galkina
guṉḏamirrililiwäŋalili.

6Ga ŋunhi ŋathamaŋutji ganydjarryu ŋuthara
manymakthinana, ga ŋunhiwalunydja mirithina
yana gorrmurꞌyina bala ŋunhi ḏukitjtja
räwakthinana ga dhiŋgaŋalana, bili guṉḏa yana
ŋunhi, bäyŋumunathaꞌ.

7Ga bitjarra bili ŋayimarrtjina ŋunhi ŋatha
maŋutji djalkthurruna, ga wiripumaŋutji
marrtjina galkina ḏimirrṯimirrlili. Bala ŋuruŋiyi
ḏimirrṯimirryu djorkuŋalana, ganydjarr
dhawarꞌmaraŋala ŋuthanaŋuru.

8Gawiripu ŋatha ŋunhi galkinamanymaklili
munathaꞌlili. Bala ŋunhi ŋathanydja ŋutharana
buṯ-bitjarrana. Ga ŋathanydja ŋunhi
manymakthinana, waŋganybuy ḻoḻupuy gana
✡ 4:1 4:1:Luke 5:1-3

giḻyurruna dharrwamirithirri. Ga wiripuŋura ga
wiripuŋura ḻoḻuŋura ga balanya bili yana
dharrwa, ga bitjarrana bala.

9Ŋuli nhuma buthurumirri, ŋäkunawalala
manymakkuŋuna,marr ga nhuma dhu dharaŋan
yana dhuwala dhäwu.”

Djesuy ganamarŋgikuŋala yolŋunhamalaŋunha
(Matthew 13:10-17; Luke 8:9-10)

10Bala walala ganarrthaŋalana ŋunhi
yolŋunhanydjamala. Bala Djesu ga ḻunduꞌmirriŋu
mala nhanŋu, ga wiripunydja yolŋumala gana
gänana nhinana. Bala walala dhä-birrkaꞌyurruna
ŋanya bitjarrana, “Gomaku napurruŋgumayali'
ḻakaraŋala ŋunhiŋuwuy dhäwupuy, bili bäyŋu
napurru dharaŋana. Nhäpuy ŋunhi dhäwunydja
mala?”

11Ga ŋayinydja Djesu waŋana bitjarra,
“Nhumalaŋgunydja dhiyakuwurrurruŋgumala
ŋunhi nhuma ŋuli ga warraŋulkumana ŋunha
Godku rom, ŋarranydja dhuwarraŋulkumana
nhumalaŋgala dhuwala mayaliꞌ. Ga
wiripuwurruŋgu yolŋuwa ŋunhiwalala bäyŋu
nhakuna dhiyala ŋurrukŋura,walalanydja dhu ga
dhäwuna yana ŋäma.

12Dhuwalana ŋarra dhu ḻakaramana gamꞌ, marr
ga dhu ŋunhi dhäruktja nhanŋu Godku ŋunha
wukirripuymaḻŋꞌthuna yuwalkthirrina yana:
‘Yolŋuywalala ŋuli nhäma ŋarranha djämalili,

yurru walala ŋuli bäyŋuna dharaŋulunanydja,
nhä ŋunhiyimayaliꞌ.

Ga ŋämanydjawalala ŋuli buthuruynydja, yurru
bäyŋunawalala ŋulimanymakkuŋunydja,
nhakuna dharaŋulu.

Ga ŋunhiwalala balaŋu yuwalkkunha
dharaŋanna,walalanydja balaŋu bilyuna
roŋiyinya Godkalana. Yurru bäyŋuwalala
djälwalala dhu dhiyaku dhäwuwa
marŋgithirri. Ga ŋayinydja dhu ŋunhi
Godthunydja bäyŋunawalalaŋgu
bäy-ḻakarama yätjkurrupuynydja rombuy.’ ”✡

Djesuy ḻakaraŋalamayaliꞌ ŋunhiŋuwuymaŋutjipuy
ŋatha gamunathaꞌpuy
(Matthew 13:18-23; Luke 8:11-15)

13Bala ŋayi Djesu walalaŋgu bitjarrana waŋana,
“Way, bäyŋu nhuma dhuwala dhäwunydja
dharaŋanha,muka? Ga ŋuli nhuma dhu
bäyŋunydja nhakuna dharaŋan dhuwalanydja
gumurr-yalŋgi dhäwu, ga nhaltjanna nhuma dhu
dharaŋandja ŋunha balawiripunydjamala dhäwu?

14Dhiyalanydja dhäwuŋura, yolŋumarrtjina
waṉḏinamaŋutjiwa ḻämu-nhirrpanarawa. Ga
balanyana dhuwala ŋayi, nhakuna yolŋu ŋuli
marrtji bala ḻakaramana Godku dhäruk yolŋuwala
malaŋuwala

15Yo, ŋunhi ŋathanydja ŋayimarrtjina
djalkthurruna, ga ḻurrkunꞌtja galkina
dhukarrlilina. Ga dhukarrnydja ŋunhi yindi
mirithirri ga bäyŋuna ŋayi ŋunhi yindithinya
ŋathanydja ŋuthana. Manymak, ga ŋuruŋiyi ŋathay
gamaŋutji-lakarama Godku dhäruk. Ga ḻurrkunꞌthu
yolŋuy ŋuli ŋäma dhäruk nhanukala ŋayaŋuy
✡ 4:12 4:12:Isaiah 6:9-10

ḏälyu, balanya nhakuna ŋunhiyi dhukarr ḏäl. Ga
warrakanꞌtja gamaŋutji-ḻakarama Satannha ŋunhi
ŋayi ŋuli djawꞌyun ŋunhidhi dhäruk
yolŋuwalaŋaŋuru ŋayaŋuŋuru.

16Ga ŋunhi ŋathamaŋutji galkina guṉḏamirrilili,
ŋunhinydja gamaŋutji-ḻakarama ŋunhi yolŋunha
ŋayi ŋuli ŋäma dhäruk ŋayaŋuymanymakthu bala
märramana yana.

17Bala wiripuŋuy yolŋuy ŋuli nhäma ŋunhiyi
yolŋunhamärr-yuwalkthinyalili dhäruklili, bala ŋayi
ŋulimari-buna nhanŋu. Bala ŋayi ŋuli ŋunhiyinydja
yolŋu gulyunna dhärukŋuru ŋänhaŋuru bala
ḏiltji-gurrupanmirrina Godkunydja dhärukku
nhanukalaŋawa, bili ŋathanydja ŋunhimaŋutji
bäyŋunamirithinya gulŋiyinya.

18Ga ŋunhi ŋayi ŋuli ŋatha galkirri
ḏimirrꞌṯimirrlili, ga gulkuruna ŋuli ŋathanydja
ŋuthan bili yätjkurruymulmuy djorkuŋala. Ga
ŋuruŋiyi ganamaŋutji-ḻakaraŋala ŋunhiyina yolŋuna
ŋunhiwalala ŋuli ŋäma Godku dhäruk,

19bala ŋuliwiripuŋuymalaŋuy djorkumana.
Wiripuna, wiripuna ŋuli galkan walŋalili, nhaku
walala djäl. Rrupiya ganamirithina guyaŋana ga
nhakumala warguyurruna, dharrwawa,
girriꞌwa. Bala ŋuli ŋunhi dhiyaŋunamala
galmumana Godkalaŋawuygu dhärukku, ga
bäyŋunawalala dhu nhinamanymakkumanydja
Godkalanydja.

20Ga dhiyala dhäwuŋura, ŋatha ŋunhi galkina,
manymaklili munathaꞌlili, ŋunhiyimaŋutji ŋuthara
yaŋaramirriyinanamanymakthinana, bala
ŋathamirriyinana. Ga dhiyaŋu gana
maŋutji-ḻakarama ŋunhiyi yolŋunha ŋunhiwalala

ŋuli ŋäma Godku dhäruk bala
djämamirriyanhamirrina yana. Yo, balanyana
walala ŋunhi nhakuna waŋganybuy ḻoḻupuy gana
giḻyurruna dharrwamirithirri. Ga wiripuŋura, ga
wiripuŋura dharrwa balanya bili.”
Yaka djuḻuḻꞌmaraŋu baḏayala
(Luke 8:16-18)

21Bala ŋayi Djesu bitjarrana waŋana, “Ŋunhi
ŋuli yolŋuy ḻanhdhirra dhuŋgurꞌyun, yaka ŋayi dhu
ŋunhi djambakay nhakuna dhurrꞌthurryun,
muka? wo ŋoylili balaꞌpalalili djuḏupmaraŋu
Ŋunhi ŋayi dhu ŋalꞌmarama ŋunha
garramatꞌlilinydja, marr ga dhu bukmakthu yana
nhäma gaykarraŋlili.✡

22Ga balanyana ŋunhi Godkunydja dhäruk. Nhä
malanha ga ŋorra djuḻuḻꞌmaranhawuy,
ŋunhiyinydja ŋayipina dhu Godthu dhawaṯmarama,
bala bukmaknha dhu boŋguŋu yolŋunydjawalala
nhakunamarŋgithi.✡

23Maꞌ, ŋuli nhe balaŋu buthurumirrinydja
manymakkuŋuna ŋäkunydja,marr ga nhe dhu
dharaŋana yana.

24Ga guyaŋinamarrtji dhäruktja ŋarranha. Ŋuli
nhe dhu gamirithirrinydja ŋarraku
buthuru-bitjun, ŋayinydja dhu Godthu nhuŋu
gurrupana nhanŋuwuy dharaŋanamirrinydja rom,
bala ŋunhinydja nhe dhu dharaŋanna nhä
malanha ŋunhi ŋamakurrumirithirri.✡

25Ga ŋuli nhe yolŋu djälmarŋgithinyarawa
Godku ŋayaŋuwa, nhenydja dhu gaḏamandhirrina.
✡ 4:21 4:21:Matthew 5:15; Luke 11:33 ✡ 4:22 4:22:Matthew
10:26; Luke 12:2 ✡ 4:24 4:24:Matthew 7:2; Luke 6:38

Ga ŋuli nhe dhu bäyŋunydja ŋayaŋumirriyirri,
ŋayinydja dhu ŋunhi nhuna gulmaramana
dharaŋanaŋuru, ŋunhiyinydja nhe dhu dhuŋana
nhanŋu Godku.”✡

Godthu gana ŋayipi gurruṯumirrinha ŋuthanmaraŋala
26Ga bulunydja ŋayi Djesu waŋana bitjarra,

“Marŋgithirri nhuma dhu ŋunhi nhaltjan dhu ga
Godku gurruṯumirrimala ŋuthan. Yo, dhuwala
dhäwumayaliꞌmirri: Yolŋu gana djälmirriyina ŋayi
dhu ḻämu-nhirrpanmaŋutji ŋatha, bala ŋayi
marrtjina ŋunhimaŋutjinydja ŋatha
djalkthurrunanamunathaꞌlilina, bala
gunharrayurrunana ŋunhilidhina, bala ŋayi
marrtjina wäŋalilina.

27Manymak, munha gamunha djuḻkthurruna,
ga bäyŋuna ŋayi ganha ŋuruŋiyi yolŋuy guyaŋanha
ŋunhidhimaŋutji ŋathanydja.

28Bala marrtjina ŋunhi ŋathanydja ŋutharana
gänana yana. Yo, bala ŋunhi ḏukitjtja
dhawaṯthurrunana, bitjarra marrtjina
ŋurru-walmana. Ga yaka weyindja, bala
yaŋaramirriyinana, ga yorruna ŋunhimuḻkurrnydja
ŋathamirriyina.

29Ga ŋunhi ŋathanydjamuḻkurr yindithinana,
bala yolŋunydjamarŋgithinana ŋunhi ŋathanydja
bilinamanymakthinana, bala dhumarrtji
gulkthunarawana ŋurukiyi ŋathawa. Walala,
Godthu dhuwala ŋayipi ŋulimarrtji djäma
nhakuna ŋuthanmarama.”✡
✡ 4:25 4:25:Matthew 13:12; 25:29; Luke 19:26 ✡ 4:29 4:29:Joel
3:13

Djesuy dhäwu ḻakaraŋala, nhumukuṉinypuynha
maŋutjipuy
(Matthew 13:31-32,34; Luke 13:18-19)

30Ga bulunydja ŋayi Djesuy ḻakaraŋalawiripu
mayaliꞌmirri dhäwu bitjarra, “Dhuwala ŋarra
gana wiripu dhäwu nhumalaŋgu guyaŋana, ŋunhi
dhu nhumalanha guŋgaꞌyunmarr ga nhuma dhu
dharaŋan, nhaltjan dhu ga Godku gurruṯumirri
mala ŋuthan.

31Godku dhuwala gurruṯumirri yolŋumala
balanya nhakuna nyumukuṉinymirithirri
maŋutji.

32Ga ŋunhi dhu ŋunhiyimaŋutji nhakuna
galkirri munathaꞌlili bala dhu ŋunhimaŋutjinydja
ŋuthana buṯ-bitjanna ga yäna bili ga
marwatmirriyirri dhu, bala dhu baṉaꞌnydja mala
yindithirrna. Ga warrawꞌmirriyirrina. Ga
warrawꞌnha ŋunhi, bala dhuwarrakanꞌtja marrtji
bala yaluꞌna ŋamaŋamayun ŋunhilidhi
warrawꞌŋura.”

33Yo, bitjarrana ŋayi gana ŋunhi Djesuy
marŋgikuŋala yolŋunhamala. Ga dharrwa ŋayi
gana dhäwumalanhamayaliꞌmirri ḻakaraŋala. Ga
wiripu yolŋunydjamala walala gana dharaŋara
manymaktja ŋunhi dhäwunhamalanha, ga wiripu
walala ḻurrkun'tja yana dhäwunha gana dharaŋara,
yaka dharrwa.

34Djesunydja ŋayi ŋulimayali'mirri dhäwu
mala gana ḻakaraŋala bukmaknha yolŋunha
malaŋunha. Ga ŋunhiwalala gana gäna nhinana,
Djesu ga ḻunduꞌmirriŋumala yana nhanŋu, ŋayi
walalaŋgumayaliꞌnydja dhawaṯmaraŋalana.

Djesuywapurarrkuŋalawata ga ḏogu
(Matthew 8:23-27; Luke 8:22-25)

35Ga ŋunhimarrtjina walu gulŋiyina ŋayi Djesu
gana baḏaknha yana nhinanamarthaŋayŋura.
Bala ŋayiwaŋana nhanukalaŋawala
ḻunduꞌmirriŋuwalawalalaŋgala bitjarra, “Go,
limurrumarrtjina dhiyaŋumarthaŋayyu ŋunha
galiꞌlilina.”

36Bala walala ŋunhi ḻunduꞌmirriŋunydjamala
ŋalꞌŋalyurrunana bala marrtjinana. Ga
ganarrthaŋalanawalala ŋunhi dharrwanha
yolŋunhamalaŋunha gänalilina. Gawiripuwurru
yolŋumarthaŋaymirrimalamalthurruna
walalaŋgu.

37-38Bala ŋayi Djesunydja ŋorranana ŋunhili
dhuḏiŋuramarthaŋayŋura,muḻkurr ŋayi
ḏämbupuylili ŋalꞌyurruna bala ŋorranana. Ga
gandarrŋura yindi ŋoy-molwata walalaŋgu
bunana, ga bumarana walalanhamarrtjina, ga
ḏogu ga gapunydja ŋunhi dhaŋaŋdhinana
marthaŋaŋura, galki balaŋu ŋunhimarthaŋaynydja
guḻguḻyunana. Gawalalanydja ŋunhi
ḻunduꞌmirriŋunydjamala nhanŋumirithina yana
barrarina, bala walala rurꞌmaraŋalana Djesunha,
“WayMarŋgikunhamirri rurꞌyurruna, dhiŋgamana
limurru dhu, guḻguḻyuna limurru dhu bäyŋu nhe
ga dhuwala warguyundja, muka?”

39Bala ŋayi Djesu yakurrŋuru rurꞌyurrunana
bala dhunupana yana ŋayiwaŋana yindiynha
dhärukthuwatawa, “Gulyurru!” ga ḏoguwa ŋayi
bitjarra bili waŋana, “Bilina dharraḏayina!”
bitjarra. Bala dhunupana yana ŋunhiwatanydja

gulyurrunana galkirrinhaŋuru ga ḏogumarrtjina
nyimdhurrunana bala wapurarrnha ŋorrana.

40Bala ŋayi Djesu waŋanawalalaŋgu bitjarrana,
“Nhaku nhuma barrarina? bäyŋu nhuma ga
ŋarranhamärr-yuwalkmirriyi?”

41Bala walala ŋunhimirithina yana barrarina,
märr-maŋmaŋdhurrunamanapara bala marrtjina
bitjarrana waŋahamina, “Yol duwala muka?
Nhäŋala nhuma? Ŋunhawatay ga gapuy ŋäkula
ŋanyawaŋanhawuy! Dhuwalanydja yuwalknha
ganydjarrmirri yolŋu!” bitjarra.

5
Ḏirramu yätjkurru birrimbirrmirri
(Matthew 8:28-34; Luke 8:26-39)

1Djesu gamalthunamirri mala nhanŋu
buḏapthurrunana gapukurru ŋunhatjarra ŋunha
Galileewurru, ga dhawaṯthurrunanydjawalala
ŋunha galiꞌ galkina yana wäŋaŋura yäkuŋura
Gerasa.

2Ga ŋunhi ŋayi Djesu yupthurrunanydja
marthaŋayŋuru bala ŋanya yolŋuy yätjkurruy
birrimbirrmirriy nhäŋalana, ga walmananydja
ŋayi ŋunhi beŋuru banydji moluŋuru,
weyinŋumirri ŋayi nhinana ŋunhilidhi.

3-4Ga dharrway yolŋuy ŋuli birrkaꞌyuna ŋanya
garrpina djeṉdhumalaŋuy, ga wiripunydja ḻuku
maṉḏanha ḏapmaranha, yurru ḏäḏatjnha, ŋayi ŋuli
ganha bakmaranha ga ḻarrmaranha. Ga bäyŋu ŋula
yol yolŋuy ŋuli gulmaranha bili nhanŋu
ganydjarr yindi.

5Bitjana bili munha-ŋupana ga walu-ŋupana
ŋayi ŋuli ganha buku-wirwirmaranha

molumirrikurru girriꞌmiriw, yatjuna ga
mitmitthuminya guṉḏay djinbulkthu.

6Manymak, ga ŋuruŋiyi ḏirramuy ŋanya
barrkulili nhäŋala Djesunha bala yäna
gumurrꞌyurrunana waṉḏina bala
bunꞌkumu-djipthurrunana gumurrŋura
nhanukala.

7-8Ga bitjarra ŋayi Djesu waŋana ŋunhi
yätjkurruwa birrimbirrgu gamꞌ, “Way! Gatjuy
dhawaṯthurruna dhiyakaladhi yolŋuwalamaꞌ,”
bitjarra.
Bala ŋunhi yätjkurru birrimbirr yatjurrunana

waŋana. “Djesu, Gäthuꞌmirriŋu Godku, ŋunhi ŋayi
djiwarrꞌpuy, nhaltjan nhe dhu ŋarranha dhuwala?
Godkala yäkuy ŋarra ga nhuna ŋäŋdhun, yaka
ŋarranha baḏubaḏuyuna.” “Yaka ŋarranha
wutthurru.”

9Bala ŋayi Djesuy dhä-birrkaꞌyuruna ŋanya
bitjarrana, “Yol bili nhe dhuwala yäkunydja?”
bitjarra.
Ga ŋayi ḻakaranhamina bitjarra, “Ŋarra dhuwala

yäkuŊapa-malamirri, bili dharrwamirithirri
ŋarrakala ga dhuwala yätjkurrunydja birrimbirr
mala nhina,” bitjarra.

10Bala ŋunhi yätjkurrunydja birrimbirr mala
ŋurukalayi ḏirramuwalamirithina ŋäŋꞌthurruna
waŋana Djesuwa bitjarra, “Yaka napurrunha
ŋäŋꞌŋaŋdhurru dhipuŋuruthiwäŋaŋuru!”

11Manymak, ga ŋunhilidhi bili galki yana
bukuŋura 2000 bikipikiy malaŋuy gana
nhumaꞌnhumara ŋathawa ḻarruŋala.

12Bala yätjkurruy birrimbirryumalaŋuy
mirithina waŋana Djesuwa bitjarra, “Way, balana

napurrunha yänguŋu,marr ga napurru dhu
gulŋiyirri ŋunha bikipikiwalanamala.” bitjarra.

13Ga ŋunhi ŋayi Djesuy ŋäkulanydjawalalanha
ga bitjarrana ŋayiwaŋana, “Maꞌmarrtjina
walala!” Bala ŋunhi yätjkurrunydja birrimbirr
mala dhawaṯthurrunana ḏirramuwalaŋaŋurunydja
bala gulŋiyinana bikipikiwalana. Bala
bikipikinydja mala waṉḏinana, ḏurꞌyunmina
marrtjina, bala buku-ḻarryurrunana bukuŋuru,
bala galkina gapulilina yana, bala
guḻguḻyurrunana. Ga bukmaktja walala ŋunhi
malaŋunha bikipikinha, ga 2,000.

14Ga bikipiki djägamirrimala waṉḏinana bala
bitjarrana wäŋalilinamalaŋulili, bala walala
marrtjina ḻakaraŋalana bukmak yana ŋunhi nhä
ŋunhiliyimaḻŋꞌthurruna. Ga dharrway yolŋuy
malaŋuy gunharrayurruna walalaŋguwuywalala
wäŋamalanha, djälthinawalala gana nhänharawa
ŋunhi nhä ŋunhilidhimaḻŋꞌthurruna.

15Ga ŋunhiwalala marrtjina Djesuwalanydja,
bala walala nhäŋalana ŋunhiyi ḏirramunha ŋunhi
nhanukala gana ŋäthili nhinana dharrwa
mirithirri yätjkurru birrimbirr malanha. Ga
nhinananydja ŋayi ganamuḻkurr ŋamakurruna ga
girriꞌmirrina dhaṯthunminyawunha. Ga ŋunhi
walala nhäŋalanydja ŋunhiyi yolŋunha, bala walala
barrarinana.

16Gawalalanydja ŋunhimaŋutjimarŋgimirriy
gana dhäwuna ḻakaraŋalawiripuwurruŋgala
yolŋuwalawalalaŋgala, nhanukalaŋawuy ŋunhi
ḏirramuwalaŋawuy ga bikipikiwalaŋawuymala.

17Bala yolŋunydjamala gana waŋana Djesunha
marrtjinyarawanha yana.

18Ga dhiyaŋunydja bili ŋayi Djesu
ŋalꞌyurrunanamarthaŋaylilina, ga ŋunhiyi ḏirramu
ŋunhi nhanukala gana ŋäthili nhinana yätjkurru
birrimbirr malanha, mirithina ŋayi gana waŋana
bitjarra, “Dhuwalanydja ŋarra dhu gi nhuŋu
malthurruna yana!”

19Yurru Djesunydja nhanŋu yakayurruna, ga
waŋana bitjarra, “Bäna ŋayi, gatjuy roŋiyina
nhokiyingalaŋawalana gurruṯumirriwalana ga
ḻakaraŋunawalalaŋgala ŋunhi nhä nhuŋu Godthu
ŋamakurru djäma, ga nhaltjarra nhuŋu ŋayi
maŋutji-wuyurruna.”

20Bala ŋayi ŋunhi ḏirramunydjamarrtjinana ga
bunana ŋunhalamakarrŋurawäŋaŋura Decapolis
bala yänamarrtjina ḻakaraŋalana bukmakkalana,
ŋunhi nhaltjarra nhanŋu Djesuy djäma. Ga
bukmakthuna walala ŋäkulana ŋunhi dhäwunydja
bala ganyimꞌthurrunana nhanŋu.
Djesuy ḏukmaraŋala Jairusku gäthuꞌmirruŋu, ga
miyalknha ŋunhi ŋayi girriꞌ nhanŋu ŋayathaŋala
(Matthew 9:18-26; Luke 8:40-56)

21Ga beŋurudhi Djesu gamalthunamirri mala
nhanŋu bunanamarthaŋayyu ŋunha galiꞌ,
yäkuŋurawäŋaŋura Capernaum. Ga ŋunhiwalala
marthaŋayŋurunydja yupthurruna, ga malamirri
yolŋuwalala ḻuŋꞌthurruna nhanukala.

22Ga ŋunhilidhimalaŋura yolŋu yäku Jairus
dhärrana gana yurru ŋayi ŋunhi ŋurruḏawalaŋu
Jewwa bukumirriyanharawa buṉbuwa. Ga ŋunhi
ŋayi Djesunha nhäŋalanydja bala dhunupana yana
ŋayi bunꞌkumu-djipthurrunamunathaꞌlili
gumurrŋura nhanukala.

23Bala ŋayi ŋäŋꞌthurrunamirithina Djesunha
bitjarra gamꞌ, “Marrkapmirri! Yothu ŋarraku
ŋunhamiyalk 12-mirri dhuŋgarramirri rirrikthuna
ga, galki ŋayi dhu ŋunha dhiŋgamana! Buku-djulŋi
ŋathilimarrtji go, goŋ-ŋalꞌyurru nhanukala marr
ga ŋayi dhumanymakthirri, ga yakana dhiŋgama.”

24Ga yorruna ŋayi Djesunydja malthurruna
nhanŋu Jairusku.
Ga dharrwamirithirri ŋunhi yolŋunydjamala

ganamalthurrunamaṉḏaŋgu ḏurꞌṯuryunmina
marrtjina.

25Ga ŋunhilidhi ŋurrukŋuramiyalk gana
marrtjina, bili ŋayi ŋunhi ŋaraka-djetjimirri Ga
märr-weyinŋumirri ŋayi ŋunhi rirrikthurruna 12
dhuŋgarra.

26Dharrwamirri ŋayi ganamarrtjina
marrŋgitjkalawalalaŋgala guŋgaꞌyunarawa yurru
ḏaḏatjnha. Gawarrpamꞌ ŋayi gana rrupiya
nhanŋuwuy ŋayi djalkthuna walalaŋgala, yurru
bäyŋu ŋayi ŋuli yuwalktja manymakthinya, ga
rerrinydja marrtjina ŋunhi yindithinana.

27-29Ga ŋunhi ŋayi ŋuruŋiyimiyalkthu
ŋäkulanydja Djesunha, bala ŋayi bitjarrana
guyaŋana, “Ŋuli ŋarra dhu ŋayathama girriꞌ nhanŋu
ŋarranydja dhu ŋamathirrina.” Bala ŋayi ḏiltjikurruna
marrtjina dhaḻakarr-dharpuŋala
yolŋuwalaŋawurruna. Ga goŋnha ŋayi djarryurruna
baṯnha ŋayathaŋala girriꞌna nhanŋu.
Bala dhunupana nhanŋu ŋunhimaŋgu

gulyurruna waṉḏinyaŋuruna, bala ŋayi
dhäkay-ŋäkulana ŋunhi rerriy ŋanya
gunharrayurrunana.

30Ga balanyamirriydhi bili yana Djesuy
dhäkay-ŋäkula nhanukala ŋayi rumbalyu, ŋunhi
ganydjarryu ŋanya gunharrayurrunana. Ga
gulyurruna ŋayi, bala gumurr-bilyurruna bala
dhä-birrkaꞌyurruna walalanha bitjarrana, “Yolthu
ŋarraku girriꞌ ŋayathaŋala?”

31Gawalalanydja ŋunhimalthunamirri mala
waŋana nhanŋu bitjarra, “Nhäŋu ŋathili dhuwala
yolŋunhamalaŋunha, ŋapa-ŋalꞌmaranhamirri
marrtji ḏurꞌṯuryunmirri nhokalaŋawurru. Nhaku
nhe dhuwala waŋana, dharrwa dhuwala
mirithirri yolŋunydjamala,” bitjarra.

32Bala ŋayi Djesu ḏabaꞌyurruna bala marrtjina
nhäŋalana yolŋunhanamalamarr ga ŋayi dhu
maḻŋꞌmarama yolthu nhanŋu ŋunhi girriꞌ
ŋayathaŋala.

33Ga dhunupana yana ŋunhimiyalktja
marŋgithinana bala marrmarryurrunana
marrtjina barrariŋu nhanŋuwuy ŋayi, bala
dhunupana djalkiri-dhatharyurruna bala
bunꞌkumu-djithurrunana gumurrlili nhanukala
Djesuwalana bala ḻakaranhaminana,
“Marrkapmirri, ŋarra ŋunhi nhuna ŋayathaŋala.”

34Bala ŋayi Djesu waŋana nhanŋu bitjarrana,
“Way, gäthu, bili nhe ŋarranhamärr-yuwalkthina, ga
bilina nhe dhuwala ḏukthurrunana rerriŋurunydja.
Gatjuymarrtjina ŋoy-ŋamathina bilina nhe
dhuwala manymakthinana
dhaŋga-ḏirryunaŋurunydja.” bitjarra.

35Ga baḏaknha ŋayi gana ŋunhi Djesunydja
waŋana, bala yolŋunydjamala dhäwumirrinydja
bunana beŋuru Jairuskalaŋaŋuruwäŋaŋuru, bala
walala ḻakaraŋalana bitjarrana, “Way, wäŋa

dhuwala ŋonuŋ. Yakana bulunydja dhuwali
Marŋgikunhamirrinha ḻay-ḻaymarama,” bitjarra.

36Ga Djesuy djuḻkmaraŋalawalalanha ŋäkula,
bala ŋayi bitjarrana Jairusku waŋana, “Yaka
warguyurru ga barrari, yänamärr-yuwalkthi
ŋarranha,” bitjarra.

37Bala ŋayi Djesunydja waŋana bitjarrana,
“Gulyurru nhumawiripuwurrumala,
dhuwalanydja dhu linyalaŋgumalthun Peter ga
maṉḏawäwaꞌmanydji James ga John bilina.”

38Ga ŋunhiwalala Jairuskalaŋalawäŋaŋuru
bunana bala walala nhäŋalana yolŋunhamala
walala marrtjina nyä'yunmirri, djäma dhika
ŋurukiyi bäpurruwa romgu. Ga wiripu yolŋumala
gana ŋäthinyamina, ga wiripu gurrumꞌ gana
ŋäthina ga wiripu dhä-rirrakaymirrimanikaynha
yuṯuŋgurrnha ḻakaraŋala.

39Bala ŋayi Djesu gulŋiyinana baladhi wäŋalili,
ga waŋanawalalaŋgu bitjarrana, “Nhä nhuma
marrtji dhuwala nyä'yunmirri djäma, nhä nhuma
ga dhuwala guyaŋa yanapi bäpurru? Ga nhaku
nhuma ga dhuwala ŋäthinyamirri? Dhuwalanydja
wirrkuḻ yothu bäyŋu ŋayi dhiŋganha,
dhuwalanydja ŋayi ga yakurr yana ŋorra.”

40Gawalalanydja ŋunhi yolŋuꞌyulŋuy
warkuꞌyurruna, ga gitkitthunminamanapara
nhanŋu. Bala ŋayi Djesu wäthurrunawalalaŋugu
bitjarra, “Gatjuy nhumanydja bukmak yana
dhawaṯthurruna.” Bala walala bukmaknha yana
dhawaṯthurrunawäŋaŋuru. Manymak, ga
gaḏaymara ŋäṉḏiꞌmirriŋunha ga bäpaꞌmirriŋunha
Jairusnha ga ḻurrkunꞌnhamalthunamirinhamala

nhanuŋuwuy, bala walala gulŋi-gulŋiyina baladhi
mungurrlili ŋunhiwanhami gana yothu ŋorrana.

41Bala ŋayi Djesuy goŋnha ŋanya ŋayathaŋala
ŋunhiyiwirrkuḻnha, bala waŋana
nhanukiyinkalaŋawurrumathakurru
dhärukkurru, Arram-wurru, “Talitha kumi!”
(Mayaliꞌ “Wirrkuḻ rurꞌyurruna!”)

42-43Ga dhunupana yana ŋayi ŋunhi
wirrkuḻnydja rurꞌyurrunana, bala
marrtjiꞌmarrtjinana. Bala ŋayi Djesunydja
waŋanana, “Gatjuy ŋula nhä ŋanya gurrupuluna
ŋayi dhu ḻukana,” bitjarra.
Ga bukmakthuna ŋunhi nhäŋalana

ŋayaŋu-ganyimꞌthunamirri, bala ŋayimirithina
yana Djesunydja waŋanawalalaŋgu bitjarrana,
“Yaka yana ḻakaraŋu ŋula yolku yolŋuwa
dhuwalaŋuwuy,” bitjarra.

6
Yolŋumala ŋuyulkthinaDjesuwa
(Matthew 13:53-58; Luke 4:16-30)

1Bala ŋayi Djesuy gunharrayurrunana ŋunhiyi
wäŋa Capernaum, bala roŋiyina balana
nhanŋukiyinkalanawäŋaliliNazarethlilina, ga
bukmak yana ŋunhi ḻunduꞌmirriŋumala nhanŋu
malthurrunadhi.

2Ga Jewwala NhinanhamirriyWaluy, ŋayi
Djesuymarŋgikuŋala dharrwanha yolŋunha
malaŋunha ŋunhala bukumirriyanhaŋura
buṉbuŋura. Ga ŋunhiwalala ŋäkulanydja ŋunhi nhä
ŋayi gana walalanhamarŋgikuŋala bala walala
waŋanhamina bitjanmina, “Way, dhuwala yolŋu
gaḏamanna. Wanhami ŋayi gana dhuwala



Mark 6:3 xl Mark 6:5-6a

marŋgithina dhiyakumala? Ga wanhami ŋayi
gana dhuwala ganydjarrnydja märraŋala
ŋayaŋu-ṉirrꞌmaranhamirri romgu djämawa?

3Dhuwalanydja ŋunhi buṉbu-dhuḻꞌyunamirri
yolŋu! Dhuwala limurru dhuwalaŋuwuy bili
muka waŋganybuy yana wäŋapuy, gamarŋgi
limurru dhuwala nhanukalaŋawa
ŋäṉḏiꞌmirriŋuwaMarywa. Gamarŋgi limurru
dhuwala nhanukalaŋawawäwaꞌmirriŋuwa
malaŋuwa Jamesgu ga Josephgu ga Judasku ga
Simongu, gamarŋgi limurru nhanukalaŋawa
yapaꞌmirriŋuwamala.” Bala yolŋunydjamala
nhanŋu ganha bäyŋuna gumurr-ŋamathinya,
ŋuyulkthinanawalala gana nhanŋu.

4Yurru ŋayinydja Djesu waŋana bitjarra, “Ŋunhi
ŋuli Godku djawarrkmirri marrtjinya
wiripuŋuliliwäŋalili ga walalanydja ŋuliwäŋa
nininyŋuymalaŋuy dhärukmärranha ga
märr-ŋalꞌyuna nhanŋu. Ga ŋunhi ŋayi dhumarrtji
nhanukiyinkala wäŋalili, ŋunha nhanŋuwuy
gurruṯumirrimala, ga walalanydja dhu bäyŋuna
dhärukmärrama, gamärr-ŋalꞌyuna nhanukala.”✡

5-6aGa ganyimꞌthurruna ŋayi Djesuy nhäŋala,
bili yolŋunydjamala ŋunhi ŋayaŋu-ḏälthinana ga
bäyŋunawalala ganha ŋunhi bulunydja nhakuna
märr-yuwalkthinya. Ga bäyŋuna ŋayi ganha
ganydjarrmirri rom bäkimirithinya, ḻurrkunꞌ
yana, yäna ŋayimarrtjina waŋgaꞌwaŋganykala
yolŋuwala rerrimirriwala goŋ-ŋalꞌyurruna ga
ḏukmaraŋalana.
✡ 6:4 6:4:John 4:44

Djesuy yänguŋala 12malthunamirrinhamala
Godku djämawa
(Matthew 10:5-15; Luke 9:1-6)

6bBala ŋayimarrtjina Djesuynydja
marŋgikuŋalana yolŋuꞌyulŋunhamala
buku-ḻiwꞌmaraŋala ŋunhilidhi yuṯuŋgurrŋura
wäŋaŋura.

7Ga ḻuŋꞌmaraŋalana ŋayi 12-nha
malthunamirrinhamala nhanŋuwuy ŋayi, bala
ŋayimarrtjina barrkuwatjkuŋalanawalalanha
märrmaꞌ gamärrmaꞌ gamärrmaꞌ, ga bitjarra ŋayi
waŋananydjawalalaŋgu, “Maꞌwäŋguŋunawalala
wäŋalilinamalaŋulili gamarŋgikuŋuna yolŋunha
malaŋunha Godkalaŋawuynha. Ŋarra nhumalanha
ga dhuwala ganydjarrnydja gurrupana nhuma
dhu dhawaṯmaramana yätjkurrunydja birrimbirr
malanha.

8-9Ga yakamänŋu dharrwa girriꞌ bili Godthu
ŋäthilimirriyaŋala djäma. Dharpa yanamänŋu
waṉakulanharawa ga djalkiripuy dhuwaliyi
ḻukuŋura nhokala ga dhuwali bili yana girriꞌnydja
nhe ga gurrukama rumbalyu. Ga yaka gäŋu ŋula
nhä ŋatha ga rrupiya ga ŋula nhä bathi.

10Ga ŋuli nhuma dhu buna bawalamirriŋura
wäŋaŋura ga walala dhuwäthun nhumalaŋgu
nhakuna gumurr-ŋamathirri, bitjan walala dhu
ŋunhiwaŋanydja, ‘Go, ŋunhala nhuma dhu
ŋarrakalawäŋaŋura ŋorra,’ nhumanydja yäna
wäŋguŋuna ga ŋorrina ŋunhiliyiwäŋaŋura ga yäna
bili, ga djäma nhumalaŋgu dhu dhawarꞌyun, ga
yorruna walalanha ganarrthulu.

11Ga ŋunhi nhuma dhu buna bawalamirriŋura
wäŋaŋura ga bäyŋu nhumalaŋgu dhu yolŋumala

gumurr-ŋamathirri, ga bäyŋuwalala dhu nhakuna
djälthirri ŋänharawa nhuŋu, nhuma dhu
gunharrayun ŋunhidhiwäŋa bala munathaꞌ
djalkiriŋuru bikpikthun ŋunhiŋuwuywäŋapuy, ga
biyakuna waŋiwalalaŋgu, ‘Dhuwala nhuma
bäyŋu nhakuna djälthinya ŋarraku
buthuru-bitjunarawa, ga ŋuli dhumari
nhumalaŋgumaḻŋꞌthun, dhiyala nhumalaŋguwuy
mari,’ bitjan yana, yakana ḏabaꞌyurru, yäna
gunharrayurru walalanha.”*

12Yo, bala walala malthunamirrinydja mala
marrtjina barrkuwatjkunhaminanamärrmaꞌ
märrmaꞌwiripuŋulili ga wiripŋuliliwäŋalili, ga
ŋunhilidhiwalala marrtjina ḻakaraŋalana
yolŋuꞌyulŋuwalana bitjarrana, “Gulyurru walala
dhuwurrꞌ-yätjkurruŋuru nhumalaŋgiyinkalaŋaŋuru
nhuma bala malthurruna Godkuna yuwalkku
dhukarrku.”

13Ga dharrwamirithirri walala gana ŋunhi
yätjkurrunydja birrimbirr malanha
dhawaṯmaraŋala yolŋuwalaŋaŋuru. Ga
dharrwawala rerrimirriwala yolŋuwalawalala
gana wiyikaꞌ rarryurruna ḏämbulili yurru ḻurrkunꞌ
yana, yaka dharrwa, marr ga walala dhu
manymakthirri. ✡
John Buku-ḻupmaranhamirri dhiŋgaŋalana
(Matthew 14:1-12; Luke 9:7-9)

14Ga balanyamirriynydja waluy dharrway
yolŋuymala gana Djesuwalaŋawuy ŋäkula. Ga ŋayi
ŋunhi yindiy buŋgaway yäkuy King Herodthu
* 6:11 6:8-11: Nhäŋu Luke 10:4-ŋuru ga bala 11-lili ga Acts 13:51.
✡ 6:13 6:13:James 5:14

ŋäkula yana ganydjarrnydja nhanukuŋu
Djesuwuŋu. Ga bitjarrana gana ŋunhi
wiripunydja yolŋumala waŋana, “Dhuwalana
muka ŋunhi Johndja Buku-ḻupmaranhamirri,
dhuwala barpuru ŋayi bulu nhakuna walŋathirri
dhiŋganhaŋuru, ga dhiyaŋunydja bala ŋayi ga
dhuwala Djesuy nhakuna
ŋayaŋu-ganyimꞌthunamirri rom djäma.”

15Gawiripunydja yolŋumala gana
waŋanhamina bitjanmina, “Dhuwalanydja maku
Elijah ŋunhi Godkuŋu djawarrkmirri
bamanꞌpuy?” Gawiripu yolŋumala waŋana
bitjarra, “Yaka dhuwala Elijahtja, dhuwala ŋula
yol wiripu Godku djawarrkmirri bamanꞌpuy.”✡

16Ga ŋunhi ŋayiHerodthu ŋäkulanydja ŋunhi nhä
marrtjina yolŋuymala ḻakaranhamina bala ŋayi
bitjarrana dhäruknha gurrupanmina,
“Dhuwalanydja John ŋunhi Buku-ḻupmaranhamirri
yolŋu. Ga bili muka ŋarra ŋunhi ŋäthili yana
dhäruktja gurrupanmina ŋarrakalaŋawala
djämamirriwalawalalaŋgala bitjarra. ‘Gatjuy
gupana walala ŋanya gulkthurru.’ Ga dhuwalana
ŋayi bilina walŋana.”

17-18Yo, bitjarrana ŋayi ŋunhi ŋäthilinydja
maḻŋꞌthurrunanydja gamꞌ. Ŋunhilidhi yindiwa
buŋgawawa yäkuwa King Herodku gana
yukuyukuꞌmirriŋu nhinana yäku Philip, ga
miyalk nhanŋu yäkuHerodias. Bala ŋayi ŋuruŋiyi
yindiy buŋgaway King Herodthu gombuŋalana
ŋunhi yukuyukuꞌmirriŋuwa nhanukalaŋuwa
miyalk. Manymak, dharrwamirri ŋayi gana John
✡ 6:15 6:14-15:Matthew 16:14; Mark 8:28; Luke 9:19

marrtjina ga waŋanamaŋutji-dhunupaHerodku
bitjanna, “Yaka nhe djawꞌyurru dhuwali
nhokalaŋawa yukuyukuꞌmirriŋuwamiyalk.
Dhuwalinydja nhe dhu baḏatjuna limurruŋgu
rom, Jewwa bäpurruwa.” Yurru ŋayinydja
Herodthumärraŋala yana ŋunhimiyalknha. Bala
dhäruk-gurrupanmina nhanukalaŋawala
djämamirriwalamalaŋuwalawalala dhu Johnnha
galkana dharruŋgulilina.✡

19Ga bitjarra bili ŋayi gana ŋunhi Johndhunydja
nhakuna ŋayaŋu-maḏakarritjkuŋalawaŋana, bala
marrtjina ŋunhimiyalktja ŋoy-dhärranana nhanŋu
Johngu, ga mirithina yana ŋayi gana ŋunhi
djälthina bunharawamurrkayꞌkunharawa
nhanŋu, yurru bäyŋu ŋayi ŋuruŋiyi dhukarr
maḻŋꞌmaranha. Bala Herodthu gana
ŋayathaŋalana dharruŋguŋurana ŋanya Johnnha,

20 ga Herodthu bitjarrana ŋayi ŋunhi
dhäruktja-gurrupanmina gamꞌ, “Dhiyakunydja
nhuma dhu gamanymakkumana yana djäga.”
Gamirithina ŋayi gana yindiy buŋgaway

Herodthu nhakuna Johnnhamärryu-ḏapmaraŋala
barrarinamanapara. Gamarŋgi ŋayi, ŋunhi
Godthu ŋanya nhakuna yänguŋala ga
ŋayaŋu-dhunupa yolŋu ŋamakurru. Ga djäl ŋayi
ŋunhimirithirri nhanŋu ŋayi dhu ga ŋäma ŋanya
waŋanhawuy dhäwulili ḻakaranhalili. Yurru
dharrwa ŋayi gana ŋunhi Johndhu nhakuna
ŋayaŋu-yätjakurrukuŋala ŋanya ŋula nhä waŋanha
dhäwu ḻakaranha.

21Manymak, ga waŋganymirriywaluy walala
marrtjina ḻuŋꞌthurruna ŋathawa ḻukanharawa,
✡ 6:17-18 6:17-18:Luke 3:19-20

ŋunhatjarradhiwalala guyaŋana ŋunhiHerodku
dhawal-guyaŋanhawuywalu. Manymak, ga
balanyamirriy ŋayi ŋunhimiyalkthunydja
Herodiasthu nhakuna guyaŋana bitjarrana, “Yä,
dhuwalanydja ŋarra dhu bäyarraꞌna Johnnha
ŋunhiŋuwuy.” Ga dharrwa nhakuna ŋurruḏawalaŋu
yolŋumalamarrtjina baladhi ŋathawa ḻukanharawa
balanya nhakuna ŋurru-warryunayŋu Government
malanha gamiriŋuwa buŋgawamirriŋu ga
ŋaḻapaḻmirriwa ŋunhaŋuwuymakarrpuy wäŋapuy
mala ŋunha Galileepuynha.

22Yo, ḻukananawalala marrtjina ŋatha ga gapu,
ga ŋunhilidhi gana wirrkuḻ miyalk giritjina, yurru
ŋayi ŋunhiwakuꞌmirriŋu ŋurukiyimiyalkku
yäkuwaHerodias. Yo, giritjina ŋayi gana ŋunhi
wirrkuḻꞌtja ḻatjukuŋalana dhika. Bala ŋayi ŋunhi
yindinydja buŋgawaHerodtja ga yolŋumala
mirithinana nhakunamärr-maŋmaŋdhurruna
nhanŋu giritjinhawuy. Bala ŋayiHerodtja
wäthurruna nhanŋu bitjarra, “Ŋuli nhe dhu
ŋarranha ŋäŋꞌthun ŋula nhaku nhe djäl, ŋarranydja
dhu gurrupan yana nhuna

23Ga ŋuli nhe djäl, ŋarra dhumala-gulkthuna
bukmaknha yana, ga wanha wäŋamakarr
malanha ŋarrakala nhakuna goŋŋura, ŋarra dhu
gulkmaramana nhuŋu ga ŋarraku. Ga ŋuli dhu
dhuwali bäyŋuna bitjanadhi maḻŋꞌthun ŋarra ga
ŋäŋꞌthun ŋayi dhu ŋarranha Godthu dhä-giryurruna
yana.” bitjan.

24Ga ŋayi ŋunhiwirrkuḻ miyalk dhawaṯthurruna
ŋathili ŋunha ŋäṉḏiꞌmirriŋuwa ḻarruŋala ga
ŋäŋꞌthurruna ŋanya, “Way, ŋäṉḏi nhaku ŋarra dhu
ŋunha yindinha buŋagawanha ŋäŋꞌthun?” bitjarra.

Ga ŋayi ŋäṉḏiꞌmirriŋunydjawaŋana bitjarrana,
“Gatjuy buku-djulŋi ŋäŋꞌthurruna Johngu yana
ḏämbuwa.”

25Bala ŋunhiwirrkuḻnydja roŋiyinawaṉḏina
baladhi Herodkalana, bala bitjarrana waŋana,
“Yindi buŋgawa, djälnydja ŋarra dhuwala nhe dhu
gupa gulkthun Johnnha ŋunhi
Dämbu-ḻupmaranhamirrinha yolŋunha dhiyaŋuna
bala yana, ga rulwaŋdhundja nhe dhu ŋunhi
ḏämbunydja platelilina, bala gurrupana
ŋarrakalana,” bitjarra.

26Ga ŋunhi ŋayi nhakuna Herodthu
balanyawuynydja ŋäkula, bala dhunupana ŋayi
ŋayaŋu-yätjinanamärr-dhumbalꞌyurruna
manapara. Ga bukmaknha ŋunhi yolŋunha
malalŋunhawalala nhanŋu dhäruk ŋämana. Yurru
yaka ŋayi ganha ŋunhi djälthina ŋayi dhu dhawuꞌ
nhanŋu bakmarama, bili ŋayi ŋunhi
dhawuꞌ-nhirrpara ŋanyamiyalknha
ŋaḻapaḻmirriwala.

27Bala ŋayiwäthurrunamiriŋuwa bala
dhäruk-gurrupanminana, “Gatjuymarrtjina ŋunha
dharruŋguliliwanha ga John nhina bala gupana
ŋanya gulkthurru.”

28Bala walala ŋunhimärraŋalana ŋanya gupana
ḏämbu-manapara bala rulwaŋdhurruna platelilina
bala gäŋalana baladhina wirrkuḻwalana. Ga ŋayi
ŋunhi ŋunhilidhiwirrkuḻyumärraŋalana bala
gurruparana ŋunha ŋäṉḏiꞌmirriŋuwalana
nhanukalaŋawala ŋayi.

29Bala walala Johngala malthunamirriy
ŋäkulana dhäwu nhanukalaŋawuy
dhiŋganhawuynha, bala walala marrtjinana ga

märraŋala nhanŋu rumbalnydja bala molulilina
märrkitjkuŋalana.†
Djesuymaranhu-gurrupara 5000 yolŋunhamala
(Matthew 14:13-21; Luke 9:10-17; John 6:1-14)

30Manymak, ga ŋunhiwalala malthunamirri
mala nhanŋu Djesuwa gumurr-bunana beŋuru
djämaŋuru, bala walala ḻakaraŋalana Djesuwalana
ŋunhi nhä walala gana djäma ga nhä walala gana
marŋgikuŋala yolŋunhamalaŋunha.

31Ga balanyamirriynydja dharrwamirithirri
yolŋumala gana ḻarruŋala nhanŋu Djesuwa, ga
bäyŋu nhakuna walalaŋgu ŋunhiwalunydja
ŋathawa ḻukanharawa, Djesuwa ga nhanukalawa
malthunamirriwamala. Bala ŋayiwaŋanana
baladhi malthunamirriwala malaŋuwala
bitjarrana, “Go, limurru ŋathilimarrtjina, ŋula
nhälili gänaŋuliliwäŋalilimarr ga limurru dhu
ŋirꞌyunmirri.”

32Bala walala wapwapthurrunana
marthaŋaylilina bala marrtjinana gänaŋulilna
wäŋalili.

33Ga dharrway gana yolŋunydjamala nhäŋala
ŋunhi goyurr marthaŋaynydja nhälili gana
waṉḏina. Bala walala yolŋunydjamala
ḻawꞌyurrunana goyurr-ŋupara ŋunhimarthaŋay
ḏiltjikurru, ga ŋurruŋunawalala bunana ŋunhiliyi
wäŋaŋura.

34Ga ŋunhi ŋayi Djesu yupthurrunanydja
marthaŋayŋuru yurru yolŋunydjamala gana
galkurrunana nhanŋu. Ga ŋunhi ŋayi Djesuy
† 6:29 6:29: Ga bitjarradhi ŋayi gana ŋunhi Herodthu guyaŋana
yanapi ŋayi Djesu ŋunhi Johnnha Buku-ḻupmaranhamirri yolŋu.

nhäŋalanydjawalalanha bitjarra, ŋunhiwalala
yaka nhakunamarŋgi nhaltjan walala dhu ga
nhina, balanyana walala ŋunhi nhakuna bembi
malanha djägamiriw. Bala ŋayimirithina yana
ŋayaŋu-wuyurrunawalalaŋgu, gamarŋgikuŋalana
ŋayi gana walalanha ŋunhi Godku Rom ✡

35-36ŋurru-djirrꞌyurruna ḏämbu-waluy ga yäna
bili, ga ḻäy-bilyunaraynha. Bala ŋunhi
malthunamirri mala nhanŋuwaŋanana, “Way,
ḻäy-bilyurrunana dhuwala ga bäyŋuna dhuwala
ŋathanydja, gatjuymakuwaŋi dhuwalawurrunha
yolŋunhawalala dhu ŋathawalalaŋguwuywalala
märrama dhuwala wäŋaŋuramala.”

37Ga ŋayinydja Djesu bitjarra
buku-bakmaraŋala, “Yaka dhuwali manymak.
Nhumapi yana walalanhamaranhu-gurrupulu.”
Gawalalanydja dhä-birrkaꞌyurruna ŋanya

manaparamärr-dhumbalꞌyurruna bitjarra, “Way,
wanhami dhika napurru dhumaḻŋꞌmarama
balanyanydja rrupiya dhiyakuwurruŋgu yolŋuwa
malaŋuwamaranhu-gurrupanarawa?
Dhuwalanydja dhu ga yolŋu djäma dharrwa
ŋaḻindimuka, rulwaŋdhun ŋathili rrupiya, ga
yorruna ŋayi dhu ŋathanydja nhakuna
wuŋiḻiꞌyun.”

38Ga ŋayi Djesu waŋana, “Maḻŋꞌmara walala,
yolthu ga ŋula ŋatha ŋayathama?”
Bala walala ḻarru-ḻarruŋalana ga roŋiyinawalala

bala ḻakaraŋalana bitjarrana, “Goŋ-waŋgany
dhuwala dämba gamärrmaꞌ guya.”
✡ 6:34 6:34:Numbers 27:17; 1 Kings 22:17; 2 Chronicles 18:16;
Ezekiel 34:5; Zechariah 10:2; Matthew 9:36

39Bala ŋayi Djesuy waŋana dhäruk-gurrupara
ŋunhamalthunamirrinha nhanŋuwuy ŋayi
bitjarrana, “Maꞌwaŋina dhuwala yolŋunhamala
walala dhu nhinanamulmuŋurana yurru ŋurruk
ga ŋurruk ga ŋurruk.”

40Bala marrtjina yolŋunydja
mala-gulkmaranhaminana wiripu yolŋumala
100 ŋurruk ga wiripu 50 ga bitjarrana bala, ga be
muka gana nhinana.

41Bala ŋayi Djesuymärraŋalana ŋunhi
goŋ-waŋgany dämba ga guyamaṉḏanha. Ga ḏämbu
garrwarthina ŋayi djiwarrꞌlilina bala
buku-gurruparana Godnha, bala
bak-bakmaraŋalana bala gurruparana ŋunhi
malthunamirriwalana walalaŋgala
nhanukiyinkalaŋawala bala walala marrtjina
gurru-gurruparana ŋunhi yolŋuꞌyulŋunhana
walalanha ŋurruklilimalaŋulili.

42Ga ḻukananawalala marrtjina ŋunhi ŋathanydja
ga bukmak yana nhakuna ganaꞌthina.

43Ga ḻukanawalala marrtjina bala
maranhinana ŋuruŋiyi ŋathay, ga ŋunhi
bäythinyawuynydja ŋathawalala
malthunamirriynydja marrtjina
wapꞌwapmaraŋalana, ga yäna bili ga
dhaŋaŋguŋalawalala 12 bathi.

44Ga ŋula nhämunha ŋunhi 5000 ḏirramunydja
mala, ga bäydhi ŋunhimiyalkkurruwurrumala ga
yothu balanya bili mala.

Djesu ganamarrtjina gapukurru
(Matthew 14:22-33; John 6:16-21)

45Ga dhunupana ŋayi Djesu waŋana
nhanukalaŋawalamalthunamirriwala malaŋuwa
bitjarra, “Waywalala, nhumanydja marrtjina
marthaŋayyuna ŋunha galiꞌlilina ŋunha
Bethsaidalili.” Bala walala buḏapthurrunana, ga
ŋayipinydja Djesu ŋurrꞌyurruna ŋunhili banydji, ga
yolŋunhamala ŋayi gana yänguŋalawäŋalilina.

46Ga ŋunhiwalala yolŋumala
ḻatjuwarrꞌyurrunanydja, bala ŋayi Djesu
ŋalꞌyurruna bukulili bukumirriyanharawana.

47-50Ga ŋunhiwäŋamunhaguyinanydja bala
ŋayi Djesunydja yarrgupthurrunana
bukuŋurunydja. Gawalalanydja
malthunamirrinydja mala nhanŋu ŋunhalana
marthaŋayyu dhulmuŋurana. Gamirithina
walalanha gana ŋunhiwatay gumurr-nhirrpara
gamirithina walala gana ḻiwꞌyurruna. Ga
munhaguna ŋayi Djesuy ŋapa-munguyurrunana
walalanha, yurrumarrtjinanydja ŋayi gana ŋunhi
ḻukuy gapukurru. Bala ŋayimarrtjina
djuḻkmaraŋalanamarthaŋaymirrinhamala bala
walala ŋanya nhäŋalana. Gamirithina walala
barrarinana nhanŋu ga dhä-birrkaꞌyunmina
bitjanmina, “Wäy nhä ga dhuwala marrtji way,
maliꞌ yolŋumuka?”
Yurru ŋayi Djesu waŋana, “Ŋarra ŋarra dhuwala

walala. Yaka walala barrari!”
51Bala ŋayi Djesunydja ŋalꞌyurrunana baladhi

marthaŋaylili ga watanydja ŋunhi
wapurarryinana. Ga walalanydja ŋunhi
malthunamirrinydja mala nhanŋumirithinana
märr-maŋmaŋdhurrunana ŋurukiyi romgu.

52Bili muka walala ŋunhi nhäŋalanydja ŋanya
Djesunhanydja ŋunhi ŋayi ganydjarryu
nhanukala maranhu-gurrupara yolŋunha
malaŋunha gamalanydja ŋunhi 5000. Ga bäyŋu
yana walala ŋunhi dharaŋana nhanŋu
ganydjarrnydja, bili walalaŋgunydja ŋunhi ŋayaŋu
ḏälthinana.
Dharrwa yolŋu rerrimirri malamarrtjina
Djesuwala
(Matthew 14:34-36)

53Ga ŋunhiwalala bunana ŋunha galiꞌŋuranydja,
bala walala baḻaŋuna ŋurrkaŋala ŋunhilidhi bili
gumurrŋura Gennesaret.

54Ga ŋunhiwalala wapthurrunanydja
marthaŋayŋuru, bala dharrwaynha yolŋuy
malaŋuy nhäŋalana bala wäthunminanamarrtjina
bitjarrana, “Go, go, walala dhuwalana
Djesunydja bilina bunana.”

55-56Bala walala waṉḏinana, ḻakaranhamina
marrtjina buku-ḻiwꞌmaraŋala, ga dhuwana räli
yolŋuywalala marrtjina gäŋalana
rerrimirrinhanydja mala yolŋunha.
Ga ŋunhi ŋayi ŋuli Djesu nhäkurru nhakuna

marrtjinya ŋunhilidhiwäŋaŋura, ga yolŋuynydja
mala ŋäkulana bala marrtjina gäŋa-gaŋalana
rerrimirrinhamala, ŋunhiwalala marrtjina
rulwaŋdhurrunana ŋunhilidhi ŋunhi
buku-ḻuŋꞌmaranhamirriŋurawäŋaŋura. Ga
bitjarrana walala ŋunhi guyaŋananydja gamꞌ, Ŋuli
walala dhu girriꞌ yana nhanŋu Djesuwa
ŋayathamawalalanydja dhu ŋamathirrina yana.
Bala walala gana ŋanya ŋäŋ'thurruna bitjarrana,
“Buku-djulŋi, nhe dhu yurama ŋarraku dhuwala,

ŋarra dhu girri' yana nhuŋu ŋayathama?” Ga
warrpam' nhanŋu girri' ŋayathama, bala walala
bukmak ŋamathirrina.

7
Phariseesthu romdhu ŋaŋꞌŋaŋdhurrunaGodku rom
(Matthew 15:1-9)

1Waŋganydhuwaluy Phariseesŋuru ŋurrukŋuru
Rom-ŋayathanhamirrimala, ga märr ḻurrkunꞌ
Jewwa Rom-marŋgikunhamirrimala wäŋa
Jerusalembuyyu guwatjmara ŋanya Djesunha.

2-5Ga ŋunhilidhi yolŋumala ŋuli gamirithirri
yana walalaŋguwuynha yana romgu nhakuna
malthun. Balanyamala rom gamꞌ: ŋuli dhu yolŋu
djälthirri ŋathawa ḻukanharawa, ŋurruŋunydjawalala
dhu rurrguyunmirri goŋ romgu yanamalthun ga
yorruna ŋathanydja ḻuka. Ga ŋunhiwalala dhu
ŋathamärramaꞌ ŋulawanhami yolŋu
dharrwaꞌmirriŋurawäŋaŋura, ŋurruŋunydja ŋathili
walala dhu ḻupthun romgu yanamalthun. Ga
yorruna djambakaꞌmala rurrguyun balanya
nhakuna saucepanmala, ŋaya-ŋayꞌpuy
bathanawuy rupamalanha, ga gapupuy
ŋuḻkthunawuy nhakuna cup ga plate ga wiripu
wiripu dharrwa. Bukmakkuma dhu rurrguyun,
romgu yanamalthun.
Ga balanyalili walala ŋunhi nhäŋalanydja

Djesuwala malthunamirriy mala, bala walala
ŋunhi Phariseesŋuru ŋurrukŋuru
maḏakarritjthinanawalalaŋgu, bili walala gana
ŋatha ḻukana, goŋdhu rurrguyunamiriwyu, bäyŋu
nhakuna romgumalthuna. Bala walala gana
rom-nyamirꞌyurrunana ŋanya Djesunhanydja,

“Nhaku ŋuli ga ŋunhi nhokala malthunamirriy
walala bitjandja ŋatha ḻuka
goŋ-rurrguyunamiriwyu? Ŋunhiyinydjawalala ŋuli
ga bitjandhinydja romnha nhakuna
baḏu-baḏuyun ŋunha ŋaḻapaḻmirriwuŋu!”

6-7Bala Djesu buku-bakmaraŋala bitjarrana,
“Nhumanydja dhuwala yolŋumala galiꞌ-märrmaꞌ
mala. Dhunupa ŋayi ŋunhiwukirri bamanꞌ
Isaiahy Godnha dhäruk bitjarra gamꞌ,
‘Dhuwala yolŋumala ŋuli ga wokthun ŋarraku

waŋganydhu yana dhärukthu, ga bäyŋu
nhakuna ŋuruŋu ŋayaŋuynydja.

Bäyŋunawalala dhu dhuwala yuwalkkuma
ŋarraku buku-ŋalꞌyuna,

marŋgikuma yana walala dhu ga yolŋuwa rom
malanha, yäna yanapi ŋunhidhi Godku rom
malanha.
Ga baṯ-bitjanawalala ŋuli ga dhuwala
ŋayathama yolŋuwuŋu yana romdja
malanha.’ Balanya dhuwala
nhumanydja.✡

8-9Nhumanydja dhuwala Godkuŋu rom
nhirrpanawuymalanha gunharrayurruna bala
nhuma ŋuli ga dhuwala malthun yolŋuwa yana
romgu. Gaḏamanmirrimala nhuma dhuwala
mirithirri balanyarawa yätjkurrukunharawa
djämawa!

10Dhuwalanydja ŋunhi rom nhanukuŋu
Godkuŋu, ŋunhi ŋayi gurrupara limurruŋgu
Moseskala balanya gamꞌ, ‘Märr-ŋalꞌyurru
nhokalaŋawa ŋäṉḏiꞌmirriŋuwa ga bäpaꞌmirriŋuwa.’
Ga bulu ŋayi bitjarra gamꞌ, ‘Ŋuli dhu yolŋu
✡ 7:6-7 7:6-7:Isaiah 29:13

dhä-wirrkithirriwaŋa ŋäṉḏiꞌmirriŋuwa ga
bäpaꞌmirriŋuwa, ŋunhi romdja ga barraŋgaꞌyun
balanyana limurru dhu bumana yolŋunha
dhiŋganhamaramana yana.’✡

11-12Yo, bitjarra ŋayi ŋunhi Godthu rom
gurrupara, yurru nhumanydja dhuwala
wiripuyaŋalamarŋgikuŋala balanyana gamꞌ,
‘Ŋunha nhuŋu ŋäṉḏiꞌmirriŋu ga bäpaꞌmirriŋu gana
djälthina ŋula nhakumunhdhurrgu, yurru
ŋunhidhimunhdhurr nhe dhawuꞌ-nhirrpara
Godnha, yurru baḏak yana nhe gana ŋunhi
ŋayathaŋala yana nhanŋu Godku, marr ga nhe
dhu yakanamaṉḏanha gurrupan ŋunhi
munhdhurrnydja.’

13Ga balanyawuynha ŋarra ŋunhi nhumalaŋgu
ŋäthilinydja ḻakarŋala, nhumanydja ŋunhi Godku
rom ŋaŋꞌŋaŋdhurruna, bala bilyurrunana nhuma,
ga wiripuna rom nhirrpara. Ga dharrwamuka
nhuma gana dhuwala romdjamalanha
bilma-bilmaraŋala.”
Yätjkurru rom ŋuliwalma yolŋuwalaŋaŋuru
ŋayaŋuŋuru
(Matthew 15:10-20)

14Dhäŋuru beŋurudhi ŋayi Djesu wäthurruna
yolŋuwawalalaŋgu bala bitjarrana waŋana,
“Dharr-biyaku walala ŋäkunydja,marr ga nhuma
dhu dharaŋan yana.

15Nhä ŋuli ŋunhi ŋatha gulŋiyirri guḻunlili, ga
ŋuruŋiyi ŋathay ŋuli bäyŋu nhakuna yolŋunha rom
yätjkurrukuŋu. Ga nhä ŋuli yätjkurru rom
dhawaṯthun limurruŋgalaŋaŋuru ŋayaŋuŋuru,
✡ 7:10 7:10:Exodus 20:12; 21:17; Leviticus 20:9; Deuteronomy5:16

ŋuruŋiyina limurrunha ŋuli ŋunhi romdhu
nhakuna yätjkurrukumana.”

16 “Ŋuli nhuma buthurumirri mala, ŋäkuna
walala manymakkuŋuna!”

17Bala Djesu gamalthunamirri mala nhanŋu
marrtjinana gunharrayurruna yolŋunhamala
bala gulŋiyinana balaꞌlilina. Bala walala
dhä-birrkaꞌyurruna Djesunha bitjarrana,
“Marrkapmirri, ŋathili ḻakaraŋu napurruŋgala
ŋunhimayaliꞌ ŋunhiŋuwuy dhäwupuy.”

18-19Ga ŋayi Djesuy buku-bakmaraŋala
walalaŋgu bitjarra, “Nhaltjan nhuma ga dhuwala
bäyŋu yana dharaŋan,muka? Balanya ŋayi ŋunhi
mayaliꞌ gamꞌ, nhä ŋuli yolŋuy ḻuka ŋunhiyi
ŋamakurru, bili muka dhu ŋunhiwalma. Yurru
ŋula nhäna ŋuli ŋunhi dhawaṯthundja ŋayaŋuŋuru,
ŋunhiyinydja nhakuna yätjkurruna.” (Ga bitjarrana
ŋayi gana waŋananydja, bili bukmak dhuwala
ŋathamalanha ḏarrtjalk yana ḻukanharawa.)

20 “Ga nhäna ŋuli yolŋuwalanydja dhawaṯthun
ŋayaŋuŋuru,mirithirri yana ŋayi ŋuli Godtja
nyinyaŋꞌthun, gulmaramana ŋuli limurrunha
nhanukalaŋaŋuru Godkalaŋaŋurunydja.

21Dhiyaŋu yätjkurruy limurrunha ŋuli
gulmaramana nhanukala: ŋunhi nhä limurru ŋuli
guyaŋa yätjkurrumalanha rom, balanya nhakuna
marrambaꞌ, manaŋa ga buma yolŋunha
dhiŋganhamarama

22 ḻäy-ḏälthirri, ga dhuwurr-yätjtjirri, ga
nyäḻꞌyun, gamayaliꞌ-bilkthunamirri rom, ga
djäl-gänaŋumirri, gamaŋutji-ḏiyꞌ rom, nyamirꞌyun
ga gupa-waŋanhamirri rom, ga

marŋgi-ḻakaranhamirri rom, ga ŋalꞌmaranhamirri
rom, ga guyaŋanhamiriw rom.

23Yo, balanyana ŋunhi yätjkurrunydjamala ŋuli
ga dhawaṯthun dhipuŋuru ŋayaŋuŋuru, ga
yätjkurrukuma ŋuli limurruŋgu ŋayaŋuna. Ga
bukmak dhuwalanydja yätjurru rommala,
ŋayaŋuŋurru gamäḻŋ'thun, ŋunhanydjawalala
nhakuna yolŋunha yätjkurrukumana, bili ŋunhidhi
nhakuna Godkalanydja nyinyaŋ'thunamirri.”
Djesuy guŋgaꞌyurrunamiyalknha ŋunhi ŋayi yaka
Jew
(Matthew 15:21-28)

24Beŋurudhiwalala Djesuy ga nhanukala
malthunamirriy walala gunharrayurruna
ŋunhiyiwäŋa. Gamarrtjina walala wäŋa
dharrwamirrilili wäŋalili yäku Tyrelili. Ga ŋunhili
walala bunana wäŋaŋura bala walala gulŋiyinana
balaꞌlilina, bili yaka ŋayi ganha Djesu djälthinya
walala dhu yolŋumala nhanŋumarŋgithirri ŋunhi
ŋayi gana ŋunhilidhi nhakuna nhinana. Yurru
gulkuruna ŋayi ŋunhi djuḻuḻꞌyurrunanydja.

25-26Ga ŋunhilidhi gana nhinanamiyalk yurru
yaka Jew bäpurru. Ga yolŋunydja ŋayi ŋunhi
dhawal-guyaŋanhawuy Phoeniciapuy, makarrŋura
Syria. Ga ŋunhi ŋayi Djesunha ŋäkula
bunanhawuynydja bala ŋayimarrtjinana ga
waŋana nhanŋu bitjarra, “Buku-djulŋi, ŋathili
ŋunha yätjkurru birrimbirr ŋurrkuŋu
ŋarrakalaŋawalawakumirriŋuwala.”

27Bala ŋayi Djesumayaliꞌkurruna waŋana,
“Ŋurruŋunydja djamarrkuḻiyꞌ dhu dhuwala ŋatha
ḻuka, gamuṉguynydja dhuwaṯuynha ḻuka.”

28Bala ŋayimiyalktja buku-bakmaraŋala
bitjarrana, “Yuwalk yanamarrkapmirri. Yurru
waṯuy ŋuli ḻuka yana ŋatha djamarrkuḻiꞌwuŋu
ŋunhi ŋulimarrtji galkirri beŋuru plateŋuru.”

29Ga ŋunhi ŋayi Djesuy balanyawuynydja
ŋäkula bala ŋayi bitjarrana waŋana, “Way,
dhuwala nhemärr-yuwalknha yana waŋana.
Gatjuymarrtjina wäŋalilina, bilina ŋunhi
yätjkurrunydja birrimbirr waṉḏinana
nhokalaŋawalawakumirriŋuwala.”

30Bala ŋayi ŋunhimiyalktja roŋiyinana
wäŋalilina. Ga ŋunhi ŋayiwäŋaŋura bunana,
nhäŋalanydja ŋayi ŋunhiwakuꞌmirriŋunhanydja
ŋayi gana ŋorrana yakurr manymakthinana,
bilina nhanukala ŋunhi yätjkurrunydja birrimbirr
dhawaṯthurrunana.

Djesuy ḏukmaraŋala buthuru-dhumuknha yolŋunha
31Ga dhäŋuru beŋurudhi Djesuy

gunharrayurruna ŋunhiyiwäŋa Tyre, bala
marrtjinana balana Sidonlilina, yurru
ḻäy-djawꞌyurruna ŋayi dhukarrnydja märraŋala
ŋunha ŋoykurru gapukurru ŋayimarrtjinanydja.
Bala ŋayimarrtjinana balana Galileelilina ga
bunana walala ŋunhilidhiwäŋaŋuramakarrŋura
yäkuŋura ‘Decapolis’.

32Ga ŋunhiliyi gana nhinana yolŋu
buthuru-dhumuk ga dhärukmiriwmanapara bala
malthunamirriy mala ŋanya gäŋaŋalana baladhi
Djesuwalana. Ga ŋäŋdhurrunawalala bitjarra,
“Buku-djulŋi ŋathili ŋarambiya ŋalꞌyurru dhiyakala
yolŋuwalamarr ga ŋayi dhumanymakthirrina.”

33Bala ŋayi Djesuy gaḏaymarana ŋunhiyi
buthuru-dhumuknha gänalili, bala ŋayi goŋna
gulŋiyina nhanukala buthurulilina, märrmaꞌlili
yana. Bala ŋayi dhupthurrunana nhanukiyingala
ŋayi goŋlili bala ŋayathaŋalana ŋunhi yolŋunha
mathana.

34Ga ḻiya ŋayi garramatthina djiwarrꞌlili bala
ŋirꞌyurruna yindi bala waŋananamathakurru
nhanukalaŋawurruna Arramgurru bitjarrana,
“Ephphatha!” Balanyanamayaliꞌ gamꞌ,
“Lapthurruna!”

35Ga bitjarrana ŋayi Djesu waŋana bala ŋunhi
yolŋuwa buthuru ḻapthurruna, gamathanydja
nhanŋu ŋunhi dhayaḻayinanamanymakthinana
yana, ga waŋananydja ŋayi gana
manymakkuŋalana.

36Bala maṉḏa bunana ŋunhiliyi yolŋuwamala.
Ga Djesuy walalanha dhä-mukmaraŋalana,
“Yakana nhuma dhu ḻakaramanydja yolŋuwalanydja
ŋunhi ŋarra dhuwala yolŋunha ḏukmaraŋala.”
Yurru ŋunhi bulutja ŋayi nhakuna bitjarra
walalaŋgu yaka lakarama, yolŋumala walala
marrtjina bulu ga bulu ŋunha dhäruk
lakaranhaminanydja.

37Ga yolŋuynydjawalala ŋunhi ŋäkulana dhäwu,
gamirithinana walala märr-maŋmaŋdhurruna. Ga
bitjarra walala gana ŋunhi ḻakaranhaminanydja,
“Nhäna dhuwala ŋayaŋu-ganyimꞌthunamirri rom,
muka! Dhiyaŋu yolŋuy ga ŋamakurrumirithirri
djäma. Buthuru-dhumukthu ga ŋämana ga
dhärukmiriw ga waŋana.”

8
Djesuymaranhu-gurrupara 4000 yolŋunhamala
(Matthew 15:32-39)

1-3Waŋganydhuwaluy dharrwa yolŋumala
buku-ḻuŋꞌthurruna Djesuwala ŋänharawa
dhäwuwa. Ga bili walala nhanŋu gana ŋunhi
malthurruna ḻurrkunꞌnha walu, ga bäyŋuna
nhakuna bulunydja ŋatha ganha ŋorranha. Bala
ŋayi Djesu wäthurrunana nhanŋukalaŋawa
malthunamirriwamala bala waŋanana
bitjarrana, “Ŋayaŋu-wuyurruna ŋarra dhuwala
dhiyakuwurruŋgu yolŋuwawalalaŋgu. Dharrwa
dhuwala yolŋunydjamala barrkuŋuruwalala ga
barpurumarrtji ga bilina nhakuna ḻurrkunꞌna
walu limurruŋgalawalala mala-manapanmirri
ga yäna bili ga ŋatha limurruŋgu dhawarꞌyun. Ga
yakana limurru dhuwalalanha djaṉŋarrmirrinha
dhuwala djuyꞌyun, walala balaŋu bäynha ŋula
gandarrŋura ḏalalakthurru.”

4Gawalalanydja ŋunhimalthunamirri mala
nhanŋu buku-bakmaraŋala, “Way, buku-djulŋi
dhuwalanydja ganbaꞌna wäŋa, nhaltjanna
limurru dhuwalalanhamaranhu-gurrupandja,
nhäna?”

5Ga ŋayi Djesuy dhä-birrkaꞌyurruna walalanha,
“Nhämunhaꞌ nhumanydja ga ŋatha ŋula
ŋayathama?”
Gawalalanydja buku-bakmaraŋala,

“Marrkapmirri, seven yana dhuwala dämba.”
6Bala ŋayi Djesu waŋanawalalaŋgu,

ŋurikiwurruŋgu yolŋuwamala, “Maꞌ nhinina
marrtji munathaꞌŋurana.” Bala ŋayi ŋunhi
ḻurrkunꞌtja dämbamärraŋalana bala

buku-gurruparana Godnhana. Bala ŋayi
bakmaraŋalana nyumurrkuꞌyaŋalana bala ŋayi
gurruparana nhanukalaŋawala
malthunamirriwalana. Ga walalanydja
marrtjina gurruparana ŋunha yolŋunhanamala.

7Ga ḻurrkunꞌwalala gana guyamala ŋayathaŋala.
Ga buku-gurrupara ŋayiGodnha ŋurukiyi guyawa,
bala gurruparanamalthunamirriwalana bala
marrtjina gurruprana yolŋunhanamala.

8-9Ga bukmaktja ŋunhi yolŋu 4000. Ga ḻukana
walala marrtjina ŋunhi ŋathanydja bala
maranhuyinana bukmak yana. Ga ŋunhiwalala
goŋ-dhawarꞌyurruna gurrupanaŋuru bala
marrtjina ŋunhimalthunamirriynydja mala
wap-wapmaraŋalana bäthinyawuynydja ŋatha, ga
dhaŋaŋguŋalawalala seven bathi malanha. Ga
dhäŋuru beŋurudhi bala ŋayi Djesuy walalanha
djuyꞌyurrunana wäŋalilina.

10Ga yolŋunydjamala ŋunhimarrtjinana
wäŋalilina, bala Djesu gamalthunamirri mala
nhanŋu ŋalꞌyurrunanamarthaŋaylilina bala
walala marrtjinana, wäŋalilina yäkulili
Dalmanuthalilina.

Phariseethu gana ŋayaŋu-wutthurrunaDjesunha
(Matthew 16:1-4)

11Ga ŋunhi Djesu ga nhämunha gana
malthurruna nhanŋu bunana ŋunhilidhi
wäŋaŋura Dalmanutha. Ga ḻurrkunꞌ yolŋu beŋuru
Phariseeŋuru ŋurrukŋuruwalala marrtjina
nhanukala Djesuwala, bala walala gana
dhäruk-ŋurrkanhaminamarr ga walala dhu
bawaꞌ-gurrupan ŋanya. Ga birrkaꞌyurruna ŋanya

walala waŋana bitjarra, “Maꞌmaku
maŋutji-gurrupulu napurruŋgala
ŋayaŋu-ganyimꞌthunamirri rommarr ga napurru
dhu nhämana gamärr-yuwalkhirrina ŋunhi nhe
yuwalk ga ganydjarr ŋayathama Godkuŋu!”.✡

12Bala ŋayi Djesu ŋirꞌyurrunana ga waŋana
bitjarra, “Nhaku yolŋumala dhiyaku waluwa,
walala gana ŋayaŋu-ganyim'thunamirriwa romgu
ŋäŋ'thurruna? Yurru ŋarra dhu yakana nhakuna
waŋgany djäma, yäna nhumalaŋgu nhänharawa.”✡

13Ga beŋurudhi ŋayi Djesuy gunhayurrunana
bala buḏapthurrunana ŋuruŋiyimarthaŋayyu ŋunha
galiꞌlilina, ŋayi ga nhanŋumalthunamirri mala.

Djägakunhamirriwalala Phariseeswalaŋaŋuru
(Matthew 16:5-12)

14Manymak, bala walala marrtjinana Djesu ga
malthunamirri mala nhanŋu. Ga gandarrŋura
ŋunhi gapuŋura guḻunŋura bala walala guyaŋana
ŋunhiwalala moŋala ŋathawamärranharawa. Ga
waŋganynha yana walala gana ŋunhi gäŋalanydja
nhakuna dämbana.

15Ga Djesuy walalanha gana ŋäkulana, ŋunhi
walala gana waŋanhamina ŋathapuy bala ŋayi
bitjarrana, “Dhukarr-nhäŋu! Marŋgi nhuma
dhuwala, ŋunhi balanya nhakuna ḏululmirri yäku
‘yeast’, ŋunhi ŋuli ḏulul'marama dämbanha, nhuma
gi guyaŋi biyakuna. Ŋunhi ‘yeast’walalaŋgu
Pharisees-ku ga Herod-ku, nhumandja dhu gi
barrkuthi.”✡
✡ 8:11 8:11:Matthew 12:38; Luke 11:16 ✡ 8:12 8:12:Matthew
12:39; Luke 11:29 ✡ 8:15 8:15:Luke 12:1

16Ga ŋunhiwalala malthunamirriy malaŋuy
ŋäkulanydja bala dhumbalꞌyurrunana. Bala
bitjarrana waŋanhamina, “Nhaltjarra ŋayi
dhuwali waŋananydjamarrkapmirri, bili maku
limurru bäyŋu ŋatha gänha?”

17Ga ŋayi Djesumarŋgithinawalalaŋgu
nhaltjarra walala gana guyaŋana, bala ŋayi
bitjarrana, “Nhä nhuma ga dhuwali
ŋathapuynydja yana waŋanhamirri, bäyŋu nhuma
ŋunhi ŋarrakumayaliꞌmärranha? Nhä nhumalaŋgu
dhuwali muḻkurrnydja dhumukthinana?

18Bili muka nhuma gana nhäŋala, yurru
nhuma bäyŋu yana dharaŋanha. Dhuwalanydja
nhuma nhakuna dhuŋamirri nhänharawa. Ga bili
nhuma gana ŋäkula, ga bäyŋu yana nhuma
dharaŋana, ga ŋunhiyinydja nhuma dhuŋamirrina
nhakuna ŋänharawa.✡

19Nhä nhuma dhuwali ḏämbu-dhumukthinana,
ŋan? ŋunhi ŋarra dämbamalanha bak-bakmarama
gamaranhu-gurrupara 5000 yolŋunhamala? Ga
nhämunhaꞌlili bathilili nhuma ŋunhi
bäythinyawuynydja ŋathawap-wapmarama?”
Gawalalanydja buku-bakmaraŋala bitjarra,

“12-lili muka ŋunhi bathi, marrkap!”
20Ga bulu ŋayi Djesuy dhä-birrkaꞌyurruna, “Nhä

nhuma ga dhuwali guyaŋa ŋunhi ŋarra
bak-bakmarama seven ŋathamalanha
maranhu-gurrupanarawa 4000-gu yolŋuwa
malaŋuwa? Ga nhämunhaꞌlili bathilili nhuma
ŋunhi bäythinyawnydja ŋathamalanha
wapmarama?”
✡ 8:18 8:18:Jeremiah 5:21; Ezekiel 12:2; Mark 4:12

Gawalalanydja buku-bakmaraŋala, “Yo, seven
ŋunhi bathi marrkap!”

21Bala ŋayi Djesu bitjarrana waŋana, “Yuwalk
dhuwali, bilina nhuma dhuwali nhäŋalana
nhumalaŋgiyingalamaŋutjiy, yurru nhaku nhuma
ga bäyŋu yana dharaŋanana?”

Djesuy ḏukmaraŋalamaŋutji bambaynha ŋunhala
Bethsaida

22Ga beŋurudhi Djesu gamalthunamirri mala
nhanŋu roŋiyinana baladhina Bethsaidalili. Ga
ŋunhilidhiwalala gäŋala bambaynha yolŋunha
nhanukala Djesuwala, ga ŋäŋꞌthurruna ŋanya
Djesunha ŋayi dhu ŋayathama ŋunhidhi
bambaynha yolŋunhamarr ga dhu
manymakthirri.

23Bala ŋayi Djesuy gaḏaymarana ŋunhi
bambaynha yolŋunha gänalili beŋurudhiwäŋaŋuru.
Bala ŋayi dhupthurruna ŋanyamaŋutji bala
ŋayathaŋalana, bala ŋayi dhä-birrkayurrunana,
“Wanhana, nhäŋalana nhe?”

24Ga ŋunhi yolŋu buku-garrwarthina ga
ḏabaꞌyurruna wiṉꞌkulili ga dhunupaŋulili galiꞌlili,
bala buku-bakmaraŋalana, “Dhuwala ŋarra ga
yolŋunhamala nhämana, yurrumärr-gaŋga,
balanya nhakuna dharpamalanha ga
maliꞌmaliyun!”

25Ga bulu ŋayi Djesu ŋarambiya ŋalꞌyurruna
ŋurukalayi yolŋuwalamaŋutjilili. Bala ŋayi ŋuruŋiyi
yolŋuy nhäŋalana. Ga bilina nhanŋu ŋunhi
maŋutjinydja ḻapthurrunana.

26Bala ŋayi Djesuy yänguŋalana ŋunhidhi
yolŋunha, “Marrtjina wäŋalilina, ga yakana roŋiyi
Bethsaidalilinydja.”

Petery ḻakaraŋalaDjesunhaMaŋutji-dhunupayanhawuy
yolŋu
(Matthew 16:13-20; Luke 9:18-21)

27Ga beŋurudhi Djesu gamalthunamirri mala
nhanŋu ganamarrtjina buku-ḻiwꞌmaraŋala
ŋunhatjarra Caesarea Philippi wäŋaŋura. Ga
ŋunhilidhi gandarrŋura bala ŋayi Djesuy
ŋäŋꞌthurruna nhanŋuwuy ŋayi
malthunamirrinhamala bitjarrana, “Way,
walala, nhaltjan ŋuli ga ŋunhi yolŋuynydjawalala
ḻakarama yol ŋarra dhuwala.”

28Gawalalanydja buku-bakmaraŋala bitjarra,
“Yolŋuywalala ŋuli ga nhuna ḻakarama yanapi nhe
dhuwala John ŋunhi buku-ḻupmaranhamirri yolŋu.
Gawiripuwurruy walala ŋuli ga ḻakarama yanapi
nhe Elijah ŋunhi ŋaḻapaḻnha yolŋu Godku
djawarrkmirri bamanꞌpuy. Ga wiripuwurruy
nhuna ŋuli ga ḻakarama yanapi ŋurruṉaŋgal
Godkuŋu djawarrkmirri bamanꞌpuy.”✡

29Ga bulu ŋayi Djesuy dhä-birrkayurruna, “Wäy,
nhumanydja ga nhaltjan ŋarranhanydja guyaŋa,
yol ŋarra dhuwala?”
Bala Peternydja nhanŋu buku-bakmaraŋala

bitjarrana, “Marrkapmirri, nhenydja dhuwala
Christ ŋunhiMaŋutji-dhunupayanhawuy ŋäthiliŋu
gänaꞌmaranhawuy Godkuŋu.”✡
✡ 8:28 8:28:Mark 6:14-15; Luke 9:7-8 ✡ 8:29 8:29:John 6:68-69

30Bala ŋayi Djesuy walalanha
dhurrwara-mukmaraŋalana, “Yaka nhuma dhu
walalaŋgu bukmakku ḻakaraŋu, ŋan!”
Djesuy ŋäthilimirriyaŋala ḻakaraŋala nhanŋu
burakinyarawa
(Matthew 16:21-28; Luke 9:22-27)

31Ga beŋurudhi Djesuy ḻakaraŋala
nhanukiyingalaŋawamalthunamirriwala
malaŋuwala bitjarrana, “Ŋarrapina yana dhuwala
Yuwalktja Galꞌŋu Yolŋu, nhakuna. Yo,
yalalaŋumirriy ŋarra dhu boŋguŋumirithi yana
dhaŋga-ḏirryurru bili ŋurru-warryunamirriy ga
ŋurruḏawalaŋuy ga rom-marŋgikunhamirriymala
walala dhu ŋarranha boŋguŋu ṉoŋgurryu
ŋurrkuŋuna, bala walala dhu ŋarranha buŋuna
dhiŋganhamaraŋuna yana. Ga ḻurrkun'walu dhu
djuḻkthurru bala ŋarra dhuwalŋathina
dhiŋganhaŋuru.”*

32Ga ŋunhi ŋayi Djesu nhakuna
ḻakaranhaminanydja, bala ŋayi Petery ŋanyawaṉa
warryurruna bala ŋarrtjurruna bitjarrana,
“Marrkapmirri, yaka nhe bitjanna waŋanha!
Ŋarranydja dhuwalalanha gulmaraŋu
nhokalaŋaŋuru bunhaŋuru.”

33Ga ŋunhi ŋayi bitjarranydja Peter waŋana
yaka nhakuna Godkalanydja ŋayaŋuy. Ga ŋunhi
ŋayi Djesu bilyurrunanydja bala nhäŋalana
* 8:318:31: DjesuŋunhidhiŋgaŋalanaFridaywaluy (ŋunhiwaŋgany
walu.) Gamoluŋuraŋayi ganaŋorrana Saturday (ŋunhinydjamärrmaꞌ
walu.) Ga walŋathina ŋayi Sundaynha (ŋunhiyinydja ḻurrkunꞌnha
walu.) Ŋunhiynydja mayaliꞌ ŋayi märrmaꞌ yana munhaꞌ nhakuna
rakuny ŋorrana Fridaymunhagu ga Saturdaymunhagu.

marrtjinamalthunamirrinhamala, bala ŋayi
dhärukthu ḏälyuwaŋana Peternha bitjarrana,
“Gatjuy, nhe dhärrina ŋarraku ḏiltjinura, Satan!
Dhuwalinydja ga Satanna waŋa ŋunhi ŋayi
buŋgawawäŋawamalaŋuwa. Gatjuy waṉḏina.
Dhuwali nhe ga yolŋuwalaŋaŋuru ŋayaŋuruwaŋa,
yaka Godwalaŋawurru ŋayaŋuy.”

34Bala ŋayi Djesuy ḻuŋꞌmaraŋalana nhanŋuwuy
malthunamirrinhamala ga wiripuwurrunha
yolŋuꞌyulŋumala, bala ŋayi gana walalanha
bitjarranamarŋgikuŋalana, “Ŋuli dhu yolŋu
djälthirri ŋarrakumalthunarawa, ŋayi dhu
malthunna yana ŋarraku, ŋunhiyinydja ŋayi dhu
momana nhakuna nhanŋuwuynydja ŋayaŋu bala
malthuna Godkuna ŋayaŋuwa, bäythi dhuwiripu
yolŋu nhanŋu bunharawa djälthirri
rakunygunharawa yana. Ga ŋayinydja dhu ga
bitjana bili malthun yana, bitjan nhakuna ŋuli
yolŋuy ḻawꞌmarama nhanŋuwuy ŋayi dharpa
mälakmaranhawuy ḻambarryu, bala ŋuli
gumurrꞌyunnamarrtji dhiŋganharawnha yana.✡

35Ga ŋuli dhu ga yolŋu nhina
nhanukiyinkalaŋawurru yana walŋay,
ḻuŋꞌmarama dhumarrtji nhämalanha rom,
balanya nhakuna yindikunhamirri, ŋurukiyi
yolŋuwa dhumarrtji walŋamala nhäma bala dhu
winyaꞌyunna yana. Yurru ŋunhiyi yolŋu, ŋunhi
ŋayi dhu dhiŋgama bili ŋayi ga ŋarrakumalthun, ga
ḻakarama ŋuli ga Godku yana rom, yalalaŋumirriy
ŋayi dhu gi nhinina walŋaweyinŋumirrina.✡
✡ 8:34 8:34:Matthew 10:38; Luke 9:23; 14:27 ✡ 8:35
8:35:Matthew 10:39; Luke 17:33; John 12:25

36Maꞌ ŋäkunawalala! Ŋuli nhe yolŋu ḻukunydja,
ŋula nhä dharrwamirri, ga ŋuli ŋayi dhu ŋunhi
Godthu nhuna nhakuna ŋurrkuŋuna, ga nhäna
nhenydja dhu ŋunhimänŋu? Bäyŋuna!

37Ga ŋuli nhe gamärryu-ḏapmarama nhä
malanha dhuwalaŋuwuymunathaꞌpuy,
ŋunhiyinydja nhe dhu bäyŋuna buku-djuḻkmarama
gurrupan ŋula nhä walŋawa nhokalaŋawa
roŋanmaranharawa!

38Yo, ŋäkunawalala! Dhuwala dhiyaŋunydja
yolŋuymalaŋuy ga dhiyala munathaꞌŋura djäma
dharrwamirithirri yätjkurru rommalanha. Ga
bäyŋunawalala ganha djälthinyamalthunarawa
nhakuna Godkunydja. Ga ŋuli nhe dhu ŋarraku
goranha, bala nhe dhu ḻäy-nhirrpanmirri ŋarraku
malthunarawa, gamarŋgikunharawa ŋarrakuŋu,
bala ŋarranydja dhu nhumawa goranha, bala dhu
biyakiyi bili nhuŋunydja ḻäy-nhirrpamirri, ga
bäyŋuna nhunanhanydja ḻakaraŋu ŋunhalanydja
Godkalanydja. Bili ŋarranydja ŋunhi Yuwalk
Galꞌŋu Yolŋu, ŋunhi ŋarra dhu roŋiyi beŋuru
djiwarrꞌŋuru ŋapa-malamirri napurru djiwarrꞌpuy
dhäwumirri yolŋumala. Ga yarrgupthurru
napurru dhu ŋunhi boŋguŋu djiwarrꞌŋuru
djeŋarraꞌmirri dharrpalnha, ga
balanyamirriynha yolŋuymalaŋuy dhu boŋguŋu
dharaŋuluna ŋarranha.”

9
1Bala ŋayi Djesu bitjarrana walalaŋgu, “Ŋarra

ga nhumalaŋgu lakarama nhakuna yuwalk
dhäwunydja, Dhiyala nhumamarrtji
dhärra-dharra, ga ḻurrkun'tja dhiyala ŋurrukŋuru

walala, bäyŋu yana nhakuna dhiŋganha, ŋunhi
yalalaŋumirriynydjawalala dhu boŋguŋu nhäŋu,
yurru yalalaŋumirriynydja nhuma dhu boŋguŋu
ŋunhi ḻurrkunꞌthuna yana yolŋuynydjamalaŋuy
nhäŋu, ŋayi dhu Godthunydja nhanŋuwuy ŋayi
romdjamarrtjinyamaraŋuna, ganydjarryu
yindiynha galꞌŋumirithi.”

Djesuwiripuŋuyinana ga girrinyꞌtja nhanŋu gana
miḻŋꞌmiḻŋdhurruna
(Matthew 17:1-13; Luke 9:28-36)

2Ga six nhakuna walu djuḻkthurruna bala ŋayi
Djesuy gaḏaymara Peternha, Jamesnha, ga
Johnnha, marr ga walala dhu bukulili marrtji
yolŋumiriwlili. Ga ŋunhiwalala ŋunhi bukunydja
ŋayathaŋala bala walala nhäŋalana Djesunha ŋayi
wiripiŋiyinana latju'yurrunamaŋutjiŋura
walalaŋgala.

3Ga girrinyꞌtja nhanŋu gana buluna dhika
miḻŋꞌmiḻŋdhurruna,watharrthinana dhika ga
ḻatjuna, ga djuḻkmaraŋala gana ŋula nhä watharr
girriꞌmalanha.

4Ga ganyimꞌthurrunana walala ŋunhi
nhäŋalanydja ŋanya Djesunhanydja ŋayi gana
waŋana ŋurukalayi bamanꞌpuywala
ŋaḻapaḻmirriwalamaṉḏaŋgala, Elijahwala ga
Moseskala.

5-6Gamirithina walala barrarina yurru
ŋayipinydja Peternydja märr-dhumbalꞌyurruna
bala ŋayi bitjarrana guyaŋana ga waŋana gamꞌ,
“Wäy Garray, manymak dhuwala mirithirri! Nhä
ŋunhimanymak napurru dhu nhumalaŋgu

warrawꞌwarkthunWaŋgany nhuŋu ga waŋgany
Elijahwa ga waŋganydjaMosesku?”

7Ga beŋurudhi bala gäpaḻaḻnhamaḻŋꞌthurruna
bala dhurrꞌthurryurruna walalanha. Bala walala
ŋäkulana rirrakaynha ŋayi gana waŋana beŋuru
gäpaḻaḻŋuru bitjarrana gamꞌ, “Ŋäkunawalala!
Dhuwalina ŋunhi ŋarrakuwuynydja gäthuꞌmirriŋu
marrkaptja. Nhanŋuwuynhawalala
buthuru-bitjurru!”✡

8Ga ŋunhiwalala ŋäkulanydja rirrakay, ga
ḏapaꞌyurruna bala nhäŋalana Djesunhana yana
ŋanyapinyanhana.

9Ga beŋurudhi Djesu gamalthunamirri mala
nhanŋumarrtjina yarrgupthurrunana beŋuru
bukuŋuru. Bala ŋayi Djesu waŋanawalalaŋgu
bitjarrana, “Nhä nhuma nhakuna nhäŋala,
yakana nhuma dhu ḻakaramanydja yolŋuwalanydja.
Ŋarranydja dhuwala Yuwalk Galꞌŋu Yolŋu.
Ŋurruŋunydja ŋarra dhu dhiŋguŋu ga bulu ŋarra
dhu ŋunhiwalŋathi. Ga yorruna nhuma dhu gi
boŋguŋu yolŋuwalanydjamala ḻakaraŋu.”

10Ga baṯ-bitjarrawalala gana ŋunhi dhäruktja
ŋanya ŋayathaŋala Djesunhanydja ga bäyŋu yana
walala yolŋuwalanydja ḻakaranha. Bala ḻurrkunꞌ
malthunamirri mala gana dhä-birrkaꞌyunmina
bitjanmina, “Nhaku ŋayi ŋunhi bitjarranydja
waŋana? Nhä ŋayi dhu boŋguŋu bulu walŋathi
dhiŋganhaŋuru? Nhalayaku dhu ŋunhi boŋguŋu
maḻŋꞌthurru?”

11Bala walala ŋanya dhä-birrkaꞌyurruna
bitjarrana, “Nhaku ŋuli ga ŋunhi
✡ 9:7 9:2-7:2 Peter 1:17-18; Matthew 3:17; Mark 1:11; Luke 3:22

Rom-marŋgikunhamirriymalaŋuy ḻakarama yanapi
dhu Elijah ŋurruŋunydja buni, ga yorruna
Garraynydja ŋunhiMaŋutji-dhunupayanhawuy
yolŋu dhu buni?✡ Ga nhepinydja ga nhaltjan
guyaŋaway, Marrkapmirri?”

12Bala ŋayiDjesu buku-bakmaraŋalana bitjarra,
“Yuwalk dhuwalinydja. Ŋayi ŋathili dhu buni
ŋunhiyi bamanꞌpuy ŋaḻapaḻ yäku Elijah, ŋayi ŋunhi
nhakuna ŋäthilimirriyaŋu yolŋu, ga ŋayi dhu buni,
ga ŋunha bumaknhamala dhumanymakkunha
bulu. Nhaku bala dhuwala, ŋunhi ŋäthiliŋuwuyyu
djawarrkmirriy mala, walala wukirri ŋunha
Godkala djorraꞌŋura gam': Yuwalk Galꞌŋu
Yolŋuwalaŋawuy ŋayi dhu dhaŋgaḏir'yunmirithirri,
ga yolŋunydjamala dhu ŋanya ḏämbuy-ŋurrkama?

13Yurru ŋarranydja ga lakaramana nhumalaŋgu
bitjan, ŋunhi Elijah ŋayi bili buna. Ga walala
nhanukala djama nhakuna yolŋuynydjamala
walalaŋguwuynha ŋayaŋuwamalthurruna bala
yätjkurrukuma ŋanya, balanyawuynha ŋunhi
ŋäthiliŋuwuyyu djawarrkmirriy mala walala
dhäruktja gana wukirri ŋäthilinydja nhanukala.”
Djesuy ḏukmaraŋala yothunha yätjkurru
birribirrimirri
(Matthew 17:14-21; Luke 9:37-43)

14Ga ŋunhiwalala Djesu ga ḻurrkunꞌ
malthunamirri mala nhanŋu bunana
wiripuwurruŋgumalthunamirriwamala, bala
walala nhäŋalana dharrwanha yolŋunha
malaŋunha. Walala marrtjina ḻuŋꞌthurrunana
bala gana nhäŋalana Djesuwamalthunamirrinha
✡ 9:11 9:11:Malachi 4:5; Matthew 11:14

mala walala gana ŋarrtjunmina ŋunhi
rom-marŋgikunhamirri yolŋumala.

15Ga ŋunhiwalala nhakuna yolŋuynydja
malaŋuy nhäŋalanydja Djesunha bala walala
ganyimꞌthurrunana. Bala walala
gumurr-waṉḏina nhanŋu.

16Bala ŋayi Djesuy dhä-birrkaꞌyurruna
walalanha bitjarrana, “Nhäpuy nhuma ga
dhuwala ŋarrtjunmirri?”

17Ga ŋayiwaŋganydja yolŋu bitjarra waŋana
gamꞌ, “Marrkapmirri ŋäku ŋarranha! Dhuwala
ŋarra yothunha ḏirramunha ŋarrakuwuy gäŋala
marr ga nhe dhu ḏukmarama ŋanya. Bäyŋu ŋayi
dhuwala dhärukmiriw ga dhuwala ŋanya ŋuli ga
yätjkurruy birrimbirryumala ŋayathama.

18Ga ŋunhi nhanukala ŋuli yätjkurrunydja
birrimbirr gulŋiyirrinydja bala ŋanya ŋuli
ŋurrkamanamunathaꞌlilina. Bala nhanukala
dhurrwaraŋuru ŋulimarrtji ŋälnydjawaṉḏirri
bala lirraꞌna ḏarrkthunmirri. Ga rumbalnydja
nhanŋu ŋuli ḏälthirrina balanyana nhakuna
dharpana. Ga ŋäŋꞌthurruna ŋarra dhuwala
nhuŋumalthunamirrinhamalaŋunha
guŋgaꞌyunarawa, dhawaṯmaranharawa dhiyaku
birrimbirrgu, yurru gulkuruna.”

19Ga ŋunhi ŋayi Djesuy balanyawuynydja
ŋäkula bala ŋayi bitjarrana waŋana, “Bäyŋu
nhuma gamärr-yuwalkmirri ŋarrakala.
Nhämunha'mirri ŋarra dhu nhumalaŋgu
galkunydja? Nhämunha'mirriwaluwurru ŋarra
dhu dhuwala nhinana nhumalaŋgala? Go, gäŋuna
walala dhuwali yothunha rälina!”

20Bala walala ḻawꞌmaraŋalana ŋunhidhi
yothunha bala gurruparana ŋanya Djesuwalana.
Ga ŋunhi ŋayi nhakuna yätjkurruy birrimbirryu
nhäŋala Djesunha bala ŋayi yäna ŋurrkanhaminana
ŋunhi yothunydja munathaꞌlilina bäynha gana
djaga-djagayuruna, ga dhurrwarakurru
marrtjina ŋälnydja djalkthunmina.

21Bala ŋayi Djesuy dhä-birrkaꞌyurruna
bäpaꞌmirriŋunha bitjarra, “Nhätha ŋayi gana
dhuwala bitjandja?” Bala ŋayi ŋunhi
bäpaꞌmirriŋuynydja ḻakaraŋalana, “Balanyamirriy
ŋunhi ŋayi yothu yana.

22Bamanꞌŋumirriy ŋayi gana dhuwala
yätjkurrunydja birrimbirr djälthina nhanŋu
bunharawa. Ga bitjana bili ŋanya ŋuli ganha
djalkthuna, wiripunydja ŋuli ŋurrkanha gurthalili
ga wiripu gapulili guḻkuḻmaranha. Ga buku-djulŋi
ŋathili linyalanha guŋgaꞌyurru, go? Maꞌ
maŋutji-wuyurru linyalaŋgu, ḏukmaraŋu dhuwala
yothunha. Ŋuli nhe ga ganydjarrnydja
ŋayathama.”

23Bala ŋayi Djesu bitjarrana waŋana, “Nhaku
nhe bitjarra waŋana, ‘Ŋuli nhe ganydjarrnydja
ŋayathama’? Ŋarranydja dhu dhuwali djäma yana,
ŋuli nhe ŋathili dhumärr-yuwalkthirri ŋarranha!”

24Bala dhunupana ŋayi bäpaꞌmirriŋu
wäthurruna bitjarrana, “Marrkapmirri, bilina
dhuwala ŋarramärr-yuwalkthinana. Go,
guŋgaꞌyurruna ŋarranha,marr ga ŋarraku dhu
märr-yuwalkthinyawuymirithirrina yana ḏälthirri!”

25Ga balanymirriynha waluy ŋayi Djesuy
nhäŋala dharrwana yolŋunhamalaŋunhawalala
marrtjina giṯthurrunamalamirri nhanukala. Bala

ŋayi dhäruk-gurrupanmina ŋurukiyi yätjkurruwa
birrimbirrgu bitjarrana, “Nhenydja dhuwala
birrimbirr yätjkurru, dhawaṯthurruna dhiyakala
yothuwalaŋaŋuru,marr ga ŋayi dhu ŋäma ga
waŋana! Ga yakana bulunydja nhanukala
gulŋiyi!”

26Ga ŋunhi ŋayi ŋuruŋiyi yätjkurruy
birrimbirryu ŋäkulanydja Djesunha waŋanhawuy,
bala ŋayi yatjurrunanamirithinana. Bala ŋayi
ŋunhi yothunydja nhakuna galkirrina ga
ḏalalakthurrunana, nhakuna rakunynha gana
ŋorrana. Bala yolŋuynydjamala gana
ḻakaranhaminana ŋunhilidhi, “Way bilina ŋayi
dhuwali dhiŋgaŋalana!”

27Bala ŋayi Djesuy ŋarambiyana ŋanya
ŋayathaŋala bala rurꞌmaraŋalana.

28Bala Djesuy gamalthunamirriy malaŋuy
nhanukala gunharrayurrunana ŋunhidhiwäŋa
bala gulŋiyina balaꞌlilina. Bala walala ŋanya
dhä-birrkaꞌyurruna bitjarrana, “Way, Nhaku ŋunhi
ŋanapurru bäyŋu dhawaṯmaranha ŋunhidhi
yätjkurrunha birrimbirrnha?”

29Ga ŋayi Djesu waŋana bitjarra,
“Manymakkuŋu ŋäku! Balanya ŋunhi birrimbirr
mala yätjkurrumirithirri. Ga ŋuli nhuma dhu
bäyŋu nhakuna bukumirriyama
guŋgaꞌyunarawa, nhumanydja dhu bäyŋuna
balanyanydja birrimbirr malanha
dhawaṯmarama yolŋuwalaŋaŋuru.”

Djesuy bulu ḻakaraŋala nhanŋuwuy dhiŋganharawa
(Matthew 17:22-23; Luke 9:43-45)

30Ga beŋurudhi bala ŋayi Djesuy ga
malthunamirriy malaŋuy nhanukala
gunharrayurruna ŋunhidhiwäŋa bala walala
marrtjina Galileelili makarrlili wäŋalili. Ga yaka
ŋayi ganha djälthinyawalala dhu yolŋumala
nhakuna nhanŋumarŋgithirri ŋunhi ŋayi gana
ŋunhilidhi nhinana.

31Yo, djälthina ŋayi gana, ŋayi dhu ga
malthunamirrinhamalaŋunha yana nhanŋuwuy
marŋgikuma. Ga bitjarra ŋayiwaŋana gamꞌ, “Yaka
weyin boŋguŋu ŋarranhawalala dhu goŋ-gurrupulu
mulkuruwala yolŋuwala. Bala walala dhu
boŋguŋu ŋarranhanydja ŋunhi Yuwalknha Galꞌŋu
Yolŋunha buŋunamurrkayꞌkuŋuna. Ga dhiŋguŋu
ŋarra dhu boŋguŋu, yurru buluthi ŋarra dhu
nhakuna walŋathi dhäŋuru ḻurrkun'dhuwaluy.”

32Yo, ga bitjarrana ŋayi gana ŋunhi Djesuynydja
ḻakaraŋala, yurru nhanŋu ŋunhimalthunamirriy
mala märr-dhumbalꞌyuruna. Ga bäyŋu ŋanya
walala ŋunhi bulunydja nhakuna
dhä-birrkaꞌyunna.

Djesuwamalthunamirri mala gana
dhäruk-ŋurrkanhamina yol dhu ŋurruŋuyirri
(Matthew 18:1-5; Luke 9:46-48)

33Ga beŋurudhiwalala Djesu gamalthunamirri
mala nhanŋumarrtjinana, ga bunana walala
wäŋaŋura yäkuŋura Capernaum. Ga ŋunhiwalala
gulŋiyina balaꞌlilinydja bala ŋayi Djesuy
dhä-birrkaꞌyurruna walalanha bitjarrana, “Way,
nhäpuymuka nhumamarrtjina ŋunhi
dhurrwara-ŋurrkanhamina dhukarrkurru?”

34Gawalalanydja ŋunhi bäyŋuna nhanŋu
buku-bakmaranha ŋunhi nhäpuywalala
marrtjina waŋanhamina dhukarr-ŋupara, yol dhu
ŋurruŋuyirri beŋurudhi ŋurrukŋuru.✡

35Bala ŋayi Djesu nhinana bala gana
marŋgikuŋalanawalalanha bitjarra, “Ŋuli nhe ga
ŋula yol yolŋu djälthirri nhe dhu ŋurruŋuyirri,
nhenydja dhu bitjan nhakuna dhuwala yolŋu
djämamirri bawalamirriwa yolŋuwa.”✡

36Bala ŋayi Djesuy ḻawꞌmaraŋalana ŋunhi
yothunha bala dhangiꞌyurrunana, bala
nhirrparana buralilina gumurrlili walalaŋgala,
ga bitjarrana ŋayiwaŋana,

37 “Ŋuli nhe dhu ŋula yol yolŋu
gumurr-ŋamathirri ḻäypuygu yolŋuwa nhakuna
dhiyaku yothuwa, bili ŋayi ŋunhi ŋarraku nhakuna
yolŋu, ŋunhinydja nhe ŋuli ŋarrakuna
gumurr-ŋamathirrina. Ga ŋuli nhe dhu ŋarraku
gumurr-ŋamathirri, ŋunhiyinydja nhe dhu
gumurr-ŋamathirri ŋarrakalaŋawa bäpaꞌmirriŋuwa,
ŋurukiyi ŋunhi ŋayi ŋarranha djarrꞌyurruna
marrtjinyarawa dhipala munathaꞌlili.”✡
Yol limurruŋgalanydja galiꞌŋura?
(Luke 9:49-50)

38Ga dhäŋuru beŋuruyi bala ŋayi Djesuwa
malthunamirri yäku Johndja waŋana bitjarra,
“Waymarrkapmirri, ŋunha ŋanapurru yolŋunha
nhäŋala ŋayi gana yätjkurru birrimbirr
dhawaṯmaraŋala nhokala yäkuy. Yurru
✡ 9:34 9:34:Luke 22:24 ✡ 9:35 9:35:Matthew 20:26-27; 23:11;
Mark 10:43-44; Luke 22:26 ✡ 9:37 9:37:Matthew 10:40; Luke
10:16; John 13:20

ŋanapurrunydja ŋanya gulmaraŋala bili ŋayi ŋunhi
bäyŋu limurruŋgalaŋaŋuru nhakuna ŋurrukŋuru.”

39Bala ŋayi Djesunydja waŋana bitjarra
walalaŋgu buku-bakmaraŋala, “Yaka nhuma
gulmaranha ŋanya, ŋunhi ŋayi dhu ga yolŋuy
djäma ganydjarrmirri rom ŋarrakala yäkuy, ga
yalalanydja ŋayi dhu ŋunhi yakana ŋarraku
yätjamawaŋa.

40Ga ŋuli ŋayi dhu yolŋu yaka nhakuna
baku-ŋayathama, ŋunhiyinydja ŋayi limurruŋgala
galiꞌŋura.✡

41Manymakkuŋu guyaŋi! Ŋuli ŋayi balaŋu yol
yolŋumarŋgi ŋunhi nhe ŋuli gamalthun ŋarraku
Maŋutji-dhunupayanhawuygu Yolŋuwa, bala
ŋayinydja dhu nhuna guŋgaꞌyunna. Ŋayinydja dhu
ŋunhi Godthunydja ŋunhiyi yolŋunha yakana
moma, bäythi ŋunhi ŋayi ŋula gapu yana nhanŋu
nhakuna gurrupara.”✡

Yaka nhumawakalkuŋu romdhu yätjkurruy
(Matthew 18:6-9; Luke 17:1-2)

42Ga bulu ŋayi Djesu waŋana bitjarra, “Ŋuli dhu
ŋula yolthu yolŋuymaŋutji-warryun ŋarraku
yothunha yätjlili romlili, bala ŋayi dhu nhakuna
gulyunna ŋarrakalaŋaŋurumärr-yuwalkthinyaŋuru,
ŋarra bitjana, manymaknha nhanŋu ŋunhi
yolŋuwamaŋutji-warryunamirrawa ŋanya dhu
mayaŋnha garrpin rakiyꞌ, yindiynha guṉḏamirriy,
bala ŋurrkamana dhulmulilinamoṉuklilina
gapulili, marr ga ŋayi dhu guḻguḻyunna.
✡ 9:40 9:40:Matthew 12:30; Luke 11:23 ✡ 9:41 9:41:Matthew
10:42



Mark 9:43 lxxvii Mark 9:48

43Ga ŋuli dhu nhokala goŋdhu ŋula nhä
yätjkurru djäma, nhenydja gulkthurruna
ŋunhidhinydja goŋ. Bilinamanymaknha nhuŋu
nhe dhu boŋguŋu djiwarrꞌlili gulŋiyi goŋ waŋgany.
Ga ŋuli nhe baḏak yana goŋ-märrmaꞌmirri,
nhunanhanydja boŋguŋu dhu ŋurrkuŋu ŋunha
gurthalilina ŋunhi dhä-girꞌyunamirrililina
wäŋalili.✡

44Ga ŋunhidhina dhuwala yätjkurrunydja
mirithirri wäŋa. Ga gurthanydja ŋuli bäyŋuna
bulŋuyukthi ŋunhalanydjawäŋaŋura.*

45-46Ga ŋuli dhu nhokala ḻukuy nhuna gäma
yätjlili, gulkmaraŋu dhuwali ḻuku, bili
manymaknha nhe dhu boŋguŋu djiwarrꞌlili
gulŋiyi ḻukuwaŋgany. Ga ŋuli nhe baḏak yana ḻuku
märrmaꞌ nhunanhanydja dhu boŋguŋu
ŋurrkuŋuna bala ŋunha dhä-girꞌyunamirrililina
wäŋalili.

47Ga ŋuli nhokala maŋutjiy ŋuli gäma yätjlili
romlili, nhenydja yäna ḏulŋurrꞌyurrumaŋutji
nhuŋuwuy nhe bala ŋurrkuŋuna, bili
manymaknha nhe dhu boŋguŋu djiwarrꞌlili
gulŋiyimaŋutjiwaŋgany, ga ŋuli nhemaŋutji
märrmaꞌ yana, nhunanhanydja dhu boŋguŋu
ŋurrkuŋuna ŋunha gurthalilina ŋunhi
dhä-girꞌyunamirrililina wäŋalili.✡
48 ‘Ga ŋunhiyinydjawäŋa yätjkurrunamirithirri.

Ga gurthanydja ŋuli gi bäyŋuna bulŋuyukthi
ŋunhiliyinydjawäŋaŋura.

✡ 9:43 9:43:Matthew 5:30 * 9:44 9:44: Ŋunha ŋurruŋuŋura
djorraꞌŋura Greekkurru dhärukkurru, dhuwala number 44-ŋura
bäyŋu ganha dhärranha. ✡ 9:47 9:47:Matthew 5:29

Gamewirrinyꞌtja ŋuli ga walŋa yana gaḻꞌyun,
ga gurthanydja ŋuli bäyŋuna bulŋuyukthi
dhuwali’, ga balanya.✡

49Yo, Godthunydja ŋayi ŋuli dhu limuruŋgala
warrapam'gala birrka'yunna, nhakuna dela'
ŋäthaŋura, yurru ŋunhi gurthaynha.

50Manymak, djelaꞌnydja dhuwali manymak,
ŋuruŋiyi ŋuli ŋunhi ŋathanydja dhäkaymirriyama. Ga
ŋunhi dhu dhäkaymirri dhawarꞌyun ŋunhiyinydja
yätjkurruna nhakuna, bala ŋuli djalkthunna. Yo,
nhumanydja biyakuna nhakuna ŋunhi djelaꞌ,
dhäkaymirriyanharawamarr ga nhuma dhu ga
manymakkumana nhina yolŋuwalawalalaŋgala,
märr-ŋamathinyamirrina dhu ga ✡ bukumaknha.”✡

10
Phariseesthu ganamayaliꞌ-bilkthun Djesunha
ŋunhimärranhawuy rom
(Matthew 19:1-12; Luke 16:18)

1Bala ŋayi Djesumarrtjinana Judealili
makarrlili wäŋalili. Ga bala bitjarrana
wiripuŋuliliwäŋalili ŋunhamayaŋŋura Jordannha
galki galiꞌ dhimurru. Ga dharrwamirithirri
yolŋunydjamala gana ḻuŋꞌthurruna nhanukala.
Ga bulu ŋayi Djesuy nhakunamarŋgikuŋala.

2Ga Pharisees mala baladhi marrtjina ga
walala gana dhä-birrkaꞌyurruna ŋanya, yäna gana
mayaliꞌ-bilkthurruna bitjarra, “Nhaltjan ŋunha ga
limurruŋgu romwaŋamuka, ŋayi dhu ḏirramuy
✡ 9:48 9:48:Isaiah 66:24 ✡ 9:50 9:50:Matthew 5:13; Luke
14:34-35 ✡ 9:50 9:50:Matthew 5:13; Luke 14:34-35

gunharrayun nhanŋuwuy ŋayimiyalknha bala
yängumana ŋanya?”

3Ga ŋayinydjaDjesu buku-bakmaraŋala bitjarra,
“Guyaŋi ŋathili, nhaltjan ga ŋunhaMosesku rom
waŋa ŋurukiyi ŋunhi limurruŋgalaŋawa romgu?”

4Gawalalanydja buku-bakmaraŋala,
“Ŋunhanydja limurruŋgalaŋaŋuru ŋaḻapaḻwuŋu
bamanꞌpuyMoseskuŋu ŋunhi ga rom bitjanna
limurruŋgu barraŋgaꞌyun: Ŋurruŋunydja ŋula ŋayi
dhu djorraꞌ ŋathiliwukirri gunharrayunarawa,
ga yorruna ŋayi dhu ganandja ŋanya.”✡

5Bala ŋayi Djesuy buku-bakmaraŋala
bitjarrana, “Ŋäkuwalala! Yuwalktja ŋayi ŋunhi
ŋaḻapaḻ yolŋu bamanꞌpuy ŋunhiMosesthu bitjarra
rom nhirrpara, bili nhuma dhuwala
ŋayaŋu-ḏälmirri.

6Ga yaka walala ŋunhidhi ŋunhi dhäwunydja
moŋu, ŋunhi ŋurru-djirrꞌyurruna, ŋunhi ŋayi
Godthu bokmara dhuwala djiwarrꞌ ga dhuwala
munathaꞌ! Ŋunha ga wukirriwuy dhärra bitjan
gamꞌ,
‘Godthu bokmara yolŋunha, ḏirramunha ga

miyalknha.✡
7Ga ŋurukiyi gämurruwa ŋayi ŋunhi ḏirramuy
nhakuna gunharrayurruna nhanŋuwuy
ŋayi ŋäṉḏiꞌmirriŋunha ga bäpaꞌmirriŋunha,
bala marrtjina gamärraŋala nhanŋuwuy
ŋayimiyalknha, marr gamaṉḏa dhu
nhina ŋayaŋu-waŋganynha,

✡ 10:410:4:Deuteronomy24:1-4;Matthew5:31 ✡ 10:610:6:Gen-
esis 1:27; 5:2

8 gamärrmanyꞌtja ŋunhi nhakuna
waŋganydhinana.’✡

9Ga ŋunhi ŋayi Godthunydja maṉḏanha
dhä-manaparanydja, ga bäyŋuna dhu yolthunydja
maṉḏanha barrkuwatjkumanydja, bili
ŋunhiyinydja nhakuna yätjkurrunamirithirri rom!”

10Ga beŋurudhi ŋayi Djesu gamalthunamirri
mala nhanŋu gulŋiyinana balaꞌlilina gänana. Ga
ŋunhilidhiwalala gana ŋäŋꞌthurruna ŋanya
Djesunha bitjarra, “Nhä gäthura nhe gana ŋunhi
napurrunhamarŋgikuŋala?”

11Bala ŋayi Djesu buku-bakmaraŋala bitjarra,
“Ŋuli dhu ḏirramuy gunharrayunꞌ nhanŋuwuy ŋayi
miyalknha gamärramawiripuna, ŋunhiyinydja
ŋayi gamarrambaꞌna djäma.

12Ga balanya bili miyalkku. Ŋuli ŋayi dhu
gunharraꞌyun nhanŋuwuy ŋayi
dhuwayꞌmirriŋunha bala waṉḏirrina ga wiripuna
märrama, ŋunhiyinydja ŋayi ga bitjandhi bili
nhakunamarrambaꞌna djäma.”✡
Djesu bukumirriyaŋala djamarrkuḻiꞌwa
(Matthew 19:13-15; Luke 18:15-17)

13Waŋganydhuwaluy, yolŋuymalaŋuy gäŋala
walalaŋguwuywalala djamarrkuḻiꞌnha
Djesuwala, marr ga ŋayi dhuwalalaŋgu
goŋ-ŋalꞌyun ga bukumirriyama ŋäŋꞌthun Godnha
marr ga nhanŋu dhu ŋunhimärr-ŋamathinyamirri
rommaḻŋꞌthun walalaŋgala. Bala walalanydja
ŋunhimalthunamirriy malaŋuywaŋana ga
ŋaŋꞌŋaŋdhurrunawalalanha.
✡ 10:8 10:7-8:Genesis 2:24 ✡ 10:12 10:11-12:Matthew 5:32; 1
Corinthians 7:10-11

14Ga ŋunhi ŋayi Djesuy walalanha nhäŋala
balanyawuy bala ŋayimaḏakarritjithinana
nhanukalaŋawamalthunamirriwamalaŋuwa
bala ŋayiwaŋana bitjarrana, “Yäw, yaka
ŋaŋꞌŋaŋdhurru dhuwali djamarrkuḻiꞌnha, bili
Godku dhuwala yolŋumala balanya nhakuna
dhuwala mala.

15Märr-yuwalk ŋarra nhumalaŋgu ga dhuwala
lakarama bitjan. Ŋuli dhu ŋunhi ŋula yolthu
yolŋuy yakanydja märrama Godku Rom nhakuna
yothu nyumukuṉiny, ŋayi ŋunhiyi yolŋu, bäyŋuna
dhu gärrinya ŋunhiwilidhi nhanukala Romlili
Godkalanydja, ŋayi dhu bäythinya, ga Godthu
nhanŋu yaka dhu gumurr-ŋamathinya, ga ŋunhi
ŋayi yaka dhu gulŋiyinya.”✡

16Ga dhäŋuru beŋurudhi bala ŋayi Djesuy
walalanha djamarrkuḻiꞌnha ḻawꞌmaraŋalana, ga
goŋnha ŋalꞌyurruna bala bukumirriyaŋalana
Godkalana ŋayi dhu dhayuŋana nhanŋuwuy
ŋayaŋu-manymakkunhamirri romwalalaŋgalana,
bukmakkalana yana.
Ḻukunydja yolŋu gana ḻarruŋala nhinanharawa
Godkala galiꞌŋura
(Matthew 19:16-30; Luke 18:18-30)

17Ga ŋunhi Djesu ganamarrtjina
dhukarrkurru, bala nhanŋu ḏirramuna bunana.
Ga bunkumuꞌ-djipꞌṯhurruna ŋayi Djesuwala
gumurrŋura bala ŋayi dhä-birrkaꞌyurruna ŋanya
Djesunha bitjarrana, “Manymak
Marŋgikunhamirri, ŋarra ŋathili nhuna dhu
ŋäŋꞌthun. Balanya dhuwala gamꞌ: Nhaltjan dhika
✡ 10:15 10:15:Matthew 18:3

ŋarra dhu djäma,marr ga ŋarra dhu yuwalk yana
marŋgithirri ŋunhi ŋarra boŋguŋu djiwarrꞌŋura
nhini Godkalanydja biyakuna bili,
walŋa-dhawarꞌyunamiriwnha?”

18Ga ŋayi Djesuy buku-bakmaraŋala bitjarra,
“Nhaku nhe bitjarranydja dhuwali waŋana,
‘ManymakMarŋgikunhamirri?’ bitjarra. Bäyŋu yol
ŋula yolŋu dhuwala yuwalktja manymak, ŋayipi
yana God dhuwala manymaktja.

19Bili muka nhuma dhuwali marŋgi ŋunhi ga
bitjan waŋa,

‘Yaka yolŋunha buŋu dhiŋganhamaraŋu;
Yakamarrambaꞌyi;
Yakamanaŋi;
Yaka nyäḻyurru ḻakara;
Yakamayaliꞌ-gäŋu yolŋunha, bala marrtji
manaŋina nhanŋu nhämalanha;

Märr-ŋalꞌyurru nhokalaŋawa ŋäṉḏiꞌmirriŋuwa
ga bäpaꞌmirriŋuwa.’ ”✡

20Bala ŋayi ŋuruŋiyi yolŋuy buku-bakmaraŋala
bitjarrana, “Yuwalk yanaMarŋgikunhamirri.
Ŋarranydja gana ŋayathaŋala gamalthurruna
dhiyakiyi romgu beŋuru bili yana ŋunhi ŋarra
yothu yanamuka.”

21Bala Djesuy ŋanya gana nhäŋalana ŋunhiyi
yolŋunhamärr-ŋamathinyamirriy ŋayaŋuy bala ŋayi
bitjarrana waŋana, “Gatjuy roŋiyinawäŋalilina ga
sellingnha ŋunhi nhämalanha
warrpamꞌthurruna yana. Ga ŋuli nhe dhu
rrupiyamärrama bala mala-gulkmaraŋuna
ŋunhidhi, bala gurrupuluna ŋunha
✡ 10:19 10:19:Exodus 20:12-16; Deuteronomy 5:16-20

gurrupuruŋunha yolŋunha girri'miriwnha
malaŋunha,marr ga yalalanydja ŋayi dhu Godthu
buku-ruŋanmarama gurrupan nhuŋu nhä
malanha ŋunhala djiwarrꞌŋura.”

22Ga ŋunhi ŋayi ŋuruŋuyi yolŋuy
balanyawuynydja ŋäkula Djesunha, bala nhanŋu
ŋayaŋunydja yätjinana. Bala ŋayi roŋiyinana
wäŋalilina galŋa-yätjkurruna, bili ŋayi ŋunhi yuwalk
yana ḻukunydjaꞌ.

23Bala ŋayi Djesuy nhäŋalanamarrtjina, bala
ŋayiwaŋanana nhanukalaŋawamalthunamirriwa
malaŋuwa bitjarrana, “Gumurr-ḏäl dhuwala
mirithirri ŋurukiyi yolŋuwa ḻukunydjawa
gulŋiyinyarawa Godkalanydja gurruṯumirrilili
Romlili!”

24Ga ŋunhiwalala malthunamirriy malaŋuy
ŋäkulanydja ŋanyawaŋanhawuy bala walala
ganyimꞌthurrunana. Ga bulu ŋayi Djesu nhakuna
waŋana bitjarra, “Ŋäkuwalala manymakkuŋuna!
Ḏäl dhuwala mirithirri gulŋiyinyarawa
Godkalanydja gurruṯumirrilili Romlili.

25Guyaŋinawalala warrakanꞌnha yäku
camelnha. Yindi ŋayi ŋunhimirithirri, ga
gumurr-ḏäl nhanŋu gulŋiyinyarawa ŋunha
nyumukuṉinykurru ŋarŋgaꞌkurru, ŋunhi girriꞌpuy
djawarꞌyunawuy biṉgal. Yo, balanyana ŋunhi
ḻukunydjawa yolŋuwa,mirithirri yana gumurr-ḏäl
gulŋiynyarawa Godkalanydja gurruṯumirrilili
Romlili.”

26Ga nhaltjarrana ŋayi gana ŋunhi Djesu
nhakuna waŋana,walala mirithina yana
ganyimꞌthurruna. Bala walala gana
dhä-birrkaꞌyunminana, “Ga, ŋuli ŋayi ga dhuwali

yuwalktja nhakuna ḻakarama, ga yolnha dhu gi
boŋguŋu nhini ŋunhala djiwarrꞌŋura nhanukala
Godkalanydja?”

27Bala marrtjina Djesuy nhäŋalana, ga waŋana
bitjarra, “Yolŋu dhu bäyŋu ŋunhi gäna gärri
Godkalanydja Romlili nhanugiyinkala ŋayi
ŋayaŋuy. Yurru yakamoŋu, ŋayinydja dhu ŋunhi
Godthu djäma yana nhämalanha bukmak.”

28Ga ŋayi Peter buku-bakmaraŋala bitjarra,
“Marrkapmirri. Ŋanapurru bili dhuwali
gunharrayurruna nhämalanha napurruŋguwuy
bala napurrumalthurrunana nhuŋuna.”

29-30Bala ŋayi Djesu bitjarrana waŋana, “Ŋarra
nhumalaŋgu ḻakaramana! Ŋuli dhu yolŋu djälthirri
malthunarawa ŋarraku, bala dhu
gunharrayurruna nhanŋuwuy ŋayi
ŋäṉḏiꞌmirriŋunha ga bäpaꞌmirriŋunha ga
yukuyukumirriŋunhamala ga yothu nhanŋu, ga
gunharrayun djäma nhanŋu ga wäŋa ga girriꞌ
nhanŋu, bala ŋayi dhu gamarrtji
buku-ḻiwꞌmaramana yolŋuwanamanymaknha
dhäwu ḻakarama ŋarrakalaŋawuy. Ga yalalaŋumirriy
nhanŋu dhu ŋunhi buku-ruŋanmaraŋu nhakuna
ŋäṉḏimala ga yothumala girri' mala balanya bili
dharrwamirithirri boŋguŋu. Nhämalanha ŋayi
gunharrayurruna, nhanŋu dhu boŋguŋu dharrwa
buku-ruŋanmaraŋu. Ga ŋayaŋu-wutthunamirri rom
ŋayi dhumänŋu yana, bili ŋayi ŋuli ga ŋarraku
yanamalthun. Ga yalalaŋumirriy bäy dhu
boŋguŋu dhuwala wäŋamunathaꞌ dhawarꞌyurru,
bala ŋayi dhu gi boŋguŋu nhinina weyinŋumirrina,
walŋa dhäwarꞌyunamiriwnha ŋunhalana galkina
Godkalana.

31Ga ŋuli dhu yolŋu guyaŋanhamirri yanapi ŋayi
yindi, ŋayinydja dhu nyumukuṉinykunhamirrina,
nhakuna ḻäypuynha. Ga ŋunhi ḻäypuynydja yolŋu
dhu boŋguŋu ŋurruŋuyina, ŋurruŋuna ŋayi dhu
yolŋu.”✡
Buku-ḻurrkunꞌmirrina ŋayi ḻakaranhamina
dhiŋganharawa
(Matthew 20:17-19; Luke 18:31-34)

32Ga balanyamirriynydja walala marrtjina
Jerusalemlilina ga ŋurruŋu ganamarrtjina Djesu
gamalthunamirriy ga wiripuwurruy yolŋuy
ŋanya gana ŋapa-munguyurruna. Ga guyaŋana
walala marrtjina nhanukalana. Gamirithina
walala bawaꞌyurruna, barrarinamanapara. Ga
ŋayi Djesuy walalanha ŋäkula bala ŋayi
ḻuŋꞌmaraŋalana nhanŋuwuynhamala ga bulu ŋayi
nhakuna ḻakaraŋalawalalaŋgu ŋunhi nhalayaku
dhu boŋguŋu yolŋuymalaŋuy ŋanya ŋunhala
Jerusalem.

33Ga bitjarra ŋayiwaŋana, “Ŋäku nhuma!
Dhuwalanydja limurru gamarrtjina
Jerusalemlilina. Ga dhuwala ŋarra Yuwalknha
Galꞌŋu Yolŋu, dhuwala ŋarranhawalala dhu
boŋguŋu goŋ-gurrupuluna ŋurruḏawalaŋuymalaŋuy
ga rom-marŋgikunhamirriymalaŋuy. Bala walala
dhu ŋarraku yoranhamirri dhiŋganharawa. Bala
walala dhu ŋarranha boŋguŋu goŋ-gurrupuluna
yolŋuwalamala, ŋunhi Rome-puy
ŋurruḏawalaŋuwalamalaŋuwala.

34Ga ŋunhalanydjawalala dhu ŋarranha
goŋ-gurrupulu. Dhupthurru walala dhu boŋguŋu
✡ 10:31 10:31:Matthew 20:16; Luke 13:30

ŋarranha ga warku'yurru ga bartjunmaraŋu ga
rumbalnydja ŋarranhawalala dhu buŋuna. Ga
dhäŋuru beŋuruyi bala walala dhu ŋarranha
murrkayꞌnha buŋu. Ga yuwalk yana ŋarra
boŋguŋu dhiŋguŋu, ga walu dhu ḻurrkun'
djuḻkthurru ga buluthi ŋarra dhuwalŋathi.”
James ga John djälthina buŋgawathinyarawa
(Matthew 20:20-28)

35Ga dhäŋuru beŋurudhi Zebedeewa
gäthuꞌmirriŋumaṉḏa James ga Johnmarrtjina
guwatjmara Djesunha. Bala maṉḏa ŋäŋꞌthurruna
ŋanya bitjarrana, “Marrkapmirri
Marŋgikunhamirri, dhuwala linyu ga dhäruk
nhuŋu ŋayathama.”

36Bala ŋayi Djesuynydja maṉḏanha
dhä-birrkaꞌyurruna bitjarra, “Nhaku nhuma dhu
ŋäŋꞌthundja?”

37Gamaṉḏanydja bitjarra waŋana,
“Marrkapmirri, yalalaŋumirriy ŋunhala
djiwarrꞌŋura nhe dhu ŋanapurruŋgu
ŋurru-warryunamirri. Ga biyaku linyalaŋgu guyaŋi?
Marr ga dhu linyuna nhokala galki, waŋgany dhu
ga nhina nhokala dhunupaŋura galiꞌŋura ga
wiripu dhu ga nhina wiṉꞌkuŋura galiꞌŋura.”

38Ga ŋayi Djesuy buku-bakmaraŋala, “Bäyŋu
nhuma dhuwala marŋgi nhaku nhuma ga
dhuwala ŋäŋꞌthun. Ŋarranydja dhu dhuwala
boŋguŋu dhaŋga-ḏirryurrumirithi yana bala
dhiŋguŋu. Nhalayaku nhuma dhu boŋguŋu
biyaku bili dhaŋga-ḏirryurru bitjan nhakuna ŋarra,
ga yäna bili ga dhiŋguŋu nhuma dhu boŋguŋu?”✡
✡ 10:38 10:38:Luke 12:50

39Gamaṉḏanydjawaŋana, “Ŋe biyaku bili
muka, Marrkapmirri.” Ga ŋayi Djesu
buku-bakmaraŋala bitjarra, “Yo, yuwalk yana
nhuma dhu ŋunhi dhaŋga-ḏirryurru ga dhiŋguŋu,
biyaku bili yana nhakuna ŋarra.

40Wäy, ŋunhiyinydja dhu ŋayipina yana Godthu
mala-djarrꞌyurru, yol boŋguŋu dhu gi nhini
dhunupaŋura ga yol wiṉꞌkuŋura galiꞌŋura. Ga
ŋäthili yanamuka ŋayi ŋunhi
mala-djarrꞌyurrunanydja. Ŋunhinydja nhakuna
bäyŋuna ŋarrakumala-djarryunarawa.”

41Gawiripuwurruymalthunamirriy malaŋuy
ŋäkulanamaṉḏaŋgu ŋäŋꞌthunawuy dhäruk, bala
walala maḏakarritjthinanamaṉḏaŋgu.

42Bala ŋayi Djesuy walalanha ḻuŋꞌmaraŋalana
ga bitjarrana waŋana, “Marŋgimuka nhuma
dhuwala: ŋunhi dhuwala dhiyaŋu bala ŋunhi
ŋurru-warryunamirri yolŋumala balanya,
rom-ḏälmirri, buŋgawakunhamirriwalala ŋuli ga
yolŋuwamalaŋuwa bukmakkuna. Balanyana ga
dhuwala maḻŋꞌthun buku-ḻiwꞌmaramana yana
dhiyala munathaꞌŋurawäŋaŋura.

43Yurru nhumanydja dhu yakana bitjan. Ga
ŋuli nhe ŋula yol yolŋu dhipuŋuru ga djälmirriyirri
buŋgawathinyarawa, nhenydja ŋathili
djämamirriyanhamirriwiripuŋuwa yolŋuwa
malaŋuwa.✡

44Ga ŋuli ŋayi yolŋu djäl ŋurruŋuyinyarawa,
ŋayinydja dhu djämamirri bukmakkuna yana
yolŋuwa.✡
✡ 10:43 10:42-43:Luke 22:25-26 ✡ 10:44 10:43-44:Matthew
23:11; Mark 9:35; Luke 22:26

45Bili ŋarranydja dhuwala Yuwalk Galꞌŋu Yolŋu.
Yaka ŋarra rälimarrtjinyamarr ga walala dhu ga
ŋarraku djäma. Ŋarranydjamarrtjina räli,marr ga
ŋarra dhu ga djäma yolŋuwamalaŋuwa. Ŋarranydja
ŋunhimarrtjina dhipala ga gurrupanminamarr
ga ŋarra dhu dhiŋgama,marr ga dhu bäyarrana
ŋuruŋudhi, ruŋanmarama dhu yolŋunha beŋuru
romŋuru yätjkurruŋuruwalŋakala
dhawar'yunamiriwkala.”

Djesuy ḏukmaraŋala bambaynha yolŋunha
(Matthew 20:29-34; Luke 18:35-43)

46Yo, Djesu gamalthunamirri mala nhanŋu ga
wiripuwurru yolŋumala yurru dharrwa
mirithirri bunana ŋunhalawäŋaŋura Jericho. Ga
ŋunhiwalala gunharrayurruna ŋunhiyiwäŋa,
bitjarranydja yolŋu gana bambay nhinana
galiꞌŋura dhukarrŋura yäku Bartimaeus,
Timaeusku gäthuꞌmirriŋu, ŋäŋꞌthurruna gana.

47Ga ŋuruŋiyi yolŋuy ŋäkulanydja Djesunha
ŋunhiNazarethpuynha djulkthunawuynha, bala
ŋayi yatjurrunana yindiynha rirrakayyu
bitjarrana, “Djesu, Davidkuŋumala-bunhawuy,
go, maŋutji-wuyurru ŋarraku.”

48Ga ŋunhiwalala yolŋuymalaŋuy ŋäkulanydja
ŋanya yatjunawuy bala walala marrtjina
waŋanana ŋanya, “Ye, mukthurru!”
Ga ŋayimirithina yatjurruna bitjarra, “Djesu!

Davidkuŋumala-bunhawuymaŋutji-wuyurru
ŋarraku!”

49Bala ŋayiDjesu gulyurrunana bala bitjarrana
waŋana, “Go, räliwalala ŋanya gäŋu!”

Gawalalanydja marrtjina nhanukala
ŋurukaladhi bala waŋanana, “Ye, djulŋithi. Ŋunha
nhuŋu ga wäthunna. Maꞌ, go rurꞌyurruna!”

50Ga ŋayinydja Bartimaeusthu ŋäkula bala yana
yupmaraŋala nhanŋuwuy gärruŋdja bala
dhärranana bondina yana, bala djartjaryurruna
bitjarra Djesuwalana.

51Bala ŋayi Djesuy ŋanya dhä-birrkaꞌyurruna,
“Nhaku nhe djäl?”
Ga ŋayinydja ŋunhi bambaynydja

buku-bakmaraŋala bitjarra, “Buku-djulŋi,
djälthirri ŋarra ga dhuwala nhänharawa.”

52Ga bulu ŋayi Djesu waŋana nhanŋu, “Marrtji
nhe gi, dhuwala nhakuna nhuŋu
märr-yuwalkmirriŋuwa ŋarrakala ŋunhi bili nhuna
ḏukthun.”
Bala Bartimaeuskumaŋutji dhunupana yana

manymakthinana. Ga beŋurudhi ŋayi gana
malthurrunana Djesuwana.

11

Djesu bunana Jerusalem
(Matthew 21:1-11; Luke 19:28-40; John 12:12-19)

1Yo, Djesu gamalthunamirri mala nhanŋu
marrtjina waṉḏina bala. Ga ŋunhiwalala
marrtjina Jerusalemlilinydja ga ŋunhiwalala
marrtjina bukuy ŋayathaŋalamärrmaꞌwäŋa yäku

Bethphage ga Bethany ŋunhalana bukuŋurana
yäkuŋuraOlives.*

2Bala Djesuy waŋanamärrmaꞌnha
malthunamirrinhamaṉḏanha bitjarra, “Gatjuy
marrtjinamaṉḏa. Ga ŋunhi nhuma dhu ŋunhilidhi
wäŋaŋura buna, ga maḻŋꞌmarama nhuma dhu
warrakanꞌnha yäku donkey dhärra dhu ga
garrpiꞌyunawuy dharpaŋura. Yurru ŋunhi
donkeynhamaṉḏa dhu gämana, yaka ŋula yolŋu
ŋayi ŋäthili nhinanha nhanukala. Ga yupmarama
nhuma dhu rakiꞌ, bala gämana rälina ŋarrakalana.

3Ga ŋuli dhu yolŋuy nhumalanha
dhä-birrkaꞌyun, ‘Nhaku nhuma ga dhuwali
donkeynha yupmarama?’ bitjandja, nhumanydja
dhu bitjan waŋa, ‘Garray ŋunha dhiyaku djälthina,
ga yalala ŋayi dhu ruŋanmarama nhuŋu.’ ”

4Ga ŋunhimaṉḏamarrtjinanydja bala
nhäŋalana ŋunhi donkeynha, yurru yothu,
dhärrana gana garrpiꞌyunawuy gumurrŋura
wäŋaŋura.

5Bala ŋunhi yolŋuymalaŋuy dhä-birrkaꞌyurruna
maṉḏanha bitjarrana, “Way! Nhaku nhuma ga
dhuwali donkey yupmarama?”

6Gamaṉḏanydjawaŋana, “Garray dhuwala
dhiyaku djälthina, ga yalala ŋayi dhu
roŋanmarama.” Bala walala nhakuna dhayuŋalana.

7Bala maṉḏa gäŋalana ŋunhi donkeynha
Djesuwalana. Ga ŋunhalanydjawalala marrtjina

* 11:1 11:1: Ga yäkunydja ŋayi ŋunhi bukunydja ‘Olives’, bili gana
dharrwamirithirri Olivesmala dhakal ŋutharaŋunhilidhi bukuŋura
bala walala ŋuli ganha wiyikaꞌna birrirriyuna dhakalŋuru. Ga
beŋurudhi bukuŋuru ga bala Jerusalemlili galkina.

dhurrꞌthurryunawuymala walalaŋguwuywalala
ŋalꞌmaraŋalna donkeylilina ḏiltjilili, bala ŋayi
Djesunydja ŋalꞌyurrunana nhanukala ḏiltjililina
bala marrtjinana Jerusalemlilina.

8Ga dharrwaynhamarrtjina ŋunhi yolŋuynydja
malaŋuy rulwaŋdhurruna dhurrꞌthurryunawuy
walalaŋguwuywalala dhukarrlili. Ga
wiripuwurruy yolŋuymalaŋuymarrtjina
gulk-gulkmaraŋalamarwat guḻwirri, ŋunhi
marrtjina dhärraꞌtharra dhukarrkurru. Bala
walala marrtjina dhukarrlilina rulwaŋdhurruna
marr ga dhu ga ŋunhi donkey gayanhꞌthakurru
marrtji.† Gawiripu yolŋumala ganamarrtjina
gumurrkurru, ga wiripuwurrumala dhuḏikurru
ganamarrtjina.

9Ga bitjarra walala marrtjina ŋunhi
yatjunminanydja,
“Yo yo-o-oy! Hosanna! Godmarrkapmirri,

dhuwala ŋanapurru ŋuli ga wokthun yana
nhuŋu!

Dhuwalana ŋayi gamarrtji Godkala
yäkukurru.
Ŋayi ŋunhi Godthu ŋanya yänguŋala, ga
dhuwana ŋayi rälinamarrtjina.✡

10Yo, Napurru ga dhiyaku galkurruna, ŋunhi Rom
dhu buna boŋguŋu, ŋunhi nhanukala,
limalaŋgu bäpawa baman'puy King
Davidkala, napurrunydja ŋunha Romnha
ŋanya ganamärr-ŋamathirri ga ŋunha
napurrunydja ganamärr-ŋal'yurruna.

† 11:8 11:8 Rom walalaŋgu gana ŋorrana walala dhu bitjan
goŋmirriwa yolŋuwa gumurr-ŋamathirri. ✡ 11:9 11:9:Psalms
118:26

God, ŋunha djiwarrꞌŋura nhenydja dhuwala
yindi!”

11Ga ŋunhiwalala Djesu gamalthunamirri
mala nhakuna bunana ŋunhala Godkala
Buṉbuŋura bala ŋayimarrtjina nhäŋa-nhäŋalana
ḻiwꞌmaraŋalana, bukmak yana ŋunhimungurr
malanha ŋunhilidhi ḻoluŋura, ŋunhimarrtjina
dhärrana ḻiwꞌmaraŋala. Bala walunydja ŋunhi
gulŋiyinana, bala ŋayi Djesuy gunharrayurruna
ŋunhidhi buṉbu bala roŋiyinanamarrtjina balana
Bethanylilina, walala nhanŋu 12malthunamirri
mala.
Djesuywaŋana dharpanha ḏälyu dhärukthu
(Matthew 21:18-19)

12Gawiripuŋuynhawaluy djaḏawꞌyunamirriy
Djesu gamalthunamirri mala nhanŋumarrtjina
beŋuru Bethanyŋuru balana Jerusalemlilina. Ga
gandarrŋura bala Djesu djaṉŋarrthinana.

13Bala ŋayi nhäŋalana dharpa dhärrana gana
galiꞌŋura dhukarrŋura. Ŋunhiyinydja dharpa
balanya nhakunamuthirꞌ. Ga marrtjina ŋayi
galkithina dhakalkumaḻŋꞌmaranharawa yurru
bäyŋuna. Yo, marwattja dharrwa gana gorruŋala
yurru dhakalnydja bäyŋu, bili bäyŋu nhakuna
walunydja borumthinyarawa.

14Bala ŋayi Djesuy ḏälyu dhärukthuwaŋana
ŋurukiyi dharpawa bitjarrana, “Bäyŋuna dhu
yolŋuy bulunydja nhokuŋu dhakal ḻuki!” bitjarra.
Gawalalanydja ŋunhimalthunamirriymalaŋuy

nhanukala ŋäkulana ŋanya balanyalili waŋanhalili.
Djesuy ḏarrtjalkkuŋalaGodku BuṉbuDhuyu
(Matthew 21:12-17; Luke 19:45-48; John 2:13-22)



Mark 11:15 xciii Mark 11:17

15Bala Djesu gamalthunamirri mala nhanŋu
marrtjina wäŋgaŋalana balana Jerusalemlilina.
Ga bulunydja ŋayimarrtjina balana nhakuna
Godkalana Dhuyulili Buṉbulili. Ga ŋunhilidhi
djinaga ḻoḻuŋura, yolŋuymalaŋuymarrtjina
warrakanmalanha wuŋuḻiꞌyurruna. Ga wiripu
walala gana bilmaranhamina ŋunhilidhi rrupiya.
Ga wiripuŋuy yolŋuymalaŋuywalala gana
rrupiyamalanha buku-djulkmaranhamina ŋunhi
walala gana wiripunydja goŋ-djuḻuḻꞌꞌyurruna,
manaŋinamanapara. Bala ŋayi Djesuy walalanha
bukmaknha yana dhawaṯmaraŋala beŋurudhi
mungurrŋuru, djalkthurruna ŋayimarrtjina
walalaŋgu balaꞌpala, rrupiyamanapara ga
nhinanhawuymala walalaŋgu.‡

16Ga gulmaraŋala ŋayi gana yolŋunhamala
girriꞌŋuru gänhaŋuru, ŋunhiwalala gana
ŋunhatjarradhi djinagaꞌwurru ḻäy-djulkmarama
dhuyukurrumarrtji.

17Bala ŋayi Djesuy gana walalanha
marŋgikuŋalana bukmaknhana yana bitjarra,
“Bamanꞌ ŋäthili ŋayi Godwaŋana nhanukala
djawarrkmirriwala yolŋuwala ŋayi dhuwukirri
dhäruk djorraꞌlili bitjarra, ‘Godku Buṉbu dhu ga
dhärra bukmakku bäpurruwa yolŋuwa
buku-ŋalꞌyunarawa.’ Ga nhumanydja ga djambi
dhuwali Buṉbunha, yanapi dhuwali
‡ 11:15 11:15: Ga bitjarra walalanydja gana buku-djuḻkmaraŋala
rrupiyanydja. Dhuwali nhumanydja ŋanꞌRome rrupiyamärraŋala,
ga rälina gurrupara Jewwa rrupiya bitjarra, marr ga walala
dhu ŋuruŋudhi wuŋuḻiꞌyun ŋunha buŋgawanha mala ŋunhi God-
kalaŋaŋuruDharrpalguBuṉbuwa. Yurruwalala ganaŋunhiŋunhiliyi
Godkala Dharrpalŋura Buṉbuŋura nhakuna djäma.

ḻuŋꞌthunamirriwamanaŋamirriwa buṉbu.”✡
18Ga ŋunhi ŋurruḏawalaŋuy ga

rom-marŋgikunhamirriywalala ŋäkula ŋanya
Djesunha ŋunhi nhä ŋayiwaŋana, bala walala
mirithina ŋayaŋu-yätjinana. Bala walala marrtjina
waŋanhaminana ḻarruŋalamanapara dhukarrku
nhaltjan walala dhu buma Djesunha
dhiŋganhamaramamurrkaykuma, yurru walala
gana barrarina nhanŋu bili bukmak yolŋumala
ganamirithinamärr-maŋmaŋdhurruna nhanŋuwuy
marŋgikunharawa, bala ŋayi Djesu ŋunha yolŋu
malaŋanha gana walalanhamarŋgikuŋalana.

19Ga ŋunhiwalu nhakuna gulŋiyina bala walala
marrtjinana Djesu gamalthunamirri mala
nhanŋu beŋuru Jerusalemŋuru balana
Bethanylilina.
Ŋäŋꞌthurruna Godnhamärr-yuwalkthinyamirriy
ŋayaŋuy
(Matthew 21:20-22)

20-21Ga djaḏawꞌyunamirriy waluy ŋayi Djesu ga
malthunamirri mala nhanŋu roŋiyinana balana
Jerusalemlilina. Ga gandarrŋurawalala
djulkmaraŋala ŋunhiyi dharpa ŋunhi ŋayi Djesu
gana waŋana nhakuna ḏälyu dhärukthu. Ga
walalanydja ŋunhi ganyimꞌthurruna, bili walala
nhäŋala dharpa räwaknha gana dhärrana,
dhiŋganhawuy, beŋuru bili marwatŋuru ga
baṯ-ŋayathaŋala ŋunha gurrkurr. Bala ŋayi Petery
dhäruknha guyaŋana Djesunha ŋunhi nhaltjarra
ŋayi gana waŋana ŋurukiyi dharpawa. Bala
Peternydja waŋana bitjarrana, “Marŋgikunhamirri,
✡ 11:17 11:17:Isaiah 56:7; Jeremiah 7:11

dhuwalina ŋunhi dharpanydja räwaknha ga
dhärra, dhiŋganhawuynha, ŋunhi nhe ḏälyu
dhärukthuwaŋa!”

22Ga ŋayi Djesu bitjarra waŋana, “Nhuma dhu
Godnhamärr-yuwalkthirri.

23Ga ŋuli nhuma dhu yuwalkkuma
märr-yuwalkthirriwarrpamꞌthu yana ŋayaŋuy, ga
yaka nhakunamärr-djuḻkthun, nhumanydja dhu
waŋa dhuwala bukuwäŋa ŋayi dhu rurꞌyun bala
gapulili moṉuklilina ḻupthun. Ŋayinydja dhu
Godthu giṯmaramana yana ŋunhiyinydja buku.✡

24Yo, yaka walala moŋunydja. Ŋunhi nhuma
dhu yuwalkkuma yanamärr-yuwalkthirri,
nhenydja ŋäŋꞌthurru ŋanya bawalamirriwa, ga
ŋayinydja dhu gurrupan yana nhuŋu.

25-26Ga ŋunhi nhe dhu bukumirriyama,
ŋurruŋunydja ŋathili guyaŋi: Ŋuli nhuna yolŋuy
nhakuna ŋayaŋu-miḏikuŋala,marrtji ŋathili ga
buni nhanŋu ga bäy-ḻakaraŋuna, yakana guyaŋi
nhe dhumarrtji nhanŋumarimirri. Ga ŋuli nhe
dhu bitjandja djäma, ŋayinydja dhu Godthu
bäy-ḻakaramana nhuŋunydja nhämalanha yätjkurru
ŋunhi nhe gana djäma. Nhenydja walalaŋgu ŋathili
bäy-ḻakaraŋu, ga yorruna bukumirriyaŋu
Godkalanydja.”✡
Ḏilkurruwurruy gana dhä-birrkaꞌyurruna Djesunha
(Matthew 21:23-27; Luke 20:1-8)

27Ga ŋunhiwalala bunana Jerusalemdja bala
dhunupana walala gulŋiyinana baladhi ḻoḻulili
ŋunhi gana dhärrana Godku Dharrpal Buṉbu. Ga
✡ 11:23 11:23:Matthew 17:20; 1 Corinthians 13:2 ✡ 11:25-26
11:25-26:Matthew 6:14-15

walalanydja ŋurruḏawalaŋumala ga Jewwa
ŋurru-warryunamirrimala ga
rom-marŋgikunhamirrimala bunana nhanŋu,

28bala walala gana dhä-birrkaꞌyurrunana
Djesunha, “Go, ḻakaraŋu dhunupa napurruŋgu,
yolthu nhuna waŋana dhiyaku buṉbuwa
ḏarrtjalkkunharawa? Yolthu nhuna
waṉa-nhirrpara?”

29Yurru ŋayi Djesunydja marŋgithina ŋayaŋuwa
walalaŋgu. Bala ŋayi bitjarrana
buku-bakꞌmaraŋala, “Ŋarra ŋathili nhumalanha
dhu ŋäŋꞌthun. Nhuma ŋathili ŋarraku ḻakaraŋu, ga
yorruna ŋarra dhu nhumalaŋgunydja ḻakarama.

30Marŋgi nhuma Johngu, ŋunhi
Buku-ḻupmaranhamirri yolŋu? Yolthu ŋanya ŋunhi
waṉa-nhirrpara yolŋuwawalalaŋgu
buku-ḻupmaranharawa? Godthu, wo yolŋuy?”

31Bala walala gana bitjarrana waŋanhamina,
“Way, nhaltjan limurru dhu buku-bakmarama
nhanŋu? Ŋunhi limurru dhu bitjan waŋa, ‘Godthu
ŋanya ŋunhiwaṉa-nhirrpara’ bitjarra, ga ŋayi dhu
Djesu bitjan waŋa, ‘Ga nhaku nhuma ŋunhi
nhanŋu Johngu bäyŋu nhakunamärr-yuwalkthinya
dhärukku?’

32Ga ŋunhi limurru dhu bitjandja waŋa, ‘Yolŋuy
malaŋuy ŋanya ŋunhiwaŋana ŋurukiyi djämawa,’
bitjandja, walalanydja dhu yolŋumala
maḏakarritjthirrina, bili walala marŋgi ŋunhi
dhuwala Johndja Godku djawarrkmirri yolŋu.”

33Bala walala bitjarrana buku-bakmaraŋala,
“Bäyŋu napurru dhuwala marŋgi!”
Ga yorruna ŋayi Djesu walalaŋgu

buku-bakmaraŋala bitjarra, “Ŋarranydja dhu

yakana nhumalaŋgu ḻakarama yolthu ŋarranha
nhakuna waṉa-nhirrpara.”

12
Djesuy ḻakaraŋala dhäwumayaliꞌmirri
dhakal-djägamirriwalaŋawuy
(Matthew 21:33-46; Luke 20:9-19)

1Ga beŋuruyi Djesuy nhakuna bulu waŋana
ŋurikiwurruŋgu ŋurruḏawalaŋumirriwa ga
rom-marŋgikunhamirriwa ga Jewwa
ŋurru-warryunamirriwamalaŋuwa. Ga bitjarra ŋayi
ŋunhi dhäwunydja ḻakaraŋala gamꞌ
mayaliꞌmirriyaŋalana, “Waŋganydhuwaluy
wäŋa-waṯaŋu yolŋu djälthina ŋayi dhu dhakal,
wuḻuymuŋthinya ḻämu-nhirrpan. Yo, ŋurruŋunydja
ŋathili ŋayi ḻerrꞌyurruna wäŋa gaykarraŋguŋala,
dharpa gulk-gulkthurruna, bala ḻoḻuna botjaŋala.
Ga balaꞌpala ŋayi djäma yaŋara garramatlili
milꞌŋuwa nhinanharawa. Ga djambakaꞌ ŋayi yindi
nhirrpara ŋurukiyi dhakalku nhakuna wiyikaꞌwa.
Bala ŋayi yolŋunhanamalamärraŋala
djägamirrinhamala, marr ga walala dhu ga djäga
ŋurukiyi dhakalku. Ga yalalaŋumirriy ŋunhi dhu
dhakal borumdhirrinydja bala walala dhu
barrkuwatjkumana ŋurukiyiwäŋa-waṯaŋuwa.
Manymak, bala ŋayi ŋunhiwäŋa-waṯaŋu
marrtjinana barrkulilina wäŋalili.✡

2Ga ŋunhi ŋayiwalu gilitjina dhakalgu
gulkthunarawanydja bala ŋayi ŋuruŋiyi
wäŋa-waṯaŋuy yänguŋalana nhanŋuwuy
djämamirrinha,marr ga ŋayi dhumarrtji
✡ 12:1 12:1:Isaiah 5:1-2

dhakal-djägamirriwalawalalaŋgalawalala dhu
dhakal mala nhanŋu gänaŋꞌmarama beŋurudhi
gätniꞌŋuru.

3Ga ŋunhi yolŋuywalala nhäŋala ŋanya bala
walala ŋayathaŋala go bumara ŋanya bala
ŋurrkaŋalanawarraŋullilina goŋ-waŋarana.

4Ga bulu ŋayi yänguŋalawiripuŋunha
djämamirrinha. Gawalala dhakal-djägamirriymala
ŋanya gana bumaramaŋguꞌ-yupmaraŋala ga bäy
ŋunhi djetji dharrwathina, ga buluna walala
ŋanya goramirriyirrinydja. Bala walala ŋanya
dhawaṯmaraŋalana goŋ-waŋara.

5Ga bulu ŋayi yänguŋalawiripuŋunhanydja
djämamirrinha. Gawalalanydja ŋunhi
murrkaykuŋalana bumara. Bulu ga bulu gana
ŋunhi balanyanydja nhakunamaḻŋꞌthurruna.
Wiripunydja walala djämamirrinha bumara yana,
ga wiripunha walala bumara rakunyguŋalana.

6Yo, ga waŋganynha gana ŋunhi yolŋu nhakuna
nhinana, gäthuꞌmirriŋu nhanŋu, ḏirramu, ŋunhi
ŋayi ganamirithina nhanŋumarr-ŋamathina. Ga
bitjarrana ŋayi ŋunhi guyaŋananydja, ‘Ŋunhi ŋarra
dhu dhuwala gäthuꞌmirriŋunha ŋarrakuwuy ŋarra
yänguma,walalanydja dhu ŋunhi nhanŋu
nhakunamakmakthunna bala buthuru-bitjuna
nhanŋu.’

7Bala ŋayi yänguŋalana nhanŋuwuy ŋayi
gäthuꞌmirriŋunha baladhi. Ga ŋunhiwalala
dhakal-djägamirriy nhäŋalanydja ŋunhiyi
gäthuꞌmirriŋunha bala walala waŋanhaminana,
‘Way, walala nhäŋuwalala dhuwala!
Dhuwalanydja ŋayi gäthuꞌmirriŋunhana
moriꞌmirriŋuy yänguŋala. Ga yalalaŋumirriynydja

ŋunhi dhumoriꞌmirriŋu dhiŋguŋunydja bala
ŋayina dhu ŋunhi boŋguŋunydjamänŋu nhä
malanha nhanukuŋu. Go, limurru bumana
dhiŋganhamaramana nhanŋu
gäthuꞌmirriŋunhanydja,marr ga dhu ŋunhi
bukmaktja nhämalanha limurruŋguna.’

8Bala walala ŋayathaŋalana ŋanya, ga bumarana
ŋanyamurrkayꞌkuŋalana yana. Bala walala
nhanŋu rumbalnydja ŋurrkaŋalanawarraŋullilina
ḏiltji-ḏuwaṯthurruna ŋurukiyi ḻoḻuwa
dhakalmirriwa.”

9Bala ŋayi Djesuynydja dhä-birrkaꞌyurrunana
ŋunhi ḏilkurruwurrunha bitjarrana, “Nhaltjana
nhumanydji ga guyaŋa? Nhaltjana ŋayi dhu
ŋuruŋiyiwäŋa-waṯaŋuynydja yolŋuy guyaŋa ŋunha
dhakal-djägamirrinhamalaŋunha? Ŋunhi ŋayi dhu
marrtji yana bala bumana rakunygumana ŋunhi
dhakal-djägamirrinhamala. Bala ŋayi dhu ŋunhiyi
wäŋa dhakalmirri gurrupanwiripuwurrunhana
yolŋunhamala djägawa.

10Bili muka nhuma dhuwalamarŋgimirri ŋunhi
ŋunha Godkalanydja Djorraꞌŋura ga bitjan dhärra,
‘Waŋgany ŋunhi guṉḏawalala djämamirriymala

ŋurrkaŋala bili walala yätjkurru ḻakaraŋala.
Yurru ŋunhiyi guṉḏa ŋamakurruna galꞌŋu, ga
ŋunhiyi ŋayi djalkirinydja.

11Ga Godthu ŋayipi ŋunhimärraŋala bala
manymaknha ḻakaraŋala.

Gamirithirri ŋunhimaŋutji-wutthunamirri!’ ”✡
12Gawalalanydja ŋunhi ḏilkurruwurruynydja

dharaŋalana yana ŋunhi ŋayi Djesuy gana
✡ 12:11 12:10-11:Psalms 118:22-23

walalanha nhakuna dhunupamirriyaŋala
ŋuruŋiyi dhäwuy. Gamirithina walala
ŋayaŋu-yätjina. Ga djälthinawalala gana Djesuwa
ŋayathanharawana,walala dhu ŋanya dharruŋgulili
galkan. Yurru walala gana ŋunhi yolŋuwa
malŋuwa barrarina, bala yänawalala
wäŋgaŋalana.

Yolŋuymayaliꞌ-bilkthurruna Djesunha doyꞌku yäku
tax
(Matthew 22:15-22; Luke 20:20-26)

13Ga beŋuruyi Jewwa ŋurru-warryunayŋu
ḻuŋꞌthurruna Pharisees mala ga King Herodku
ḻunduꞌmirriŋumala. Bala walala yänguŋalana
ŋunhiyi yolŋunhamala balana Djesuwalana
mayaliꞌgänharawanawanha balaŋu ŋayi dhu ŋula
yätjamawaŋa,marr ga walala dhumari nhanŋu
djäma.

14Bala walala waŋanana nhanŋu Djesuwa
bitjarrana, “Marŋgikunhamirri, bukmak napurru
dhuwala marŋgi nhuŋu, nhe ŋuli ga dhuwala
manymak yana djäma, ga waŋa nhe ŋuli ga
yuwalkkuma yana dhunupa. Ga dhunupa yana
nhe dhuwala mala-djarrꞌyunamirri yolŋu, bili
nhe ŋuli ga djäma rrambaŋiyama bukmakku yana,
ŋaḻapaḻmirriwa ga yaka ŋaḻapaḻmirriwa. Ga Godku
dhäruk nhe ŋuli ga yuwalkkuma yana
marŋgi-gurrupan. Go ḻakaraŋu napurruŋgu, nhä
ŋunhi dhunupa napurruŋgu Jewwa bäpurruwa
napurru dhu ga rrupiya buku-ruŋanmarama
Rome-buygu Governmentku yäku tax, ŋunhi
walala buŋgawa nhakuna ŋurikiyiwäŋawa
ŋarakawa?”

15Ga ŋayinydja ŋunhi Djesumarŋgithina
walalaŋgu ŋayaŋuwa. Ga ŋunhi ŋayi dhu
bitjarranydja waŋana, “Nhäku nhuma ga
birrka'yurruna bitjan nhakuna nhuma dhu
gaṯmarama ŋarranha nhumalaŋguwuy dhärukkala?
Rrupiya walala ŋarrakala gurrupulu ŋarramaku
nhäma.”

16Bala walala gurruparana nhanukala
Djesuwala waŋgany ŋaraka. Ga nhäŋala ŋayi, bala
waŋanana bitjarrana, “Yol dhuwala wuŋuḻi ga
yäku dhiyala rrupiyaŋura ŋarakaŋura?”
Gawalalanydja buku-bakmaraŋala,

“Dhuwalanydja wuŋuḻi ŋayina Caesar ŋunhi ŋayi
buŋgawana Rome-buygu Government-ku!”

17Bala ŋayi Djesunydja bitjarrana waŋana,
“Gatjuy, roŋamaraŋu nhämalanha ŋunhi nhanŋu
Caaesar-ku. Ga nhä ŋunhi nhanŋu Godku,
biyakiyi bili nhanŋu roŋanmaraŋu gurrupulu.”
Ga bukmakthuna ŋanya ŋunhi ŋäkulana

dhäruktja bala ganyimꞌthurrunana, bili ŋayi
buku-bakmaraŋalawalalaŋgu djambatjthu
dhärukthu.
Djesunhawalala dhä-birrkaꞌyurruna
rakunymirriwa yolŋuwa
(Matthew 22:23-33; Luke 20:27-40)

18Gawiripunydja yolŋumala beŋuru
Sadduceesŋuru ŋunhiwalala ŋuli gamarŋgikunha
yolŋunhamalaŋunha, ŋunhi boŋguŋu dhu bäyŋu
yolŋumala dhiŋganhaŋuruwalŋathi. Ga
balanyamirriynha walala birrkaꞌyurruna
mayaliꞌ-gäŋala Djesunha. Ga bitjarra walala ŋunhi
nhanŋuwaŋananydja,✡
✡ 12:18 12:18:Acts 23:8

19 “Marŋgikunhamirri, bitjarra ŋunhaMosesthu
wukirri Godkuŋu rom, gamꞌ. Ŋunhi dhu yolŋuy
miyalknhamänŋu, ga dhiŋguŋu ŋayi dhu
nhakuna walkurmiriw yana, bala nhanukala
yukuyukumirriŋuynha dhu ŋunhimiyalknha
mänŋu. Ga yalalaŋumirriymaṉḏa dhu ŋunhi
yothunydja nhakunamaḻŋꞌmaraŋu, nhanŋuna
dhu ŋurukiyi rakunygu ḏirramuwa.✡

20Ga nhämirri dhuwala, ŋan? Dharrwawalala
gana ŋunhi nhinana, seven wäwamanydjimala. Ga
ŋayi ŋathili ŋaḻapaḻyuwäwamirriŋuymärraŋala
miyalknha bala dhiŋgaŋalana, ga bäyŋu ŋayi ŋunhi
ŋuruŋiyimiyalkthu ŋula yothu nhanŋu
gurrukanha.

21Bala malpuraynydja muka ŋunhimiyalknha
märraŋala yana romgu nhakunamalthurruna.
Bala ŋayinydjamuka ŋunhi dhiŋgaŋala,
yothumiriw yana.

22Ga balanyana gana ŋunhimaḻŋꞌthurruna
bukmakku yana walalaŋguwäwaꞌmanydjiwa
mala. Ga bukmakwalala gana ŋunhi nhakuna
romgumalthurruna, ga bukmakthu walala ŋunhi
märraŋalanydja ŋunhiyinydjamiyalknha. Ga
bukmak yana walala ŋunhi dhiŋgaŋala
yothumiriw yana. Ga dhä-dhuḏitjnha ŋayi ŋunhi
miyalktja nhakuna dhiŋgaŋalana.

23Ga dhiyakuna napurru dhu nhunanydja
dhuwala dhä-birrꞌkayun: Ŋunhi dhu boŋguŋu
Godthu yolŋunhamala walŋakuŋu dhiŋganhaŋuru
ŋunhala djiwarrꞌŋura, ga ŋunhi dhu boŋguŋu ŋunhi
wäwamanydjimala ga ŋunhidhimiyalk nhakuna
✡ 12:19 12:19:Deuteronomy 25:5

dhiŋganhaŋuruwalŋathi, ga yolkuna ŋayi dhu
ŋunhi boŋguŋumiyalktja, bili bukmakkala yana
walalaŋgala ŋayi gana ŋunhi nhakuna
nhinananydja?”

24Ga ŋayinydja Djesu bitjarrana waŋana,
“Bukmak yana nhuma dhuwala djarrpiꞌ. Bäyŋu
yana nhuma dhuwala Godku dhärukku yuwalktja
marŋgi, ga bäyŋu nhumamarŋgi nhanŋu
ganydjarrgu.

25Ga ŋunhi dhu boŋguŋu yolŋumala walŋathi
dhiŋganhaŋuru, ŋunhiyinydjawalala dhu boŋguŋu
balanya nhakuna Godku dhäwumirrimala,
djiwarrꞌpuynha yolŋumala. Walalana dhu gi
bäyŋunydja nhakuna boŋguŋumärranhamirri
ŋunhalanydja. Bukmaknha yolŋumala dhu
ŋunhalanydja djiwarrꞌŋurawaŋganynha yanamala.
Bäyŋuna dhu gi yolŋumala dhawuꞌnhirrpanmirri
miyalknha ga bulu dhu gi märranhamirri.

26Nhumanydja ga dhuwala bitjan guyaŋa
yanapi dhu bäyŋu yolŋunydjamala walŋathi
dhiŋganhaŋuru. Guyaŋinawalala ŋunhi dhäwu
Moseskuŋu ŋunhala Godkalanydja dhuyuŋura
djorraꞌŋura: ŋunhi ŋayi nhäŋala gurthaꞌ
dharpaŋura, ŋunhi God gana waŋana nhanukala
bitjarra. ‘Ŋarranydja dhuwala God walalaŋgu
Abrahamgu Isaacku ga Jacobgu.’✡

27Yaka ŋayi bitjana waŋanha ŋunhi ŋayi
balanyamirriy yana waluy walalaŋgu God.
Ŋanydja bitjarra ŋayiwaŋana, bili ŋayi God
walalaŋgu beŋuru bili ga dhiyaku bala waluwa,
bili walala ga nhinana Godkalana, yaka walala
✡ 12:26 12:26:Exodus 3:6

rakunymirri. Yätjkurru nhumalaŋguŋu dhuwali
guyaŋanhawuy.”

Märr-ŋamathiGodku gamärr-ŋamathi yolŋuwa
(Matthew 22:34-40; Luke 10:25-28)

28Ga ŋunhala gana nhinana waŋgany
rom-marŋgikunhamirri yolŋu, buthuru-bitjurruna
ŋayi gana ŋunhi Djesuwa. Ga bitjarra ŋayi gana
ŋunhi guyaŋananydja: ŋunhi ŋayi Djesuy nhakuna
manymak yana walalaŋgu dhäruk
buku-bakmaraŋala Sadduceeskumala. Bala ŋayi
ŋäŋꞌthurruna ŋanya Djesunha bitjarrana, “Nhä
dhuwala ŋurruŋunydjamirithirri galꞌŋu Godku
Rom?”

29Ga Djesu buku-bakmaraŋala bitjarra,
“Dhuwala ŋunhi ŋurruŋunydja rom ŋunhi Godkala
djorrayꞌ ga ḻakarama bitjan gamꞌ.
‘Ŋäkuwalala manymakkuŋu, nhuma Israelpuy

yolŋuymalaŋuy!
God yana dhuwala ŋayipi ŋurruŋunydja,

limurruŋgu Godku ŋayiwaŋgany.
30Ŋuruŋu bala märr-ŋamathi nhanŋu

djinagaꞌpuyyuna ŋayaŋuy,
ga bukmakthu yana nhokala
dhäkay-ŋänharay, ga guyaŋanharay.

Gamärr-ŋamathi Godku bukmakthu yana
nhokala ganydjarryu.’✡

31Ga dhuwala ŋayi ŋunhiwiripunydja rom
balanya bili nhakuna ŋunha ŋurruŋu rom,
dhuwalana gamꞌ:
✡ 12:30 12:29-30:Deuteronomy 6:4-5

‘Gatjuy, märr-ŋamathina ŋunhiwiripuwurruŋgu
yolŋuwa biyaku bili nhakuna nhe ŋuli ga
märr-ŋamathirri nhuŋuwuy nhe.’

Dhuwalana ŋunhimärrmanyꞌtja rommänḏanha
bulunydja wiripuy romdu bäiŋu dhiyala
djuḻkthuna.”✡

32Bala ŋayi ŋunhi rom-marŋgikunhamirri yolŋu
bitjana waŋa, “Yuwalk dhuwaliyinydja! God
yana dhuwala ŋayiwaŋgany. Dhunupa yana nhe
dhuwali bitjarra waŋana ŋunhi ‘Bäyŋu dhuwala
ŋulawiripunydja God, ŋayipina yana waŋganynha,
ga bilina!’✡

33Dhika limurru dhu gamanymakkuma yana
nhanŋu Godkumärr-ŋamathirri. Yuwalk yana
limurru dhu ga nhanŋumärr-ŋamathirri, ŋuruŋu
yana djinagaꞌpuyyu limurruŋgiyingala ŋayaŋuy.
Ga bitjan bili nhanŋumärr-ŋamathirri
limurruŋgiyinkala dhäkay-ŋänharay, ga
guyaŋanharay. Ga bitjan bili märr-ŋamathirri
limurruŋgiyingala ganydjarryu. Ga bitjandhi bili
limurru dhu ga ŋunhiwiripuŋuwa yolŋuwa
märr-ŋamathirri, nhakuna limurru ŋuli
märr-ŋamathirri limurruŋguwuy limurru.
Dhuwaliyina ŋunhi rommaṉḏanha ŋurruŋu
nhakuna limurruŋgu. Yo, djuḻkmaramana ŋayi ga
dhuwalaŋuwuynydjamunathaꞌpuynydja rom,
dhuwalana ŋunhiwiripunydja mala rom
munathaꞌpuynydja, ŋunhi nhä balaŋu limurru
munhdhurr-gurrupulu, wo bathulu ŋuli
warrakanꞌ ✡munhdhurr-gurrupanarawa.”✡
✡ 12:31 12:31:Leviticus 19:18 ✡ 12:32 12:32:Deuteronomy 4:35
✡ 12:33 12:33:Hosea 6:6 ✡ 12:33 12:33:Hosea 6:6

34Ga ŋunhi ŋayi Djesuy ŋanya balanyawuynydja
ŋäkula ŋunhi ŋayi djambatjthu dhärukthuwaŋana
ŋunhiyidhi ḏirramu, bala ŋayi bitjarrana nhanŋu
buku-bakꞌmaraŋala, “Bäiŋu nhe ganha därranha
barrku dhipuŋuru, ŋuliŋuru yuwalkŋuru romŋuru
Godkalaŋaŋuru.”
Ga bäyŋuna ŋunhi bulunydja ŋula yolŋumala

buku-ḏuwaṯthunawaŋanharawa nhanŋu Djesuwa,
bili walala gana barrarirri nhakuna ŋanyawalala
dhu dhä-birrka'yurruna buluna.✡

Maŋutji-dhunupayanhawuy dhuwala yolŋuKing
Davidkala yarraṯaŋuru
(Matthew 22:41-46; Luke 20:41-44)

35Ga balanyamirriy ŋayi gana Djesuy baḏak
walalanhamarŋgikuŋala yolŋunhamalaŋunha
ŋunhilidhi Godkala Dhuyuŋura Buṉbuŋura. Ga
bitjarra ŋayi ḻakaraŋalanydja, “Marŋgimuka nhe
dhuwala ŋunha Davidtja gana nhinana ŋäthili
yana bamanꞌ. Nhaltjan nhumalaŋgala
marŋgikunhamirriy ŋuli gana dhuwala lakaraŋala,
ŋunhi GodkuMaŋutji-dhunupayanhawuy ŋayi dhu
Davidkala gäthumirriŋu ḏirramu yana?*

36Yo, ŋäthili dhuyu-wukirripuy David
ŋayipinydja, duwala dhäruk Dhuyu-Birrimbirryu
dhäruk-gurrupara bitjarra:
‘Godwaŋana ŋarrakalaŋawala ŋurruḏawalaŋuwala

bitjarra,

✡ 12:34 12:28-34:Luke 10:25-28 * 12:35 12:35 King David
ŋunhi yindi ŋurruḏawalaŋuŋayimaḻŋthunŋäthili baman', bala yalala
dhiŋgama. Dhurrwaraŋuru 1000 dhuŋgarra djuḻkthun, bala dhuwali
ŋunhiMaŋutji-dhunupayanhawuy yolŋu, Djesu, ŋayimaḻŋthun.

Go rälinamarrtji, ga dhiyalana nhini
ŋarrakalana dhunupaꞌŋurana,marr ga
nhenydja dhu ŋunhi galki ŋarrakalana,
ga bäy ŋarra dhumiriŋunha nhuŋu
galkirrinhamarama, bala nhenydja
dhu ga ḻuku-gorrumanawalalaŋgalana.’✡

37aGa ŋanyanhanydja ŋunhi gäthumirriŋunha
ḏirramunha ŋayi Davidthu gana ḻakaraŋala
‘ŋurruḏawalaŋu’. Nhakuna ŋunhi Davidkala
yarraṯaŋuru ŋurruḏawalaŋuthina nhanŋu
Davidku?”
Rukitjthinya rom-marŋgikunhamirriwa bunana
yolŋuwamalaŋuwa
(Matthew 23:1-36; Luke 20:45-47)

37bGa dharrway gana ŋunhi yolŋuymalaŋuy
ŋäkula ŋanya Djesunhanydja dhäruk ga
ŋoy-djulŋithinamirrithirrina.

38Ga baḏak ŋayi gana ŋunhi Djesuynydja
nhakunamarŋgikuŋalawalalanha, bala ŋayi
bitjarrana waŋana, “Way, djäga nhumalaŋguwuy
nhuma gi, ŋuruku rom-marŋgikunhamirriwa
walalaŋgu! Dhuwala walala ŋuli ga
yindikunhamirri, ga girrinyꞌtja walala ŋuli
nhirrpana weyinmirithirri, marr ga dhu yolŋuy
mala nhämawalalanha bala wokthuna
walalaŋgu ga bitjan waŋa, ‘Yo, nhämirriway
yolŋu,’ bitjan, ŋunhiwalala ŋuli doꞌlili marrtji.

39Ga ŋunhiwalala ŋuli buṉbulilimarrtji
buku-ŋalꞌyunarawa, wo ŋathamirrililiwäŋalili,
walalanydja ŋulimanymakkuna yana

✡ 12:36 12:36:Psalms 110:1

nhinanhawuygu ḻarruma,marr ga dhu yolŋuy
malaŋuy nhämawalalanha baladhi.

40Yurru walala ŋuli ganhamanaŋinya bala'nha
mala buku-gurthapuymiyalkkumalaŋuwa. Ga
dhäŋuru beŋurudhi bala walala ŋulimarrtjinya
ŋunha buṉbulili bala nhinanha ga
bukumirriyanha, weyin ŋupanna,marr ga dhu
yolŋuymalaŋuywalalanhamanymak ḻakarama.
Yurru ŋayinydja dhu boŋguŋu ḏirramunhamala
balanya bili walalanha Godthumirithi yana
dhä-girꞌyurru yätjpuynydja.”

Buku-gurthapuyyu gurruparawarrpamꞌ
nhanukuŋu rrupiya Godkala
(Luke 21:1-4)

41Ga beŋuruyinydja ŋayi gana Djesu gumurr
nhinana baladhi bili ŋunhiwanhami gana rupaꞌ
rrupiyapuy dhärrana ŋunhala ŋunhi Godkala
Dhuyuŋura Buṉbuŋura. Nhäŋala ŋayi gana
yolŋunhamala wiripuꞌwiripunha walala
marrtjina rrupiya galka-galkara baladhi rupaꞌlili.
Ga ḻukunydjay yolŋuymalamarrtjina galkara
yindi rrupiya.

42Ga bulunydja ŋunhi buku-gurthapuynha
miyalk bunana, ga gurrupara ŋayi ŋunhimärrmaꞌ
nyumukuṉinymirithirri ŋaraka rrupiya, yaka
yindi.

43Bala ŋayi Djesunydja buku-wäthurruna
nhanukalaŋawamalthunamirriwamalaŋuwa
bitjarra, “Dhuwalanydja ŋarra dhu dhunupana
nhumalaŋgu ḻakaramana: dhiyaŋumiyalkthu
gurrupara warrpamꞌ, djuḻkmaraŋala gana ŋunhi

bukmaknha ḻukunydjanha yolŋunhamalaŋunha
munhdhurr-gurrupanaŋuru.

44Dhiyaŋuwurruy ḻukunydjay yolŋuymalaŋuy
walala gana gurrupara ḻukunydjaŋurruwalalaŋgu.
Yurru ŋayinydja dhiyaŋunydjamiyalkthu
warrpamꞌ yana rrupiya gurrupara
nhanŋuwuynydja ŋayi ŋathawa.”

13
Djesuy ŋäthilimirriyaŋala ḻakaraŋalamari ŋurukiyi
Dhuyuwa Buṉbuwa
(Matthew 24:1-2; Luke 21:5-6)

1Bala Djesu gamalthunamirri mala nhanŋu
marrtjina dhawa-dhawaṯthurruna beŋuru ŋunhi
Godkalaŋaŋuru Dhuyuŋuru Buṉbuŋuru. Bala
waŋganydja yolŋuwaŋana bitjarra, “Way
Marŋgikunhamirri, nhäŋu ŋathili dhuwala, ḻatju
dhuwala buṉbu,Nhäna dhuwala guṉḏanydja
malanha yindimirri mirithirri, muka?”

2Ga Djesunydja waŋana bitjarrana, “Dhuwala
nhuma ga nhäma ḻatju buṉbu, dhuwalanydja dhu
bakthurru. Ga bäyŋuna dhu bulunydja dhiyala
dhärri. Bala ḻukunydjamala dhu ŋoylilina galkirri.”
Djesuy gana ḻakaraŋala nhalayaku dhu boŋguŋu
walu dhä-dhawarꞌyurru
(Matthew 24:3-14; Luke 21:7-19)

3Bala walala ŋunhi Djesu gamalthunamirri
mala nhanŋumarrtjinana balana bukulilina
yäkuliliOliveslili ŋunhimaṉḏa gana nhänhamina
Godku Dhuyu Buṉbu, ga ŋunhilidhiwalala gana
ŋunhi nhinananydja. Bala walala guwatjmara

ŋanya Djesunha Petery, Jamesthu, Johndhu, ga
Andrewy bala dhä-birrkaꞌyurrunana,

4 “Marrkapmirri, ŋathili napurruŋgu ḻakaraŋu
dhunupayaŋu, nhä nhe gana ḻakaraŋala. Nhätha
dhu yolŋuy dhuwala buṉbunha bakmara, ga
nhaliynha napurru dhu boŋguŋu ŋunhi
marŋgithinydja?”, bitjarra.

5Ga ŋayi Djesu waŋana, “Djägawalala marrtji,
marr ga dhu yaka nhumalanha yolŋuy
mayaliꞌ-bilkthun.

6Dharrwa yolŋunydjamala dhu boŋguŋu
yäkukala ŋarrakala buni ga biyaku ḻakaranhamirri,
‘Ŋarranydja dhuwala Maŋutji-dhunupayanhawuy
yolŋu,’ ga dharrwanhana yolŋunhawalala dhu gi
ŋunhi boŋguŋumayaliꞌ-bilkthurru.

7Gamaripuynydja nhuma dhu boŋguŋu
ganydjarrnydja ŋäku. Ga dharrwa yolŋumala
dhu boŋguŋu buni bala dhäwu-gänhamirrina
wiripuŋuwuynhamaripuy. Yurru nhumanydja
dhu yaka ŋoy-gärri ŋurukiyimala dhäwuwa, ŋan?
Maripuynydja nhuma dhu gi dhäwu nhakuna
ŋäku yana, galkilili ga barrkulili, yurru
ŋunhiyinydja bäyŋu yana dhawarꞌyunamirri walu.

8GaWaŋgany bäpurru yurrumari buni
wiripuŋuwa bäpurruwa. Gawaŋganybuy
ŋurruḏawalaŋupuywäŋapuymari buni wiripuŋulili
wäŋalili. Bala dhu ŋunhiwäŋanydja dhuwala
marrmarryurruna, biṉḏa-barrꞌparryurruna. Ga
ŋathanydja dhu dhawarꞌyurruna bawalamirriy
waluy, ga yolŋunydja dhumirithina djaṉŋarrdhi.
Ga biyaku ŋayi dhu ŋunhi boŋguŋunydja
maḻŋꞌthurru gam: Nhakuna ŋulimiyalkthu
ŋurru-djirrꞌyunna ŋämaꞌŋamana rerri yothupuy

dhawal-guyaŋanhawuy.
9Djäganawalala nhumalaŋguwuy nhuma, marr

ga nhumala dhu ga girri'ŋamathirrina nhinana.
Yolŋunydjamala nhumalaŋgu dhu
ŋurru-bilꞌpilyurru bili nhuma ŋuli ga ŋunhi ŋarraku
malthun. Ga ŋayathulu nhumalanha walala dhu
gi bartjunmaraŋuna nhumalanha ŋunhala
buṉbuŋura. Ga dhärranhamaraŋu nhumalanha
walala dhu bura yana gumurrlili buŋgawawala ga
Governmentkala yolŋuwalamalaŋulili, ga
balanyamirriynha nhe boŋguŋu gi ŋarranhanydja
ḻakaraŋu yolŋuwalamala.

10Yo ŋurruŋunydja dhu gi dhuwala bukmakthu
bäpurruy dhäwu ŋathili ŋamakurru ŋäku.

11Yo, yolŋuynydjawalala dhu nhumalanha
boŋguŋu ḏapmaraŋuna bala gäŋuna
dhä-birrkaꞌyunarawana, yurru nhumanydja dhu
yakana warguyurru nhalayaku nhuma dhu
waŋi. Ŋayina dhu ŋunhi Dhuyu-Birrimbirryu
nhumalanha dhäruk-gurrupuluwaŋanharawa.✡

12Gawäwaꞌmanydji dhu bunhamirri
rakunygunhamirri yana. Ga biyaku bili dhu
bäpaꞌmirriŋuy buŋu nhanŋu djamarrkuḻiꞌnha. Ga
djamarrkuḻiꞌ dhu boŋguŋu ŋapa-bilyurru
ŋäṉḏiꞌmirriŋuwa ga bäpaꞌmirriŋuwa, yolŋunhana
maṉḏaŋgu ŋuriŋi dhu goŋ-gurrupulu dhiŋganarawa.

13Ga dharrwana yolŋunydjamala dhu
nhumalaŋgumaḏakarritjthi, bili nhuma ŋuli ga
malthun ŋarraku. Ga ŋunhi nhe dhu gi ḏäl yana
dhärri ga yaka djawaryurru, ŋayinydja dhu
Godthu nhuna walŋakuŋuna.”✡
✡ 13:11 13:9-11:Matthew 10:17-20; Luke 12:11-12 ✡ 13:13
13:13:Matthew 10:22

Yätjkurrunydja dhumaḻŋꞌthurru Godkala Dhuyuŋura
Buṉbuŋura
(Matthew 24:15-28; Luke 21:20-24)

14Ga baḏak ŋayi gana ŋunhi Djesunydja waŋana
bitjarra, “Dhikayi yätjkurru yanamirithirri dhu
boŋguŋumaḻŋꞌthurru. Ga dhärrinydja ŋayi dhu gi
Godkala Dhuyuŋura Buṉbuŋura ŋunhalana
Jerusalem, ga dhärranawanhami ŋunhidhiwäŋa
yätjkurrukumana, bili nhakuna Godkalanydja
nyinyaŋ'thunamirri. Ŋuli nhe gana nhäŋala
dhuwala dhäwu, bala gi birrka'yurri ŋanya
dharaŋulu.” Ga baḏak yana Djesu nhakuna gana
waŋana, “Ŋunhi nhuma dhu balanyawuynydja
nhäŋu, ŋunhinydjawalu dhä-dhawarꞌyunamirrina.
Ga ŋunhi nhuma Judeapuynydjamala yolŋu ŋunhi
nhuma dhu nhäŋu balanyapuynydja, rurꞌyurru
bala waṉḏina yana ŋunha bukumirrililina
wäŋalili.✡

15Ga ŋunhi nhe gamarrtji-marrtji nhokiyingala
wäŋaŋurawarraŋulkurru, yakana waṉḏi ga gulŋiyi
djinagaꞌlili ŋula nhakumärranharawa.

16Ga ŋunha nhe ga ḏiltjiŋura nhina, yakana
waṉḏi nhokala wäŋalili girriꞌwa, bondina bala
waṉḏi.✡

17Ga gumurr-ḏäl ŋunhi ŋurukiyimiyalkku
yothumirriwa ga yothu yalŋgimirriwamalaŋuwa
balanyamirriynydja waluy.

18Bukumirriyaŋu Godkala, marr ga dhu ŋunhi
gumurr-ḏälnydja rommaḻŋꞌthurru
balanyamirrinydja waluy, ŋunhiyinydja ŋayi
✡ 13:14 13:14:Daniel 9:27; 11:31; 12:11 ✡ 13:16 13:15-16:Luke
17:31

gumurr-yalŋginawaṉḏinharawa ŋurukiyi nhakuna
yolŋuwa.

19Bili dhuwaliynydja ŋunhimari dhu boŋguŋu
maḻŋ'thurruna yindina yanamirithirrina ŋunhi
ŋayi bäyŋu balanyayi ŋäthilimaḻŋthunana ŋuruŋu
bala waluy ŋunhi God-thu ŋurru-djirr'yurruna
ŋamaŋamayurruna dhuwala wäŋanha
munathanha, yäna bili dhuwalana, ga dhäŋuru
beŋuruyi bala ŋayi dhu ŋunhi yakana bulunydja
balanyayi mari maḻŋ'thuna.✡

20Ga ŋunhi ŋayi dhu Godthu bäyŋu nhakuna
mari gulmaraŋu, yolŋunydjamala dhu
warrpamꞌnha yana dhiŋguŋu. Yurru Godthu
nhakuna bilina nhanŋuwuynydja yolŋunha
malaŋunha gänaꞌmaraŋalana, ga bäyŋu ŋayi dhu
nhäŋuwalalanha rakunylili bala gurririkuŋuna,
marr ga walala dhuwalŋathi.

21Ga ŋunhi boŋguŋu yolŋu biyaku waŋi,
‘Dhuwalana napurru bilinamaḻŋꞌmaraŋalana
ŋunhiMaŋutji-dhunupayanhawuy yolŋunha,
dhuwalina ŋayi.’ Nhumanydja yaka yana
märr-yuwalkthi. Ga ŋunhiwalala dhu biyaku waŋi,
‘Ŋunhana bala ŋayi, ya ŋunha,’ yaka yana
märr-yuwalkthi.”

22Dharrway yolŋuy boŋguŋu gi ḻakaraŋu biyaku,
“Ŋarra dhuwala Godkuŋu
Maŋutji-dhunupayanhawuy yolŋu.” Gawiripunydja
dhu biyaku waŋi. “Ŋarra dhuwala djawarrkmirri
yolŋu,” yurru walala dhu gi ŋunhi nhumalanha
mayaliꞌ-gäŋu. Ga ŋayaŋu-ganyimꞌthunamirri
walala dhu gi ŋunhi rommala djäma. Ga biyaku
✡ 13:19 13:19:Daniel 12:1; Revelation 7:14

walala dhu gi guyaŋi, ‘Go, limurru
bawa-gurrupan dhuwala Godku
mala-djarrꞌyunaŋu yolŋunhamalaŋunha.’ Yurru
gulkuruna walala dhu gi ŋunhi boŋguŋunydja
nhakuna djäma.

23Gatjuy Djäganawalala nhumalaŋguwuy
nhuma! Dhuwalanydja ŋarra ga ḻakaramana
nhumalaŋgu,marr ga dhu ŋunhiyinydjawalu
buni, nhumanydja dhu ga girriꞌ-ŋamathirrina
nhini ŋunhilidhi.”
Ŋunhiyi Yuwalknha Galꞌŋu Yolŋu dhu roŋiyi räli
munathaꞌlili
(Matthew 24:29-31; Luke 21:25-28)

24Ga bulunydja ŋayi Djesuy bitjarrana
ḻakaraŋala gamꞌ, “Ga dhäŋuru ŋunhi yindiŋuru
mariŋuru,
‘walunydja dhumunhaꞌyurru

ga ŋaḻindinydja dhu bäyŋuna bulunydja
baḏayalaꞌmirriyi.✡

25Ga ganyunydja mala dhumarrtji boŋguŋu
burrulꞌyurruna djiwarrꞌŋuru

ga nhämalanha ganydjarr ŋula nhaku
djulpankumalaŋuwa ŋunhi djiwarrꞌŋura
dhu ḻarryurrunamarrtji,

dhawaṯmaraŋunawalalanha dhu ŋunhi
wäŋaŋurumala walalaŋgala.’✡

26Ga beŋurudhinydja yolŋuymalaŋuy dhu
nhäŋuna ŋarranha ŋunhi Yuwalknha Galꞌŋu
Yolŋunha. Yarrgupthurru ŋarra dhu djiwarrꞌŋuru
räli gäpaḻaḻyu. Ga bukumakthu yolŋuy dhu
✡ 13:24 13:24:Isaiah 13:10; Ezekiel 32:7; Joel 2:10,31; 3:15; Revela-
tion 6:12 ✡ 13:25 13:25:Isaiah 34:4; Joel 2:10; Revelation 6:13

nhäŋuna ŋarranha djeŋarraꞌmirri ga
ganydjarrmirri.✡

27Bala ŋarra dhu djuyꞌyurruna yolŋunha
malaŋunha djiwarrꞌŋuru Godku dhäwumirrinha
mala, walala dhu boŋguŋu ḻuŋꞌthurru ŋarrakuŋu
mala-djarrꞌyunawuynydja yolŋunhamalaŋunha
dhuwala buku-ḻiwꞌmaramamarrtji nhina, beŋuru
dhimurruŋuru ga ŋurrkama bärraꞌlili ga dhipuŋuru
bala ḻuŋgurrmaŋuru ga yäna bili ga dhalathaŋlili
wapthun.”
Gumurr-ḏälyuwaluy gamaŋutji-ḻakaramaDjesuwa
roŋiyinyarawa
(Matthew 24:32-35; Luke 21:29-33)

28Ga baḏak yana ŋayi gana ŋunhi Djesunydja
waŋana bitjarra, “Ŋunhi nhuma ŋuli nhäma
marwat dharpanha galaḏarꞌyunawuy
nhumanydja ŋulimarŋgithirrina ŋunhi
dharratharramirrinydja walu galkina.

29Yo, ŋunhi nhuma dhu balanyawuynydja
nhäma, ŋunhiyinydja ŋunhi gumurr-ḏälyu romdhu
gamaŋutji-ḻakaramana ŋarrakuwalumarrtji
gilitjirrina.

30Dhuwalanydja ŋarra dhu dhunupa yana
nhumalaŋgu ḻakarama! Dhipuŋuru ŋurrukŋuru,
dhuwali nhuma boŋguŋu gi walŋa yana nhini, ga
nhäŋu yana nhuma dhu boŋguŋu balanya
gumurr-ḏäl rommaḻŋꞌthunawuy.

31Yo, nhämala bukmak dhu boŋguŋu
dhawarꞌyurru. Ŋunha djiwarrꞌ ga dhuwala
munathaꞌ, dhawarꞌyurru dhu boŋguŋu. Yurru
dhäruktja ŋarraku dhu bäyŋu dhawarꞌyurru,
✡ 13:26 13:26:Daniel 7:13; Revelation 1:7

ŋunhiyinydja dhu gi dhärrana yanaweyinŋumirrina,
dhawarꞌyunamiriwnha.”
Bäyŋu dhuwala yolŋumarŋgi nhanŋu
gumurr-roŋiyinyarawawaluwa
(Matthew 24:36-44)

32Ga bulunydja ŋayi Djesu waŋana bitjarra,
“Bäyŋu dhuwala ŋulawaŋgany yolŋumarŋgi
ŋarrakuwaluwa roŋiyinyarawa. Ŋunha Godku
dhäwumirrimala djiwarrꞌpuy bäyŋumarŋgi. Ga
ŋarrapi dhuwala bäyŋu yanamarŋgi. Ŋayipi yana
dhuwala Bäpaꞌmirriŋu ŋarrakumarŋginydja, ga
bilina.✡

33Gatjuy, gaḏamandhiwalala ŋorrinydja, bili
nhumanydja bäyŋumarŋgi ŋurukiyinydja
nhakuna waluwa.

34Dhuwala ŋarra dhu dhäwu nhumalaŋgu
ḻakaramamayaliꞌmirri: Waŋganydhuwaluy
wäŋa-wataŋuy yolŋuy gunharrayurruna
nhanŋuwuy ŋayiwäŋa balamarrtjinana barrkulili
wäŋalili. Gawaŋananydja ŋayi djämamirriwala
malaŋuwala,walala dhu ga djäma, ga djäga
nhanukalaŋawa nhakumalaŋuwamanymakkuma
yana. Ga waŋana ŋayi dhurrwara-djägamirrinha
walalanha walala dhu gi dhukarr-nhäma yana,
ga gumurr-roŋiyi ŋayi dhu.✡

35Ga bäyŋuwalala ŋunhi nhakunamarŋgi
nhaliy waluy ŋayi dhu gumurr-roŋiyi. Maku ŋayi
dhuwalu gulŋiyinyaray buni nhämaku
gandarryumunhay, nhämakumunhagumirri.
Yow, walala, nhumanydja dhuwala balanyana
nhakuna ŋunhi djämamirri yolŋumala, ga bäyŋu
✡ 13:32 13:32:Matthew 24:36 ✡ 13:34 13:34:Luke 12:36-38

nhuma dhuwala marŋgi nhätha ŋarra dhu roŋiyi
räḻi. Gatjuyꞌ, nhumanydjamarrtji girriꞌ-ŋamathina.

36Dhukarr-nhäŋuwalala nhininydja, nhakuna
ŋunhi yolŋu dhurrwara-djägamirri ŋuli ga nhina
yana dhukarr-nhäma,marr ga ŋayi dhu bäyŋuna
nhunamaḻŋꞌmaramanydja wawulili.

37Dhuwala ŋarra dhuwaŋa nhumalanha,
bukumaknha yolŋunhamalaŋunha, ‘Gatjuy
djäganawalala manymakkuna, dhukarr
nhänharay.’ ”

14
Ḏilkurruwurru ganawaŋanhamina nhaltjanwalala
dhu Djesunha ŋayathama
(Matthew 26:1-5; Luke 22:1-2; John 11:45-53)

1-2Yo, bala ŋunhi ŋurruḏawalaŋumala ga
rom-marŋgikunhamirrimala ḻuŋꞌmaranhamina
bala walala gana waŋanhaminana nhaltjan walala
dhu Djesunha nhakuna ŋayathama, yurru gayul,
bili walala ganamirithina yana djälthinawalala
dhu dhiŋganhamaramana ŋanya, bala bitjarrana
walala waŋanhaminanydja, “Way, galkun limurru,
bili rom limurruŋgu ga dhuwala yindi nhakuna
marrtji. Walala balaŋu yolŋumala limurruŋgu
maḏakarritjthi, bili walala nhakuna nhanŋu
Djesuwa djälmirithirri.”
Ga ŋunhiwalala bitjarranydja waŋanhamina bili

ŋunhimärrmaꞌna yana walunydja bala
ŋunhiyinydja dhu rom ŋurruꞌdjirryunna ŋunhi
Ḻäy-djuḻkmaranhamirriWalu ga wiripu rom yäku
Bilkpilk Dämba. Ga ŋuruŋiyiwaluy walala ŋuli
guyaŋanhawalalaŋguwuywalala ŋaḻapaḻmirrinha

gurruṯumirrinhamala, ŋunhiwalala
gunharraꞌyurruna wäŋa yäku Egypt.✡
Miyalkthu rarryurruna buŋgan bäwꞌDjesuwala
(Matthew 26:6-13; John 12:1-8)

3Ga Djesu gana nhinana ŋunhalawäŋaŋura
Bethany, ŋatha gana ḻukana Simongala wäŋaŋura.
Ŋäthilinydja gana Simon nhinana rerrimirri,
burrunhdhiyayꞌ ŋanya ŋuli ganha bunha. Yurru
ŋayi ŋunhi bilina nhakunamanymaknha.
Ga yaka weyinmiyalktja muka baladhi

gulŋiyina goŋ buthuḻumirri, yurru guṉḏapuy ŋunhi
djämapuy. Ga gäŋalanydja ŋayi gana buŋgan bäw,
yurru buŋgandja ŋunhimirithirri latju, rrupiya
yindimirri. Ga ḻapmaraŋala ŋayi ŋunhi ḏämbu
buthuḻu, bala rarryurrunana buŋgan bäw
Djesuwalana ḏämbulili.

4Ga yolŋuymalaŋuy ŋanyawaŋana bitjarra,
“Nhaku nhe dhuwala buŋgan bäw djalkthurruna?

5Nhe balaŋu dhuwali sellingnha rrupiyawa
yindiwa, ga rrupiyanydja balaŋu nhe ŋunhi
gurrupanara ŋunha gurrupuruŋuwa yolŋuwa
malaŋuwa.”

6Bala ŋayi Djesu waŋanawalalaŋgu bitjarrana,
“Gunharrayurruna ŋanyawalala. Yaka walala
nhanŋumaḏakarritjthi. Dhuwala ŋayimanymak
nhakuna djäma ŋarraku.

7Ŋunhanydja ŋunhi gurrupuruŋu yolŋumala
dhu gi nhinina nhumalaŋgalana dhiyala biyaku
bili, ga balanyamirriynydja nhuma dhu boŋguŋu
walalanha guŋgaꞌyurrunamarrtji. Yurru
✡ 14:1-2 14:1-2:Exodus 12:1-27

ŋarranydja dhu dhuwala nhumalaŋgala yaka
weyin nhini, gurriri ŋarraku dhuwala walu.✡

8Dhuwala ŋarra dhu boŋguŋu dhiŋguŋuna bala
walala dhu ŋarraku rumbalnydja märrkitjkuŋuna.
Ga dhiyaŋu ŋunhimiyalkthu rarryurruna
ŋarrakala dhuwala buŋgan bäw, ŋunhiyinydja ŋayi
ŋäthilimirriyaŋala ŋarraku rumbalnha. Ga
manymaknha dhuwali mirithiri ŋayi bitjarra
djäma.

9Ŋäkuwalala ŋarranha. Dhuwalanydja ŋarra
nhumalaŋgu yuwalk yana ga ḻakarama. Ŋunhi
boŋguŋu yolŋumala dhumarrtji ḻakaranhamirrina
dhuwala dhäwu buku-ḻiwꞌmaraŋuna, ga ŋäku yana
walala dhu boŋguŋu dhuwalaŋuwuy
miyalkkalaŋawuy dhäwu, ŋunhi nhä ŋayi ŋarraku
djäma nhakunamanymak gäthura. Ga dharrwana
dhu ŋunhi nhanŋu yolŋumala nhakuna
marŋgithi.”
Judasthu gana dhukarr ŋama-ŋamayurrunaDjesuwa
(Matthew 26:14-16; Luke 22:3-6)

10Ga dhäŋuru beŋuruyi ŋayi ŋunhiwaŋganydja
yolŋu yäku Judas Iscariottja beŋuru ŋurrukŋuru
ŋunhi 12-ŋurumalthunamirriŋurumarrtjinana.
Yo, bunana ŋayi ŋunhi ŋurruḏawalaŋuwamalaŋuwa,
marr ga ŋayi dhu goŋ-gurrupan Djesunha.

11Ga ŋunhiwalala ŋuruŋuwurruydhi
ḏilkurruwurruy nhakuna ŋäkulanydja bala walala
ŋoy-ŋamathinana. Bala walala
dhawuꞌ-nhirrparana ŋanya bitjarrana, “Ŋuli nhe
dhu Djesunha goŋ-gurrupan napurruŋgala,
ŋanapurrunydja dhu nhuna wuŋuḻiꞌyunna
✡ 14:7 14:7:Deuteronomy 15:11

ŋunhiŋuwuydhi.” Bala ŋayi Judastja marrtjinana,
bala gana dhukarrkuna ḻarruŋala nhaltjan ŋayi
dhu Djesunha walalaŋgala gurrupan.

Djesuy gamalthunamirriymala gana ḻukana ŋatha
Ḻäy-Djuḻkmaranhamirriywaluy
(Matthew 26:17-25; Luke 22:7-14,21-23; John
13:21-30)

12Ga bitjarra bili ŋuruŋuwaluy
ŋurru-djirrꞌyunamirriy waluy ŋunhi Jewwala
Romŋura,walala ŋuli dämba ŋomana ŋuruku romgu
yäkuwa Rurrkrurrkku Dämbawa, ga wutthuna
walala ŋuli bembinha romgu yäkuwa
Läy-djuḻkmaranhamirriwaWaluwa. Manymak, ga
balanyamirriy bili yana waluy, walala ŋuli
malthunamirriy malaŋuywaŋanha ŋanya
Djesunha bitjana, “Wanhami wäŋaŋura napurru
dhu ŋathanydja ŋunhi Ḻäy-djuḻkmaranhamirriwa
ŋäthilimirriyama?”

13Ga ŋayi Djesu waŋana nhanukalaŋawa
malthunamirriwamaṉḏaŋgu bitjarra, “Gatjuy
marrtjinamaṉḏa balana Jerusalemlilina. Ga
ŋunhi nhuma dhu bunanydja bala nhuma dhu
nhämana ḏirramunha ŋayi dhu ga ḻambarryu gäma
rupaꞌmirri gapu. Gamalthun nhuma dhu
nhanŋu, ga ŋunhi ŋayi dhu gulŋiyirri balaꞌlili,
malthun yana nhuma dhu nhanŋu.

14Ga ŋunhala djinagaꞌ nhuma dhu bitjan waŋa
buŋgawanha ŋurukiyi balaꞌwa, ga bitjanna nhuma
dhu nhanŋu ḻakaramanydja gamꞌ, ‘Way, ŋunha
Marŋgikunhamirriy ŋäŋꞌthurruna wanhami linyu
dhu Ḻäy-djuḻkmaranhamirriwa ŋatha ŋamaꞌŋamayun,



Mark 14:15 cxxi Mark 14:19

marr ga ŋanapurru dhu nhakuna ḻuka, ŋayipi ga
malthunamirriy mala nhanukala?’

15Bala ŋayi dhu ŋuruŋiyi buŋgaway
maŋutji-gurrupanna ŋunhana ŋunhi garrwarꞌnha
balaꞌpala, bilina ga dhärrana, bäkiwa limurruŋgu,
ga ŋunhalana nhuma dhu ŋunhi ŋathanydja
limurruŋgu ŋamaꞌŋamayun.”

16Bala dhunupana yanamaṉḏa ŋunhi
malthunamirrinydja marrtjinana. Ga ŋunhi
maṉḏa Jerusalemdja bunana, ga
maḻŋꞌmaraŋalanydja, ŋunhiyi bili yana nhaltjarra
ŋayi gana Djesuymaṉḏaŋgala ḻakaraŋala. Ga
ŋunhalanydjamaṉḏa ŋunhi
Ḻäy-djuḻkmaranhamirriwanydja ŋathana
ŋamaꞌŋamayurrunana. Ga goŋ-dhawarꞌyurruna
maṉḏa bala bunana Djesuwana.

17Ga ŋunhimarrtjina walunydja gärrina bala
Djesu gamalthunamirri mala nhanŋu ŋunhi
12-tja marrtjinana baladhina wäŋalili.

18Ga ŋunhiwalala marrtjina ŋathanydja ḻukana,
bala ŋayi Djesu waŋanana bitjarrana, “Yuwalk
yana ŋarra dhu dhuwala nhumalaŋgu ḻakarama.
Dhuwala gamꞌ dhiyala ŋurrukŋura ŋunhi limurru
marrtji dhuwala ŋatha ḻuka rrambaŋi,waŋganydja
yolŋu dhu ŋarrakumulkuruyirrina,” bitjarra.✡

19Bala malthunamirrinydja mala nhanŋu
galŋa-yätjinana ŋuruŋiyi dhärukthu nhanukala,
bala walala dhä-birrkaꞌyurruna ŋanya bitjarrana,
“Way, yolthu way ŋarramukaMarrkapmirri?”
bitjarra.

✡ 14:18 14:18:Psalms 41:10

20Bala ŋayi Djesu bitjarrana waŋana,
“Waŋganydhu dhipuŋuru ŋurrukŋuru ŋatha linyu ga
rrambaŋi ḻupmarama rupaꞌlili, ŋunhidhina yolŋu
dhu dhuwala mulkuruyirri.

21Guyaŋinawalala, ŋarranydja dhuwala Yuwalk
Galꞌŋu Yolŋu dhu dhiŋguŋu ŋunhi Godkala
Dhuyuŋura Djorraꞌŋura ga wukirripuy dhärra. Ga
ŋurukiyi gumurr-gänhamirriwala yolŋuwala dhu
yindi mirithi mari maḻŋꞌthurru. Gamanymaktja
nhanŋu ŋayi balaŋu yaka dhawal-guyaŋanha.”

Djesuymayaliꞌ ḻakaraŋala dämbapuy ga dhakal
wiyikaꞌpuy
(Matthew 26:26-30; Luke 22:14-20; 1 Corinthians
11:23-25)

22Ga baḏakwalala marrtjina ŋunhi ŋathanydja
ḻukana, bala ŋayi Djesuy dämbamärraŋala bala
buku-gurrparana Godkalana ŋurukiyi. Ga
bakmaraŋala ŋayi, bala gurruparanamarrtjina
walalanha. Ga waŋana ŋayi bitjarra,
“Dhuwalinydja ŋarraku rumbal. Maꞌmänŋuna
bala ḻukina.”

23Ga bitjarradhi bili ŋayimärraŋalawiyikaꞌ
rupaꞌmirri, ga buku-gurrpara ŋanya Godnha, bala
ŋayi gurruparana ŋunhiwiyikaꞌtja
malthunamirrinha ŋuḻkthunarawa.

24Bala ŋayi bitjarrana waŋana, “Dhuwala
dhakal wiyikaꞌ ŋarrakumaŋguꞌ, ŋunhi dhu
boŋguŋuwaṉḏi bukmakku yolŋuwa
walŋakunharawa. Ga ŋäthili ŋayi ŋunhi Godthu
wäwunguŋala romwalŋakunharawa bukmakku
yolŋuwa. Dhiyaŋu ŋarrakalamaŋguyꞌ dhu romdja

marrtjinhamaramana, maḻŋꞌthurru dhu
yuwalkkuŋu. Maꞌmänŋuna bala ŋuḻkthurruna.✡

25Ga dhuwalana gamꞌ, bäyŋuna ŋarra dhu
bulunydja nhakuna wiyikaꞌ dhakal ŋuḻkthurru, ga
bäy limurruŋgu dhu boŋguŋu nhini ŋunhala
djiwarrꞌŋura Godkalana romŋurana.”

26Ga dhäŋuru beŋurudhi bala walala ḻiyamarana
manikaynha Godkalana. Bala walala
marrtjinana balana bukulilina Oliveslilina.
Djesuy ḻakaraŋala ŋunhi Peter dhu dhumbalꞌyurru
(Matthew 26:31-35; Luke 22:31-34; John 13:36-38)

27Ga ŋunhiwalala marrtjina wäŋgaŋala bala,
bala ŋayi Djesuy ḻakaraŋalanawalalaŋgu
bitjarrana, “Yalalanydja munhagu nhuma dhu
dhuwalawurrumala ŋarrakuwaṉḏiꞌwaṉḏina,
gunharraꞌyurruna ŋanyanhanydja. Yo, ŋäthili yana
muka ŋunhiwaŋganydhu yolŋuy gana dhäwu
wukirri Dhuyulili Djorraꞌlili bitjarra gamꞌ,
‘Godthu dhu buŋuna dhiŋganhamaraŋuna ŋunhi

warrakan-djägamirrinha,
bala nhanŋu dhu bembinydja mala ✡

ḻatjuwarrꞌyurruna.’✡
28Ŋarranydja dhu dhiŋguŋuna. Yurru buludhi

ŋarra dhuwalŋathi ga ŋurruŋuna djuḻkthurru
nhumalaŋgu, ŋunhalana ŋarra dhu gi nhumalaŋgu
galkurru Galileena. Yo, ŋunhalana nhuma dhu
ŋarranha nhäŋunydja.”✡

29Ga ŋayi Peter waŋana bitjarra, “Ŋarranydja
dhu nhuna bäyŋu gunharraꞌyurru,
✡ 14:24 14:24:Exodus 24:8; Jeremiah 31:31-34 ✡ 14:27
14:27:Zechariah 13:7 ✡ 14:27 14:27:Zechariah 13:7 ✡ 14:28
14:28:Matthew 28:16

marrkapmirri, bäythi dhu ŋunhi dhuwalawurru
mala ḻatjuwarrꞌyurru, yurru ŋarranydja yaka.”

30Ga ŋayinydja Djesu waŋana bitjarra, “Ŋäku
ŋarranhamanymakkuŋu Peter. Dhiyaŋunydja bala
munhagu, nhenydja dhu ŋarraku dhumbalꞌyuna
yurru buku-ḻurrkunꞌmirri, ga yorruna ŋayi dhu
warrakanꞌtja ŋunhi guḻawurrnydja ŋäthi
märrmaꞌmirri.”

31Ga Peter buku-bakmaraŋalawaŋana bitjarra,
“Bäyŋu ŋarra dhu nhuŋu dhumbalꞌyun, bäythi
ŋarra dhu ŋunhi dhiŋguŋu!”
Gawiripuwurrunydja malthunamirri mala ga

bitjarradhi bili waŋana rrambaŋi yana dhäruk.
Djesuy gana bukumirriyaŋala ŋunhalaGethsemane
(Matthew 26:36-46; Luke 22:39-46)

32Ga ŋunhi Djesu gamalthunamirri mala
nhanŋu bunana ŋunhalawäŋaŋura yäkuŋura
Gethsemane, bala ŋayi Djesu waŋanana, “Dhiyala
nhuma galkurru, ŋarra dhu bukumirriyama
Godkala,” bitjarra.

33-34Bala ŋayi gaḏaymarana Peternha, Jamesnha,
ga Johnnha, bala-bitjarrana walala marrtjina. Ga
ŋunhiwalala ganamarrtjinanydja, bala ŋayi
bitjarrana waŋanawalalaŋgu, “Walala, ŋayaŋu
ŋarraku dhuwala mirithina yana ŋonuŋdhina
nhakuna ŋarra dhu dhuwala dhiŋgamana. Dhiyala
walala galkurru, yurru gilipuma ŋorri,” bitjarra.

35-36Gamarrtjina ŋayimärr ŋuli gaŋga, bala
ŋurrkanhaminamunathaꞌlilina bala
bukumirriyaŋalana, “Bäpa, bäyŋu nhuŋu dhuwala
gumurr-ḏälnydja ŋula nhakumalaŋuwa djämawa.
Bäpaꞌ, djältja ŋarra dhuwala nhe dhu

yarrkmarama dhuwalamari ŋarraku. Yurru
ŋarrapinydja dhu dhuwala nhuŋuwuynha yana
djälgumalthun, yakana ŋarrakuwuynydja ŋarra,”
bitjarra ŋayi gana bukumirriyaŋalanydja.

37Ga bunana ŋayi ŋunhili nhanukiyinkalawa
malthunamirriwa gamaḻŋꞌmaraŋalawalalanha
ŋorranhalili. Ga dhirrꞌyurruna ŋayiwalalanha,
bala Peterwa ŋayiwaŋana bitjarrana, “Way,
nhaltjan nhenydja ga dhuwala, ŋorra yana?
Bäyŋu nhuma dhu ŋulamärr gurriri yana
biraꞌyun?*

38Djäga nhumalaŋguwuy nhuma, ga
bukumirriyaŋuwalala gi Godkala marr ga dhu
ŋunhi ŋula yätjkurruy romdhu nhumalanha yaka
birrkaꞌyun, nhumanydja dhu ga dhärra ḏäl yana.
Yurru ŋayaŋunydja nhuŋu ga dhuwali djälthirri
nhe dhu ga dhärra ḏäl yana, yurru rumbalnydja
nhuŋu dhuwali yalŋgithinana,” bitjarra.✡

39Ga bulu ŋayi Djesumarrtjina
bukumirriyanharawa, ga bitjarra bili ŋayi
bukumirriyaŋala balanya bili yana dhäruk.

40Ga rurꞌyurruna ŋayi, bukumirriyanhaŋuru ga
maḻŋꞌmaraŋalawalalanha yakurrlili yana,
yindiynha walalanha yakurryu nhakuna
dhurrparaŋala. Ga ŋunhiwalala
rurꞌyurrunanydja bala goranana, ga bäyŋuna
walala nhanŋu ŋula buku-ruŋanmaranhanydja.

41Ga bulu ŋayi buku ḻurrkunꞌmirri roŋiyina
bukumirriyanharawa. Ga ŋunhi ŋayi
roŋiyinanydja bala waŋanana ŋayi bitjarrana,
* 14:37 14:37: Peternydja ŋunhi wiripu yäku Simon. ✡ 14:38
14:38:1 Corinthians 10:13

“Bilina rurꞌyurruna walala yakurrŋuru!
Walunydja dhuwala gilitjinana, ŋuruŋiyi yolŋuy
dhu ŋarranha goŋ-gurrupanna ŋunhi Yuwalknha
Galꞌŋu Yolŋunhamiriŋuwalana.

42Maꞌ! Rurꞌyurruna walala limurrumarrtjina.
Nhäŋunawalala, dhuwalana ŋayi ŋunhiyi yolŋu
ŋunhi ŋayi guŋgaꞌyurruna walalanha
ŋayathanharawa ŋarraku.”
Djesunhawalala ŋayathaŋalana
(Matthew 26:47-56; Luke 22:47-53; John 18:3-12)

43Ga ŋurruḏawalaŋuymala ga
rom-marŋgikunhamirriymalaŋuy ga Jewwa
ŋurru-warryunamirriymala djuyꞌyurruna
wiripunha yolŋunhamalaŋunha Judasku ŋapawa
malthunarawa. Ga Djesunydja gana baḏak
nhakuna waŋana, bala ŋayi Judastja bunana
ŋapa-malamirrina. Gamarrtjinanydja walala gana
ŋunhimalkarr, ga goŋ yikiꞌmirri mala,
ŋayathanharawa nhanŋu Djesuwa.

44Ga bili ŋayi Judasthu walalaŋgu ḻakaraŋala
bitjarra, “Ŋunhi yolnha ŋarra dhu dhakal wälkuma
ŋunhiyina ŋunhi yolŋunydja nhuma dhu
ŋayathamanydja.”

45Ga ŋunhiwalala bunananydja bala Judastja
marrtjina Djesuwala bala bitjarrana waŋana,
“Marŋgikunhamirri,” bitjarra, bala wälkuŋalana
ŋanya, ga dhakal nhanŋuwälkuma.

46Bala ŋunhiwiripu yolŋumala
djalkiri-dhatharꞌyurruna bala ŋayathaŋalana
ŋanya Djesunhanydja.

47Bala waŋganydhunydja Djesuwala
malthunamirriy yikina dhawaṯmaraŋala bala

yäna buthuruna gulkmaraŋala, ŋurruḏawalaŋuwa
djämamirrinha.

48Bala ŋayi Djesu waŋana baladhi yolŋuwa
walalaŋgu bitjarra, “Nhaku nhuma rälimarrtjina
malkarrnydja? Yaka ŋarra dhuwala maḏakarritj
yolŋu.

49Ŋarranydja gana bitjarra bili walu-ŋupara
marŋgikuŋala yolŋunha ŋunhala Godkala
Dhuyuŋura Buṉbuŋura, ga balaŋu nhuma ŋarranha
balanyamirriy ŋayathanhara, yurru dhuwalana
nhumalaŋguwalunydja. Yo, bitjanmuka ŋayi ga
ŋunhawukirripuynydja dhärra ŋäthiliŋura
Godkalanydja Djorraꞌŋura,” bitjarra ŋayi Djesu
waŋana.✡

50Bala ŋunhi Djesuwamalthunamirri mala
barrarinana bala walala waṉḏi-waṉḏinana,
gunharraꞌyurrunana ŋanyanhanydja baladhina.

51Ga ŋunhilidhi yothu ḏirramu gana
malthurruna nhanŋu Djesuwa,
dhurrꞌthurryunmina ŋayimarrtjina girriyꞌ. Ga
bitjarra bili walala ŋanya ŋayathaŋala.

52Yurru baḏatjurruna ŋanyawalala bala girriꞌna
nhanŋu ŋayathaŋala. Warraŋulnha ŋayi gana ŋunhi
waṉḏinanydjawäŋalili, girriꞌmiriwnha bili ŋayi
mirithina barrarina.
Djesunhawalala gäŋalana dhuyu
rom-djägamirriwalana
(Matthew 26:57-68; Luke 22:54-55,63-71; John
18:13-14,19-24)

53Bala walala gäŋalana Djesunhanydja balana
dhuyu-rom-djägamirriwalawäŋalili. Ga ŋunhilidhi
✡ 14:49 14:49:Luke 19:47; 21:37

walala marrtjina ḻuŋꞌmaranhamina
Ŋurruḏawalaŋumala ga Rom-marŋgikunhamirri
mala ga Jewwa ŋurru-warryunamirrimala.

54Ga ŋunhiwalala gäŋalanydja Djesunha, ga
Peternydja ganamärr barrkukurrumarrtjina
malthurruna bala, baladhi
dhuyu-rom-djägamirriwalawäŋalili, yurru
djuḻuḻꞌdjuḻuḻyurrunamarrtjina bala. Ga gulŋiyina
walala rrambaŋi yana, bala ŋayi
mala-manaparana nhinanamiriŋuwalana
malaŋuwala ŋunhiwalala marrtjina gumurr
ḻithara gurthaŋura.

55Ga ŋunhalanydjawäŋaŋura djinagaꞌ
walalanydja ŋunhi ŋurruḏawalaḻaŋuynydjamalaŋuy
gana dhäwunamaḻŋꞌmaraŋala Djesuwalaŋawuy,
marr ga walala dhu dhä-girꞌyunna ŋanya
yätjkurrupuy djämapuy. Yurru bäyŋuwalala ŋula
nhänydja yätjkurru nhanukala maḻŋꞌmaranha.

56Yo, dharrway yolŋuymalaŋuy
maŋutji-marŋgimirriywalala gana nyäḻ dhäwu
ḻakaraŋala nhanukalaŋawuy, ga dhäwunydjamala
ŋunhiwalalaŋguŋu barrkuwatjthinana.

57Yo, wiripu yolŋumala nhakuna
maŋutji-marŋgimirrimarrtjina bala
nyäḻꞌyurrunana dhäwu ḻakaraŋala

58bitjarra, “Dhuwalanydja napurru ŋäma ŋayi
bitjan waŋa, ‘Dhuwalanydja ŋarra dhu
bakmaramana ŋunha Godku Dhuyu Buṉbu
yolŋuwuŋu goŋbuy dhuḻꞌyunawuy. Ga ḻurrkunꞌthu
waluy wiripuna dhu buṉbu ŋalꞌyurru, ga
ŋunhiyinydja yakana yolŋuwuŋu goŋbuy
dhuḻꞌyunawuy.’ ”✡
✡ 14:58 14:58:John 2:19

59Ga dhäwunydjawalala gana ŋunhi ḻakaraŋala
bäyŋu nhakuna dhunupayinya.

60Bala ŋayi ŋunhi ŋurruḏwalaŋu yolŋu
rurꞌyurruna gumurrŋura yolŋuwalamalaŋuwala,
bala waŋana Djesuwa bitjarrana, “Dhuwala ga
yolŋuymalaŋuy ḻakarama yanapi nhe yätjkurru
djäma. Ŋämamuka nhe ga walalanha? Nhaku
nhe ga dhuwala mukthundja yana dhärra?”

61Yurru ŋayipinydja Djesu bäyŋu
buku-bakmaranha. Mukthurruna yana ŋayi gana
dhärrana. Bala ŋayi ŋunhi ŋurruḏwalaŋuwaŋana
bitjarrana, “Ma', ḻakaraŋuna napurruŋgala.
Nhenydja dhuwala Maŋutji-dhunupayanhawuy
yolŋu ŋan, Godku gäthuꞌmirriŋu?”

62Ga ŋayi Djesu waŋana bitjarra, “Yo, ŋarra
muka dhuwala. Ga yalalaŋumirrinydja nhuma
dhu ŋarranha Yuwalknha Galꞌŋu Yolŋunha
nhäŋuna, ŋunhi ŋarra dhu gi nhini
ganydjarrmirrina, dhunupaŋurana galiꞌŋura
Godkalana ŋunhala djiwarrꞌŋurana. Ga roŋiyi ŋarra
dhu boŋguŋu räli djiwarrꞌŋuru gäpaḻaḻyu.
Balanyalilina nhuma dhu ŋarranha nhäŋunydja.”✡

63-64Bala ŋunhi ŋurruḏawalaŋunydja yolŋu
mirithina yanamaḏakarritjthina, bala girriꞌna
nhanŋuwuy ŋayi barrꞌparrmaraŋala, ga
yatjtjurruna ŋayiwaŋana, “Bilina limurru
dhuwala ŋäkulana ŋanya dhäruktja bukmakthuna
waŋanhawuynydja, ŋunhi dhä-wiripuyinanawaŋana
nhanŋu Godku. Yakana limurru dhu bulunydja
maŋutji-marŋgimirriwuŋu dhäwu ŋäma. Nhaltjana
nhumanydja ga guyaŋaway?” bitjarra.
✡ 14:62 14:62:Daniel 7:13

Ga bukmak yana yolŋumala yoraŋala, “Yo,
bumana ŋanyamurrkayꞌkumana.”✡

65Bala ŋunhiwiripuwurruynydja yolŋuy
malaŋuymarrtjina Djesunha dhupthurrunana.
Ga garrpira ŋanyamelmanydjarrkayꞌ bala
bartjunmaraŋalana, ga waŋanawalala bitjarra,
“Maꞌmaku ḻakaraŋu, yolthu nhuna
wutthurruna?” Bala ŋunhimiriŋuymalaŋuy
Djesunha djawꞌyurrunana, bala walala ŋanya
gana bumarana.

Peter buku ḻurrkunꞌmirri dhumbalꞌyurrunaDjesuwa
(Matthew 26:69-75; Luke 22:56-62; John
18:15-18,25-27)

66-67Ga Peternydja gana baḏak yana
ḻithanmaranhamina. Ga ŋunhilidhi
ŋurruḏawalaŋuwala goḏuŋuramiyalkthu
djämamirriy ŋanya nhäŋala Peternha baladhi, bala
bitjarrana, “Nhenydja dhuwala Djesuwa
malthunamirri muka? ŋurukiyi yolŋuwawäŋapuy
Nazarethpuygu?”

68Ga ŋayi Petery buku-bakmaraŋala bitjarra,
“Yaka dhuwali dhunupa. Bäyŋu ŋarra dhuwala
marŋgi nhäpuy nhe ga dhuwali waŋa.” Bala
dhunupana yana Peter dhawaṯthurruna galiꞌlilina.

69Ga bulu ŋayi ŋuruŋiyi bili miyalkthu ŋanya
Peternha nhäŋala, ga ŋunhilidhi yolŋuwala
malaŋuwala ŋunhimarrtjina dhärraꞌtharrana,
waŋana ŋayi bitjarra, “Dhuwalanydja yolŋu
Djesuwamalthunamirri.”

70Ga ŋayi Peter waŋana, “Bäyŋu! yaka ŋarra!”
✡ 14:63-64 14:63-64:Leviticus 24:16

Ga yaka weyin wiripunydja muka yolŋu
nhanŋuwaŋana bitjarra, “Nhepi yana dhuwali,
dhuwala nhe wäŋapuy Galileepuy.”

71Bala ŋayi Peternydja mirithinana
galŋa-yätjina bala ŋayiwaŋanana bitjarrana,
“Bäyŋu, yaka ŋarramarŋgi. God dhuwala ŋarraku
marŋgi, ga ŋuli ŋarra ga nyäḻꞌyundja, ŋayipina dhu
ŋarranha Godthu dhä-girꞌyurru.”

72Ga dhunupana yana ŋunhi guḻawurrnydja
ŋäthinana, buku-märrmaꞌmirrina. Bala ŋayi Petery
guyaŋanana ŋunhi nhaltjarra nhanukala Djesu
waŋana, “Yorruna dhu guḻawurrnydja
buku-märrmaꞌmirri ŋäthi, nhenydja dhu
dhumbalꞌyurru ŋarraku ḻurrkunꞌmirri.”
Bala ŋayimirithinana yana Peternydja ŋäthina.

15
Djesunhawalala gäŋalana Pilatekalana
(Matthew 27:1-2,11-14; Luke 23:1-5; John 18:28-38)

1Gamunhagumirri bala walala ŋunhi Jewwa
ḏilkurruwurru ḻuŋꞌthurruna bala yoranhaminana
nhanŋu Djesuwa bunharawa
murrkayꞌkunhrawana. Bala walala garrpira
ŋanya Djesunha ŋarambiyana bala gäŋalana balana
Pilatekalana ŋunhi Romangumala buŋgawa. Ga
waŋanawalala Pilatenha ŋayi dhu ŋanya
dhä-birrꞌkayun.

2Bala ŋayi Pilatethu ŋanya
dhä-birrkaꞌyurrunana, “Nhenydja dhuwala
buŋgawa Jewwamalaŋuwa?”
Ga ŋayi Djesu buku-bakmaraŋala bitjarra,

“Dhuwaliyina bili yana dhäruktja.”

3Gawalalanydja ŋurruḏawalaŋuymalaŋuy
ḻakaraŋala Pilatewala bitjarra, “Dhiyaŋu yolŋuy
gana djäma dharrwamirithirri yätjkurru rom
malanha.”

4Bala ŋayi Pilatetja bitjarrana nhanŋuwaŋana,
“Muka ŋäma nhe ga? Ŋunhanydjawalala marrtji
nhuna ḻakaramana ŋunhi yätjkurrubuynha djämapuy.
Bäyŋuna nhe dhu ŋulawaŋanydja?”

5Yurru ŋayipinydja Djesu bäyŋunawaŋanha,
bala Pilatetja nhanŋumirithina yana
märr-maŋmaŋdhurrunana.
Pilatethu yänguŋalanaDjesunha dhiŋganharawnha
(Matthew 27:15-26; Luke 23:13-25; John
18:39—19:16)

6Yo, bitjana bili dhuŋgarra-ŋupana Jew bäpurru
ŋuli ganha buku-manapanminya waŋganygu rom
yäku Ḻäy-djuḻkmaranhamirriwaWaluwa. Ga bitjana
bili ŋayi ŋuli buŋgaway Romanbuyyu
dhawaṯmaranhawaŋganynha yolŋunha beŋuru
dharruŋguŋuru, yolku walala ŋuli Jewmala
djälthinya dhawaṯthunarawa.

7Yo, ga balanyamirriynydja yolŋu yäku
Barabbas gamala nhanŋu gana gulŋiyina
dharruŋguŋura, bili walala ganamirithina yana
mari-bunana Rome-buygu Governmentku
malaŋuwa. Gawiripunha walala ŋuli bunha
dhiŋganhamaranha yana.

8Manymak, walalanydja ŋunhi Jewmala
marrtjina ga ŋäŋꞌthurruna Pilatenha waŋganygu
yolŋuwa dhawaṯmaranharawa ŋunhi gana gärrina
dharruŋguŋura, bitjana walala ŋuli ganha
dhuŋgarra-ŋupanna djäma.

9Bala ŋayi Pilatetja waŋana bitjarrana, “Yolnha
ŋarra dhu dhawaṯmaramanydja? Nhämirri dhuwala
ŋunhi yindi buŋgawa Jewwamalaŋuwa?”

10Yurru ŋayi ŋunhi Pilatetja ŋäthili yanamarŋgi
ŋunhiwalala ŋurruḏawalaŋuymalaŋuy gurrupara
ŋanya Djesunha baladhi nhanukala, bili walala
gana ŋunhimirithinamaŋutji-ḏiyꞌyurruna ŋanya.

11Yurru walalanydja ŋunhi ŋurruḏawalaŋuy
mala gana gurꞌkuryurruna yolŋunhamala walala
dhu Pilatenha ŋäŋꞌthun Barabbasku yana
dhawaṯmaranharawa.

12Ga bulu ŋayi Pilatethu dhä-birrkaꞌyurruna
ŋunhi yolŋunhamala, “Nhaltjan ŋarra dhu
dhuwala yolŋunha, ŋunhi nhuma ŋuli ga ḻakarama
ŋayi dhuwala yindi buŋgawa Jewwamalaŋuwa?”

13Gawalalanydja bukmak yana yatjurruna
waŋana bitjarra, “Buŋuna ŋanya
dhiŋganhamaraŋuna yana! Dhuḻꞌyurruna ŋanya
mälakmaranhawuylilina dharpalili!”

14Ga ŋayinydja Pilate waŋana, “Nhä bili? Nhä
ŋayi nhumalaŋgala yätjkurrunydja djäma?”
Yurru walalanydja ŋunhimirithina yana

yatjurruna ga waŋana, “Buŋuna ŋanya
rakunyguŋuna yana, dhuḻꞌyurruna dharpalilina!”

15Bala ŋayi Pilatetja yoraŋalanawalalaŋgu,
djäl-ŋamathaŋalawalalanha. Bala ŋanya
Barabbasnha dhawaṯmaraŋalana. Gawaŋana ŋayi
Pilate Rome-buygumiriŋuwamalaŋuwala
bartjunmaranharawana nhanŋu Djesuwa. Ga
ŋunhiwalala nhanukala bartjunmaranhaŋuru
goŋ-dhawarꞌyurruna bala ŋayi Pilatetja bitjarrana
waŋanamiriŋuwala, “Gatjuymänŋunawalala
ŋanya bala dhuḻꞌyurruna ŋanya

mälakmaranhawuylilina dharpalili, bala
gunharraꞌyurruna ŋunhiliyina, bäynha ŋayi dhu
dhiŋgama.”
Miriŋuymalaŋuy ganawarkuꞌyurruna Djesunha
(Matthew 27:27-31; John 19:2-3)

16Dhäŋuru beŋuruyimiriŋuymalaŋuymarrtjina
ŋurru-warryurruna Djesunha dhawaṯmaraŋalana
balana wiripuŋulilina goḏulili. Gawäthurruna
walala wiripuwurruŋgumiriŋuwamalaŋuwa,
dharrwa ŋunhimiriŋunydjamuka, baladhina
walala dhawaṯmaraŋala.*

17Ga ŋalꞌmaraŋalawalala nhanukala weyin
mikuꞌmirri girriꞌ nhakuna yindiwa buŋgawawa
girriꞌ. Ga maḻŋꞌmaraŋalawalala ḏirriṯirri bala
dhoṯkuŋalana, djuŋguꞌkuŋalana djäma, bala
ṉiṉꞌmaraŋalana nhanukala ḻiyalilina.

18Bala ŋanyawalala gana warkuꞌyurrunana,
“Dhuwalana ŋayi yindi buŋgawa, Jewwa
malaŋuwa!” bitjarra.

19Bala walala ḻiyana ŋanya bumara dharpay, ga
dhupthurruna ŋanyawalala gana ga
warkuꞌyurrunamanapara, ga
bunꞌkumu-djipthurruna nhanukala
buku-ŋalꞌyurrunamanapara.

20Ga ŋunhiwalala warkuꞌyunaŋuru
dhawarꞌyurruna, bala walala yupmaraŋalana
nhanukala ŋunhimikuꞌmirrinydja girriꞌ bala
nhirrparan nhanŋuwuynha yana girriꞌ. Bala
* 15:16 15:16: Ga ŋunhidhi gana goḏu wäŋa dhärrana ŋurukaladhi
ŋunhi miriŋuy malaŋuy ŋunhala ŋunhi nhanukala Rome-buywala
Governmentkala wäŋaŋura. Ga Latinkurru ŋayi ŋunhi yäku ga
‘praetorium’.

dhawaṯmaraŋalana ŋanya, gäŋalanamarrtjina
dharpalilina.

Djesunhawalala dhuḻꞌyurrunana dharpalilina
(Matthew 27:32-44; Luke 23:26-43; John 19:17-27)

21Ga ŋunhiwalala marrtjina
gumurr-dhawaṯthurruna beŋuru Jerusalemŋuru ga
gandarrŋura bala walala maḻŋꞌmaraŋalana
yolŋunha yäku Simonnha wäŋa Cyrenepuynha.
Gamoriꞌmirriŋu ŋayi ŋunhimaṉḏaŋgu
Alexanderwa ga Rufusku. Bala walala ŋanya
waṉanawarryurruna ga dhäruk-gurrupanmina
ŋanya ŋurukiyi dharpawa gurrukanharawa.✡

22Ga bunana walala wäŋaŋura Golgotha,
mayaliꞌ, ‘ḺiyaŊaraka’.

23Ga ŋunhilinydjawalala gurrupara Djesunha
nhakuna wiyikaꞌ dhakal maŋutji-manapanawuy
mirritjinꞌ yäkumyrrh, marr ga dhu ŋuruŋudhi
burrumunuŋguma ŋanya rumbalnha. Yurru
ŋayipinydja ŋunhi bäyŋu yana Djesuy ŋuḻkthuna
ŋunhidhi dhakal wiyikaꞌ.

24-25Bala walala ŋanya Djesunha
dhuḻꞌyurrunana dharpalilina. Bala
rurꞌmaraŋalana ŋunhi dharpanydja, bala
nhirrparana. Yurru goḏarrꞌmirri yana ŋunhi
ḻäy-bilyunaray. Bala miriŋunydjamala gana
buḻꞌyurruna dopulu girriꞌwamärranharawa.✡

26Bala walala dhäruknhawukirri ŋunhi nhäpuy
ŋanyawalala dhä-girꞌyurruna, bala
dhuḻꞌyurrunana baladhi bukulili dharpalilina,
✡ 15:21 15:21:Romans 16:13 ✡ 15:24-25 15:24-25:Psalms 22:19

ŋunhi Djesu gana gorruŋala. Ga bitjarra gana
ŋunhi barraŋgaꞌyurrunanydja,
“Dhuwalanydja Yindi Buŋgawa Jewwamalaŋuwa.”

27-28Ga bitjarra bili walala ŋunhi
mana-ḏumurrunhamaṉḏanha ŋalꞌmaraŋala,
waŋganynha dhunupaŋulili ga waŋganynha
wiṉꞌkuŋulili nhanukala Djesuwala.✡

29Ga ŋunhi yolŋumalamarrtjina djuḻkmaraŋala
ŋanya, ga ḏabaꞌyurruna ga warkuꞌyurruna
manapara ŋanya. Ga bitjarra nhanŋuwaŋana,
“Way, bemuka nhe dhu dhuwala bakmaramana
ŋunhanydja ŋunhi Godku Dharrpal Buṉbu, ga
buludhi nhe dhu dhuḻꞌyurru ḻurrkunꞌthu waluy?✡

30Go, maku yupmaranhamirri dhipuŋurudhi
dharpaŋuru ga nhepinydja gi walŋakuŋuna nhe!”

31Ga bitjarra bili walala gana ŋunhi
ŋurruḏawalaŋuymala ga rom-marŋgikunhamirriy
mala gana warkuꞌyurruna ŋanya Djesunha. Ga
bitjarra bili walala gana waŋana, “Way, dhuwala
ŋayi gana ŋunhiwiripuwurrunha yolŋunha
malaŋunhawalŋakunha ga bäyŋuna ŋayi gi
dhuwala ŋanyapinya ŋayiwalŋakunhamirri?

32Dhuwala ŋayi gana ‘Maŋutji-dhunupanhawuy’
ḻakaranhamina, Godkuŋu yängunhawuy
ŋäthiliŋuwuy. Gawiripuwurruy yolŋuymalaŋuy
gana ḻakaraŋala yanapi ŋayi dhuwala Yindi
Buŋgawa Jewwamalaŋuwa. Ga ŋuli yuwalktja,
ŋayi dhu yupthun dharpaŋurumarr ga limurru
dhu nhäma bala märr-yuwalkthirrina.”
Gamärrmaꞌ ḏirramumaṉḏa gana ŋunhilidhi

nhakuna gorruŋala rrambaŋiwalala Djesu. Ga
✡ 15:27-28 15:27-28:Isaiah 53:12 ✡ 15:29 15:29:Psalms 22:8;
109:25; Mark 14:58; John 2:19

bitjarra bili maṉḏa gana ŋanya nhakuna
warkuꞌyurruna.
Garray Djesu dhiŋgaŋalana
(Matthew 27:45-56; Luke 23:44-49; John 19:28-30)

33Gawalunydja ŋunhi ḏämbuynhawaluy, ga
munhayꞌnha ŋunhi dhurrparaŋalanydja
warrpamꞌthurruna ŋunhiyi ŋarakanydjawäŋa,
nhakunamunhaguna. Ga gorruŋala gana ŋunhi
munhaꞌnydja yäna bili ga ḻäy-bilyunaray.

34Bala ŋayi ŋunhalanydja Djesu yatjurrunana
nhanukalaŋawurru dhärukkurru yäku Aramgurru
bitjarrana, ““Eloi, Eloi, lema sabakthani?” -
mayaliꞌ, “God ŋarraku, God ŋarraku, nhaku nhe
ŋarraku ḻäy-bilyurrunanydja?”✡

35Ga ŋunhilidhi gana yolŋumala
dhärraꞌtharrana, ga ŋäkulawalala ŋanya Djesunha
yatjunawuynha. Bala walala bitjarrana waŋana,
“Way ŋäkuwalala! Ŋunhanydja ŋayi ga Elijahwa
wäthun.”

36Bala waŋganydja yolŋuwaṉḏina ga yalŋgi
gadharranamärraŋala bala ḻupmaraŋalana bala
dhakal wiyikaꞌlilina. Gamamꞌmaraŋalana
dharpalili bala marrtjina garrwarkuŋalana
Djesuwalana, marr ga ŋayi dhu ŋuḻkthun ŋunhiyi
wiyikaꞌ. Bala ŋayi bitjarrana waŋana, “Bulnha
ŋathili limurru galkun ŋan, ŋayi bäna ŋuli Elijah
yarrgupthurru guŋgaꞌyunarawa nhanŋu.”✡

37Bala ŋayi Djesumirithinana yatjurruna, bala
dhiŋgaŋalana.

38Ga balanyamirriy bili ŋunhala Jerusalem
ŋunhimanydjarrkaꞌ gana gorruŋala Godkala
✡ 15:34 15:34:Psalms 22:2 ✡ 15:36 15:36:Psalms 69:22

Dharrpalŋura Buṉbuŋura ŋunhi gana gungaŋala
ŋunhi dharrpal goḏu yolŋuwalaŋaŋuru,
ŋunhiyinydja yarrarꞌyurrunana, beŋuru bili yana
ḏämbuŋuru ga ŋoylili, bala barrkuwatjthinana.✡

39Ga ŋunhalanydja Golgotha gana yolŋu
dhärrana, ŋurru-warryunamirrimiriŋuwamalaŋuwa,
ga nhäŋala ŋayi gana ŋanya Djesunha beŋuru
ŋoyŋuru gamilma ŋayi nhakuna dhiŋgaŋala. Bala
ŋayiwaŋanana, “Nhänaway! Yuwalk yana ŋayi
dhuwala yolŋu Godku Gäthuꞌmirriŋu,muka?”
bitjarra.

40-41Ga ŋunhiliyi ganamiyalkkurruwurrumala
dhärraꞌdharrana, yurrumärr barrku. Ga ŋunhiyi
miyalk mala ŋuli ganhamalthuna Djesuwa, ga
guŋgaꞌyunna ŋanya ŋunhala Galilee. Yurru
dhiyaŋuwurruymala gamꞌ: MaryMagdalene,
Salome, ga wiripuMary, ŋäṉḏiꞌmirriŋumaṉḏaŋgu
Jamesku ga Josephku, ga dharrwa ŋunhi nhakuna
miyalkkurruwurrumala ŋapawamalthurruna
nhanŋu Djesuwa bala Jerusalemlili.✡
JosephthumärrkitjkuŋalanaDjesunha rumbal
mathirraꞌlilina
(Matthew 27:57-61; Luke 23:50-56; John 19:38-42)

42-43Yo, ga dhiŋgaŋalanydja ŋayi ŋunhi
Djesunydja waluy Friday ḻäy-bilyunaray. Ga
dhäŋuru beŋuruyi bala ŋayi Josephthu guyaŋana
ŋayi dhu Djesunha rumbal yupmaramana beŋuru
mälakmaranhawuyŋuru dharpaŋurunydja. Ga
yolŋunydja ŋayi ŋunhiwäŋapuy Arimatheapuy, ga
bäpurrunydja ŋayi ŋunhi Jewwala ŋurrukŋuru. Ŋayi
ŋunhiyinydja yolŋumanymak yanamirithirri. Ga
✡ 15:38 15:38:Exodus 26:31-33 ✡ 15:40-41 15:40-41:Luke 8:2-3

walalanydja ŋanya ŋuli ganha ŋunhi bukmakthu
rom-djägamirriymalamanymak ḻakaranha, ga ŋayi
gana nhinana dhukarr-nhäŋala ŋurikiyi bili yana
Godku Romgumaḻŋ'thunarawa. Manymak,
yorruna ŋunhiwiripunydja walu djaḏawꞌyurruna
ŋunhinydja Jewwa bäpurruwaNhinanhamirri
Walu, ga ŋayi Josephtja rurꞌyurruna, bala yäna
marrtjinana ŋayaŋu-mulkayꞌnha Pilatekala bala
waŋanana, “Nhaltjan ŋarra dhu ŋunha
Djesunhanydja rumbal märramana?”

44Bala ŋayi Pilatetja ganyimꞌthurruna ŋäkula,
ga bitjarrana waŋana. “Nhä, bilina ŋayi
dhiŋgaŋalana?”
Bala ŋayi Pilate dhäruknha gurrupanmina

baladhi miriŋuwa buŋgawawala bunanharawa
nhanŋu, ga dhä-birrkaꞌyurruna ŋayi bitjarra,
“Nhä, yuwalk ŋayi dhiŋgaŋalanydja?”

45Bala miriŋuwa buŋgaway ḻakaraŋalana
bitjarrana, “Yow, yuwalk yana!” Bala ŋayi
Pilatethu dhayuŋalana Djesunha rumbal
Josephkalana.

46Ga ŋayi Josephthu wuŋuḻiꞌyurruna
manydjarrkaꞌ rrupiya yindimirri, ga baladhi ŋayi
roŋiyina Golgothalili Djesuwa rumbalgu
märranharawa ŋunhi gana gorruŋala ŋunhili
dharpaŋura. Ga ŋunhilidhi ŋayimanydjarrkayꞌ
ŋanya garrpirana, bala walala gäŋalana ŋanya
mathirralilina, ŋunhiwalala ŋäthilimirri
djarranyꞌtjurruna ŋunhidhi guṉḏa. Bala walala
gaḻꞌkaḻmaraŋalana yindi mirithirri guṉḏa,
dhurrwarawa dhaḻꞌyunarawa.

47Gamaṉḏa ŋunhiMaryMagdalenedja ga
Mary, Josephku ŋäṉḏiꞌmirriŋumaŋutji-marŋgina

maṉḏa ŋunhi nhäliliwalala Djesunha nhakuna
märrkitjkuŋala.

16
Djesu buluwalŋathina
(Matthew 28:1-8; Luke 24:1-12; John 20:1-10)

1Ga ŋunhi Jewwa Nhinanhamirri Walu
nhakuna dhawarꞌyurruna ŋunhili
yuṯuŋgurr-munhamirriy. Ga beŋurudhi bala walala
MaryMagdalene ga Salome gaMary ŋunhi
Jamesku ŋäṉḏiꞌmirriŋumarrtjina buŋgan bäwgu
wuŋuḻiꞌyunarawamarr ga walala dhu
goŋ-ŋamathirri ga rarryun buŋgan bäw nhanukala
rumballili.

2Ga Sundaymarrtjina djaḏawꞌyurruna, bala
ŋunhimiyalkkurruwurrunydja marrtjinana
baladhinamathirralilina.

3-4Ga ŋunhiwalala marrtjina wäŋgaŋalanydja
dhukarr-ŋupanmina, bala walala waŋanhaminana,
“Yolthu limurruŋgu dhu ŋunha guṉḏanydja
giṯmarama? Yindi mirithirri ŋunhi.” Ga ŋunhi
walala bunananydja ŋunhilidhi bala walala
nhäŋalana guṉḏanydja, dhärrana gana galililina.

5Ga ŋunhiwalala gulŋiyinanydja
mathirralilinydja bala nhäŋalana ḏirramunha girriꞌ
watharrmirri, nhinana gana. Gamirithina
walala ŋunhi ganyimꞌthurruna.

6Ga bitjarra ŋayiwaŋana, “Yaka walala barrari.
Dhuwalanydja nhuma ga Djesuwa rumbalgu
ḻarrumawäŋaNazarethpuygu ŋunhiwalala ŋanya
bumara rakunyguŋula dhiŋganhamaraŋala. Bilina
ŋanya ŋunhi Godthuwalŋakuŋalana dhiŋganhaŋuru,
bäyŋuna ŋayi dhuwala. Nhäŋunawalala,

dhuwalinydja dharapulnha ŋunhiwalala
märrkitjkuŋala ŋanya rumbal.

7Maꞌ roŋiyina nhuma balathi ga ḻakaraŋuna
nhanukalaŋawalamalthunamirriwala
walalaŋgalamarr ga walala dhu buna ŋunhala
Galileelili. Ga biyaku ḻakaraŋu ŋunha ŋayi ga
marrtji ŋäthili, ga ŋunhalana nhuma dhu nhanŋu
bunanydja, ga ŋunhalana nhuma dhu ŋanya
nhämanydja. Ga ḻakara yana Peterwala. Yo, bili
muka ŋayi ŋunhi Djesuy ŋäthili yana walalaŋgu
bitjarra ḻakaraŋala,” bitjarra ŋayi ḏirramunydja
waŋana.✡

8Ga nhäŋalanydjawalala ŋunhi
miyalkkurruwurruy dharapultja bala yäna
mukthurrunana dhawaṯthurruna
mathirraŋurunydja, bala marrmarryurrunana
marrtji barrariŋu nhanŋuwuy yänawaṉḏinana. Ga
bäyŋunawalala ŋunhi ŋula yolku yolŋuwa
dhäwunydja lakaranha dhukarrŋura bili walala
ŋunhimirithina barrarina ga dhumbal'yurruna
gana.

✡ 16:7 16:7:Matthew 26:32; Mark 14:28

